
 

 

Agenda - Y Pwyllgor Cyllid 
Lleoliad:Ystafell Bwyllgora 3, Senedd 

a fideogynhadledd ar Zoom  

Dyddiad: Dydd Mercher, 21 Mehefin 

2023 

Amser: 09.30

I gael rhagor o wybodaeth cysylltwch a: 

Owain Roberts 

Clerc y Pwyllgor 

0300 200 6388  

SeneddCyllid@senedd.cymru
------ 

Cofrestru (09:15 – 09:30)  

 

Rhag-gyfarfod preifat – Anffurfiol (09:30 – 10:15)  

 

1 Cyflwyniad, ymddiheuriadau, dirprwyon a datgan buddiannau 

(10.15)   

2 Papur(au) i'w nodi 

(10.15) (Tudalennau 1 - 9)  

Cofnodion y cyfarfodydd a gynhaliwyd ar 8 Mawrth, 26 Ebrill a 24 Mai. 

2.1 Papur i’w nodi 1 – Llythyr gan Gadeirydd y Pwyllgor Iechyd a Gofal 

Cymdeithasol – Gwaith craffu ariannol ar Fyrddau Iechyd – 24 Ebrill 2023 

 (Tudalennau 10 - 11)  

2.2 Papur i’w nodi 2 – Ail Gyllideb Atodol Llywodraeth Cymru 2022-23: Ymateb 

Llywodraeth Cymru – Ebrill 2023 

 (Tudalennau 12 - 20)  

2.3 Papur i’w nodi 3 – Llythyr oddi wrth Peter Fox AS at y Gweinidog Materion 

Gwledig a Gogledd Cymru, a’r Trefnydd: Bil Bwyd (Cymru) – 4 Mai 2023 

 (Tudalennau 21 - 24)  

2.4 Papur i'w nodi 4 - Adroddiad Bil Caffael y Gwasanaeth Iechyd (Cymru): 

Ymateb Llywodraeth Cymru - 5 Mai 2023 

 (Tudalennau 25 - 28)  

------------------------Pecyn dogfennau cyhoeddus ------------------------



 

 

2.5 Papur i’w nodi 5 – Llythyr gan y Gweinidog Iechyd a Gwasanaethau 

Cymdeithasol: Bil Caffael y Gwasanaeth Iechyd (Cymru) – 5 Mai 2023 

 (Tudalennau 29 - 30)  

2.6 Papur i’w nodi 6 – Llythyr oddi wrth Jonathan Athow, CThEF: Gweinyddu WRIT 

– 9 Mai 2023 

 (Tudalennau 31 - 32)  

2.7 Papur i’w nodi 7 – Llythyr oddi wrth y Gweinidog Materion Gwledig a Gogledd 

Cymru, a’r Trefnydd: Bil Amaethyddiaeth (Cymru) – 9 Mai 

 (Tudalennau 33 - 35)  

2.8 Papur i’w nodi 8 – Llythyr oddi wrth y Gweinidog Cyllid a Llywodraeth Leol: 

Chwyddiant yn yr amcangyfrifon o gostau sy'n cyd-fynd â Biliau'r dyfodol – 

12 Mai 2023 

 (Tudalennau 36 - 37)  

2.9 Papur i’w nodi 9 – Llythyr oddi wrth y Pwyllgor Deddfwriaeth, Cyfiawnder a’r 

Cyfansoddiad: Y DU/Iwerddon/CE: Cytundeb Ariannu ar Raglen PEACE PLUS 

2021-2027 – 12 Mai 2023 

 (Tudalennau 38 - 43)  

2.10 Papur i’w nodi 10 – Llythyr oddi wrth y Cwnsler Cyffredinol at Gadeirydd y 

Pwyllgor Deddfwriaeth, Cyfiawnder a’r Cyfansoddiad: Pwyllgor Sefydlog 

Rhyngweinidogol – 17 Mai 2023 

 (Tudalen 44)  

2.11 Papur i’w nodi 11 – Bil Bwyd (Cymru): Ymateb gan Peter Fox AS, yr Aelod sy’n 

gyfrifol am y Bil – 19 Mai 2023 

 (Tudalennau 45 - 50)  

2.12 Papur i’w nodi 12 – Llythyr oddi wrth Gadeirydd Pwyllgor yr Economi, 

Masnach a Materion Gwledig: Bil Bwyd (Cymru) – 31 Mai 2023 

 (Tudalen 51)  

2.13 Papur i’w nodi 13 – Llythyr oddi wrth y Gweinidog Iechyd a Gwasanaethau 

Cymdeithasol: Bil Caffael y Gwasanaeth Iechyd (Cymru) – Gwelliant Cyfnod 2 

y Llywodraeth – 24 Mai 2023 

 (Tudalennau 52 - 54)  



 

 

2.14 Papur i’w nodi 14 – Llythyr oddi wrth Gomisiwn y Senedd: Diweddariad mewn 

perthynas ag argymhelliad adroddiad y Pwyllgor – 24 Mai 2023 

 (Tudalennau 55 - 58)  

2.15 Papur i’w nodi 15 – Llythyr oddi wrth y Gweinidog Newid Hinsawdd: Bil 

Diogelu'r Amgylchedd (Cynhyrchion Plastig Untro) (Cymru) – 31 Mai 2023 

 (Tudalennau 59 - 60)  

2.16 PTN 16 - Llythyr gan y Gweinidog Cyllid a Llywodraeth Leol: Pwyllgor 

Sefydlog Cyllid Rhyngweinidogol (F:ISC) - 13 Mehefin 2023 

 (Tudalennau 61 - 62)  

3 Cyllideb Atodol gyntaf Llywodraeth Cymru 2024-25: Sesiwn 

dystiolaeth 

(10.15-11.15) (Tudalennau 63 - 84)  

Rebecca Evans AS, y Gweinidog Cyllid a Llywodraeth Leol 

Emma Watkins, Dirprwy Gyfarwyddwr, y Gyllideb a Busnes y Llywodraeth 

Sharon Bounds, Dirprwy Gyfarwyddwr, Rheolaeth Ariannol 

 

Dogfennau ategol: 

Cyllideb Atodol gyntaf Llywodraeth Cymru 2024-25 

Papur briffio gan Ymchwil y Senedd 

4 Cynnig o dan Reol Sefydlog 17.42 (ix) i benderfynu gwahardd y 

cyhoedd o weddill y cyfarfod hwn 

(11.15)   

5 Cyllideb Atodol gyntaf Llywodraeth Cymru 2024-25: Trafod y 

dystiolaeth 

(11.15-11.30)   

6 Memorandwm Cydsyniad Deddfwriaethol: Y Bil Ardrethu 

Annomestig 

(11.30-11.45) (Tudalennau 85 - 89)  

Dogfennau ategol: 

https://www.llyw.cymru/cyllideb-atodol-gyntaf-2023-2024


 

 

FIN(6)-10-23 P1 – Papur eglurhaol 

FIN(6)-10-23 P2 – Llythyr oddi wrth y Gweinidog Cyllid a Llywodraeth Leol at 

Gadeirydd y Pwyllgor Cyllid – 2 Mehefin 2023 

FIN(6)-10-23 P3 – Llythyr oddi wrth y Gweinidog Cyllid a Llywodraeth Leol at 

Gadeirydd y Pwyllgor Deddfwriaeth, Cyfiawnder a’r Cyfansoddiad – 1 Mehefin 

2023 

7 Archwilio Cymru - Hysbysiad o derfynau amser archwilio 

(11.45-12.00) (Tudalennau 90 - 95)  

Dogfennau ategol: 

FIN(6)-10-23 P4 –  Archwilio Cymru – Hysbysiad o derfynau amser archwilio 

8 Ymgynghori â Phwyllgorau’r Senedd ar y dogfennau sy’n cyd-fynd 

â’r Gyllideb Ddrafft 

(12.00-12.15) (Tudalennau 96 - 118)  

Dogfennau ategol: 

FIN(6)-10-23 P5 – Papur eglurhaol  

FIN(6)-10-23 P6 - Llythyr oddi wrth Gadeirydd y Pwyllgor Newid Hinsawdd, 

Amgylchedd ac Isadeiledd – 12 Ebrill 2023 

FIN(6)-10-23 P7 - Llythyr oddi wrth Gadeirydd y Pwyllgor Diwylliant, 

Cyfathrebu, y Gymraeg, Chwaraeon a Chysylltiadau Rhyngwladol – 18 Mai 

2023 

FIN(6)-10-23 P8 - Llythyr oddi wrth Gadeirydd y Pwyllgor Plant, Pobl Ifanc ac 

Addysg – 25 Mai 2023 

FIN(6)-10-23 P9 - Llythyr oddi wrth Gadeirydd y Pwyllgor Cydraddoldeb a 

Chyfiawnder Cymdeithasol – 20 Ebrill 2023 

FIN(6)-10-23 P10 - Llythyr oddi wrth Gadeirydd Pwyllgor yr Economi, 

Masnach a Materion Gwledig – 26 Mai 2023 

FIN(6)-10-23 P11 - Llythyr oddi wrth Gadeirydd y Pwyllgor Iechyd a Gofal 

Cymdeithasol – 28 Ebrill 2023 

FIN(6)-10-23 P12 - Llythyr oddi wrth Gadeirydd y Pwyllgor Llywodraeth Leol 

a Thai – 26 Ebrill 2023 



 

 

9 Bil yr Amgylchedd (Ansawdd Aer a Seinweddau) (Cymru): Trafod yr 

adroddiad drafft 

(12.15-12.30) (Tudalennau 119 - 138)  

Dogfennau ategol: 

FIN(6)-10-23 P13 – Adroddiad drafft 



 

 

Cofnodion cryno - Y Pwyllgor Cyllid 

Lleoliad: Hybrid - Ystafell Bwyllgora 4 

Tŷ Hywel a fideogynadledda drwy Zoom 

Dyddiad: Dydd Mercher, 8 Mawrth 2023 

Amser: 09.30 - 11.12

Gellir gwylio’r cyfarfod ar Senedd TV yn: 

http://senedd.tv/cy/13244 

Hybrid 
------ 

Yn bresennol 

Categori Enwau 

Aelodau o’r Senedd: 

Peredur Owen Griffiths AS (Cadeirydd) 

Peter Fox AS 

Mike Hedges AS 

Tom Giffard AS (yn lle Peter Fox AS) 

Tystion: 

Eluned Morgan AS, Y Gweinidog Iechyd a Gwasanaethau 

Cymdeithasol 

Dafydd Evans, Llywodraeth Cymru 

Leanne Roberts, Llywodraeth Cymru 

Staff y Pwyllgor: 

Owain Roberts (Clerc) 

Georgina Owen (Ail Glerc) 

Mike Lewis (Dirprwy Glerc) 

 

Cofrestru (09.00-09.15) 

Rhag-gyfarfod preifat - Anffurfiol (09.15-09.30) 

1 Cyflwyniad, ymddiheuriadau, dirprwyon a datgan buddiannau.  

1.1 Croesawodd y Cadeirydd yr Aelodau i gyfarfod y Pwyllgor Cyllid. 

Tudalen y pecyn 1

Eitem 2

http://senedd.tv/
http://senedd.tv/cy/13244


 

 

 

1.2 Cafwyd ymddiheuriadau gan Rhianon Passmore AS. 

 

1.3 Dirprwyodd Tom Giffard AS ar ran Peter Fox AS ar gyfer eitemau 1 i 6. Roedd Peter 

Fox AS yn bresennol am weddill y cyfarfod. 

2 Papur(au) i'w nodi:  

2.1 Cafodd y papurau eu nodi. 

2.1 PTN 1 - Llythyr gan y Gweinidog Cyllid a Llywodraeth Leol: Y wybodaeth 

ddiweddaraf am ddyraniadau Cyfalaf Trafodion Ariannol - 27 Chwefror 2023  

3 Goblygiadau ariannol Bil Caffael y Gwasanaeth Iechyd (Cymru): Sesiwn 

dystiolaeth  

3.1 Clywodd y Pwyllgor dystiolaeth ar oblygiadau ariannol Bil Caffael y Gwasanaeth 

Iechyd (Cymru) gan Eluned Morgan AS, y Gweinidog Iechyd a Gwasanaethau 

Cymdeithasol; Dafydd Evans, Dirprwy Gyfarwyddwr, Gwyddorau Bywyd ac Arloesedd; a 

Leanne Roberts, Pennaeth Polisi Diwygio Caffael - Iechyd a Gofal Cymdeithasol. 

 

3.2 Cytunodd y Gweinidog Iechyd a Gwasanaethau Cymdeithasol i ddarparu: 

 

 cyfrifon manwl mewn perthynas â’r cynnydd o £2.7 miliwn mewn costau staff i 

gyrff y GIG a nodwyd yn yr Asesiad Effaith Rheoleiddiol; 

 cadarnhad o’r tebygolrwydd y bydd Llywodraeth Cymru yn cael cyllid canlyniadol 

o ganlyniad i’r gwariant yn Lloegr. 

4 Cynnig o dan Reol Sefydlog 17.42(ix) i benderfynu gwahardd y 

cyhoedd o weddill y cyfarfod hwn ac o’r cyfarfod ar 23 Mawrth 2023  

4.1 Derbyniwyd y cynnig. 

Tudalen y pecyn 2



 

 

5 Goblygiadau ariannol Bil Caffael y Gwasanaeth Iechyd (Cymru): Trafod 

y dystiolaeth  

5.1 Trafododd y Pwyllgor y dystiolaeth a ddaeth i law. 

6 Adolygiad o Siarter Awdurdod Cyllid Cymru  

6.1 Trafododd y Pwyllgor y papur ar yr adolygiad o siarter Awdurdod Cyllid Cymru.  

7 Craffu ar Ail Gyllideb Atodol Llywodraeth Cymru ar gyfer 2022-23: 

Trafod yr adroddiad drafft  

7.1 Trafododd y Pwyllgor yr adroddiad cyn cytuno arno, yn amodol ar fân newidiadau.  

Tudalen y pecyn 3



 

 

Cofnodion cryno - Y Pwyllgor Cyllid 

Lleoliad:Hybrid - Ystafell Bwyllgora 4 

Tŷ Hywel a fideogynadledda drwy Zoom 

Dyddiad: Dydd Mercher, 26 Ebrill 2023 

Amser: 09.00 - 10.56

Gellir gwylio’r cyfarfod ar Senedd TV yn: 

http://senedd.tv/cy/13310 

Hybrid 
------ 

Yn bresennol 

Categori Enwau 

Aelodau o’r Senedd: 

Peredur Owen Griffiths AS (Cadeirydd) 

Peter Fox AS 

Mike Hedges AS 

John Griffiths AS (yn lle Rhianon Passmore AS) 

Tystion: 

Julie James AS, Y Gweinidog Newid Hinsawdd 

Olwen Spiller, Llywodraeth Cymru 

Roger Herbert, Llywodraeth Cymru 

Staff y Pwyllgor: 

Leanne Hatcher (Ail Glerc) 

Mike Lewis (Dirprwy Glerc) 

Owen Holzinger (Ymchwilydd) 

 

Cofrestru (09.00-09.15) 

Rhag-gyfarfod preifat - Anffurfiol (09:15-09:30) 

1 Cyflwyniad, ymddiheuriadau, dirprwyon a datgan buddiannau.  

1.1 Croesawodd y Cadeirydd yr Aelodau i gyfarfod y Pwyllgor Cyllid. 

 

Tudalen y pecyn 4

http://senedd.tv/
http://senedd.tv/cy/13310


 

 

1.2 Cafwyd ymddiheuriadau gan Rhianon Passmore AS. 

 

1.3 Roedd John Griffiths AS yn bresennol fel dirprwy ar ran Rhianon Passmore AS ar 

gyfer eitemau 1 i 5. 

2 Papur(au) i'w nodi  

2.1 Cafodd y papurau eu nodi. 

Tudalen y pecyn 5



 

 

2.1 PTN 1 - Craffu ar Gyllideb Ddrafft Llywodraeth Cymru ar gyfer 2023-24: Ymateb 

Llywodraeth Cymru - 6 Mawrth 2023  

2.2 PTN 2 - Llythyr gan y Gweinidog Cyllid a Llywodraeth Leol: Taliad o Gronfa Wrth 

Gefn y DU - 9 Mawrth 2023  

2.3 PTN 3 - Llythyr gan y Gweinidog Cyfiawnder Cymdeithasol: Diweddariad ar y 

gymorth dyngarol i Wcráin - 16 Mawrth 2023  

2.4 PTN 4 - Llythyr gan Weinidog y Gymraeg ac Addysg: Effaith chwyddiant ar y 

rhaglen addysg ac ysgolion - 20 Mawrth 2023  

2.5 PTN 5 - Llythyr gan y Gweinidog Iechyd a Gwasanaethau Cymdeithasol: Cyllid 

Ychwanegol ar gyfer y GIG - 24 Mawrth 2023  

2.6 PTN 6 - Llythyr gan y Prif Weinidog: Cydsyniad Brenhinol Bil Diogelu'r Amgylchedd 

(Cynhyrchion Plastig Untro) (Cymru) - 22 Mawrth 2023  

2.7 PTN 7 - Llythyr gan Gadeirydd y Pwyllgor Iechyd a Gofal Cymdeithasol: Bil Caffael 

y Gwasanaeth Iechyd (Cymru) - 9 Mawrth 2023  

2.8 PTN 8 -  Llythyr gan y Gweinidog Iechyd a Gwasanaethau Cymdeithasol at 

Gadeirydd y Pwyllgor Deddfwriaeth, Cyfiawnder a’r Cyfansoddiad: Bil Caffael y 

Gwasanaeth Iechyd (Cymru) - 24 Mawrth 2023  

2.9 PTN 9 - Llythyr gan Is-ysgrifennydd Gwladol Seneddol Llywodraeth y DU at 

Gadeirydd y Pwyllgor Iechyd a Gofal Cymdeithasol: Bil Caffael y Gwasanaeth 

Iechyd (Cymru) - 22 Mawrth 2023  

2.10 PTN 10 - Craffu ar Gyllideb Ddrafft Comisiwn y Senedd 2023-2024 - Ymateb 

wedi'i ddiweddaru gan Gomisiwn y Senedd - 30 Mawrth 2023  

2.11 PTN 11 - Llythyr gan y Gweinidog Cyllid a Llywodraeth Leol: Setliad Llywodraeth 

Leol - 3 Ebrill 2023  

Tudalen y pecyn 6



 

 

2.12 PTN 12 – Llythyr gan y Dirprwy Weinidog Partneriaeth Gymdeithasol: 

Memorandwm Esboniadol y Bil Partneriaeth Gymdeithasol a Chaffael Cyhoeddus 

(Cymru) - 28 Chwefror 2023  

2.13 PTN 13 - Llythyr gan y Gweinidog Materion Gwledig a Gogledd Cymru, a’r 

Trefnydd: Y Bil Bwyd (Cymru)  

3 Bil yr Amgylchedd (Ansawdd Aer a Seinweddau) (Cymru)  

3.1 Clywodd y Pwyllgor dystiolaeth ar oblygiadau ariannol Bil yr Amgylchedd (Ansawdd 

Aer a Seinweddau) (Cymru) gan Julie James AS, y Gweinidog Newid Hinsawdd; Olwen 

Spiller, Dirprwy Bennaeth Diogelu'r Amgylchedd; a Roger Herbert, Pennaeth Monitro, 

Tystiolaeth ac Asesu Ansawdd Aer. 

4 Cynnig o dan Reol Sefydlog 17.42 (ix) i benderfynu gwahardd y 

cyhoedd o weddill y cyfarfod hwn a’r cyfarfod ar 24 Mai  

4.1 Derbyniwyd y cynnig. 

5 Bil yr Amgylchedd (Ansawdd Aer a Seinweddau) (Cymru): Trafod y 

dystiolaeth  

5.1 Trafododd y Pwyllgor y dystiolaeth a ddaeth i law 

6 Adolygiad o'r Datganiad o Egwyddorion  

6.1 Trafododd y Pwyllgor y papur a chytunodd ar ei ddull o adolygu'r Datganiad o 

Egwyddorion. 

 

6.2 Cytunodd y Pwyllgor i ysgrifennu at y Gweinidog Cyllid a Llywodraeth Leol, a'r Cyrff 

a Ariennir yn Uniongyrchol, i ofyn am eu barn ar y Datganiad o Egwyddorion cyfredol. 

Tudalen y pecyn 7



 

 

Cofnodion cryno - Y Pwyllgor Cyllid 

Lleoliad: Hybrid - Ystafell Bwyllgora 4 

Tŷ Hywel a fideogynadledda drwy Zoom 

Dyddiad: Dydd Mercher, 24 Mai 2023 

Amser: 09.30 - 10.45

  

Hybrid, preifat 
------ 

Yn bresennol 

Categori Enwau 

Aelodau o’r Senedd: 

Peredur Owen Griffiths AS (Cadeirydd) 

Peter Fox AS 

Mike Hedges AS 

Rhianon Passmore AS 

Tystion: 
Graeme Keay, Alma Economics 

Dr Eleni Kotsira, Alma Economics 

Staff y Pwyllgor: 

Owain Roberts (Clerc) 

Leanne Hatcher (Ail Glerc) 

Mike Lewis (Dirprwy Glerc) 

Martin Jennings (Ymchwilydd) 

Christian Tipples (Ymchwilydd) 

Božo Lugonja (Ymchwilydd) 

Aled Evans (Cynghorydd Cyfreithiol) 

 

Tudalen y pecyn 8



 

 

Yn ei gyfarfod ar 26 Ebrill 2023, derbyniodd y Pwyllgor gynnig o dan Reol 

Sefydlog 17.42(ix) i wahardd y cyhoedd o’r cyfarfod heddiw. 

Cofrestru (09.15-09.30) 

1 Cyflwyniad, ymddiheuriadau, dirprwyon a datgan buddiannau.  

1.1 Croesawodd y Cadeirydd yr Aelodau i gyfarfod y Pwyllgor Cyllid. 

2 Adolygiad Annibynnol y Dreth Trafodiadau Tir: cyflwyniad Alma 

Economics  

2.1 Cafodd y Pwyllgor gyflwyniad ar Adolygiad Annibynnol y Dreth Trafodiadau Tir gan 

Graeme Keay ac Eleni Kotsira o Alma Economics. 

3 Cyllideb Atodol Gyntaf 2023-24: Cyrff a Ariennir yn Uniongyrchol  

3.1 Trafododd y Pwyllgor yr amcangyfrifon atodol gan Ombwdsmon Gwasanaethau 

Cyhoeddus Cymru; a Chomisiwn y Senedd.  

4 Archwilio Cymru - hysbysu am ddyddiadau cau archwilio  

4.1 Cytunodd y Pwyllgor i aildrefnu’r eitem ar gyfer y cyfarfod ar 21 Mehefin 2023. 

5 Memorandwm Cydsyniad Deddfwriaethol: Bil Ardrethu Annomestig  

5.1 Trafododd y Pwyllgor Femorandwm Cydsyniad Deddfwriaethol y Bil Ardrethu 

Annomestig a chytunodd i ysgrifennu at y Gweinidog Cyllid a Llywodraeth Leol. 

6 Trafod llythyr drafft at Brif Ysgrifennydd y Trysorlys  

6.1 Trafododd y Pwyllgor y llythyr drafft at Brif Ysgrifennydd y Trysorlys a’i dderbyn 

gyda mân newidiadau.  

7 Cyllideb Ddrafft Llywodraeth Cymru 2024-25: Diweddariad ar 

ymgysylltu â rhanddeiliaid  

7.1 Trafododd y Pwyllgor y papur ynghylch y digwyddiad i randdeiliaid. 

Tudalen y pecyn 9



 

 

24 Ebrill 2023 

Annwyl Peredur 

Byrddau iechyd: cynaliadwyedd a chydbwysedd ariannol 

Yn ein cyfarfod ar 30 Mawrth 2023, trafododd y Pwyllgor Iechyd a Gofal Cymdeithasol ymateb 

Llywodraeth Cymru i’n hadroddiad diweddar ar gyllideb ddrafft Llywodraeth Cymru ar gyfer 2023-24. 

Mae gennym rai pryderon parhaus am berfformiad ariannol byrddau iechyd, a hoffem ofyn ichi 

ystyried cynnwys craffu ariannol ar fyrddau iechyd yn eich rhaglen waith. 

Rydym wedi ystyried sefyllfa ariannol byrddau iechyd yn ystod ein gwaith craffu ar gyllidebau drafft 

Llywodraeth Cymru ar gyfer 2022-23 a 2023-24, gan gynnwys i ba raddau y maent yn cyflawni eu 

cyfrifoldebau statudol o dan Ddeddf Cyllid y Gwasanaethau Iechyd Gwladol (Cymru) 2014, h.y. eu 

dyletswyddau i reoli eu hadnoddau o fewn terfynau cymeradwy dros gyfnod treigl o dair blynedd; ac i 

baratoi Cynllun Tymor Canolig Integredig dros gyfnod treigl o dair blynedd a gymeradwyir gan 

Weinidogion. Yn ystod tystiolaeth lafar ar y gyllideb ddrafft ym mhob blwyddyn, rydym wedi trafod y 

sefyllfa â’r Gweinidogion, gan gynnwys sut y mae Llywodraeth Cymru yn gweithio gyda byrddau 

iechyd ac yn eu cefnogi. 

Fodd bynnag, rydym yn pryderu bod ein gwaith craffu ar gyllideb ddrafft 2023-24 yn awgrymu bod 

sefyllfa ariannol y byrddau iechyd wedi gwaethygu yn hytrach na gwella. Yn ôl y ffigurau diweddaraf 

sydd ar gael i lywio ein gwaith craffu, mae byrddau iechyd, gyda’i gilydd, yn nodi diffyg yn ystod y 

flwyddyn hyd yma o £98.6 miliwn a diffyg diwedd blwyddyn a ragwelir o £159.9 miliwn ar gyfer 2022-

23. Bryd hynny, roedd chwech o’r saith bwrdd iechyd yn rhagweld gorwariant diwedd blwyddyn. Mae

Y Pwyllgor Iechyd a  
Gofal Cymdeithasol  
— 
Health and Social Care 
Committee 

Senedd Cymru 
Bae Caerdydd, Caerdydd, CF99 1SN 

SeneddIechyd@senedd.cymru 
senedd.cymru/SeneddIechyd  

0300 200 6565  

— 
Welsh Parliament 

Cardiff Bay, Cardiff, CF99 1SN 
SeneddHealth@senedd.wales 

senedd.wales/SeneddHealth 
0300 200 6565  

Peredur Owen Griffiths AS 

Cadeirydd  

Y Pwyllgor Cyllid 

Y Pwyllgor Cyllid / Finance Committee
FIN(6)-10-23 PTN 1

Tudalen y pecyn 10

Eitem 2.1



 

 

hyn yn arbennig o bryderus gan fod dyraniadau i fyrddau iechyd yn gyfran sylweddol o gyllideb 

gyffredinol Llywodraeth Cymru bob blwyddyn. 

Yn ein hadroddiad, gwnaethom argymell: 

“[D]ylai Llywodraeth Cymru roi sicrwydd pellach ynghylch sut bydd yn sicrhau bod 

pob bwrdd iechyd yng Nghymru yn cyflawni cynaliadwyedd ariannol a'r 

cydbwysedd o fewn cylch cynllunio tymor canolig integredig 2023-24 i 2025-26. 

Dylai hyn gynnwys amserlenni clir o ran lle mae Llywodraeth Cymru yn rhagweld y 

bydd pob bwrdd iechyd yn sicrhau cydbwysedd ariannol, a sut bydd cynnydd yn 

cael ei fonitro.” 

Derbyniodd Llywodraeth Cymru yr argymhelliad hwn mewn egwyddor. Yn ei hymateb, tynnodd 

Llywodraeth Cymru sylw at y “pwysau eithriadol” ar gyllid byrddau iechyd. Ni nododd amserlenni i 

bob bwrdd iechyd gyflawni cydbwysedd ariannol; yn hytrach, nododd na fyddai modd i’r “rhan fwyaf 

o fyrddau iechyd” gyflwyno cynllun tymor canolig integredig wedi’i fantoli ym mis Mawrth 2023. 

Ychwanegodd: 

“Mae angen gwneud gwaith i gwmpasu a datblygu cyfleoedd i wella 

effeithlonrwydd ac adfer sefydlogrwydd ariannol a'u rhoi ar waith. Gwneir hyn 

mewn partneriaeth rhwng Llywodraeth Cymru ac uwch-swyddogion y GIG. 

Byddwn yn rhannu'r wybodaeth ddiweddaraf â'r Pwyllgor wrth i'r gwaith hwnnw 

fynd rhagddo.” 

Nid ydym wedi ein sicrhau eto y bydd hyn yn ddigonol o ystyried y dirywiad a welsom a’r pwysau 

parhaus ar ein gwasanaethau iechyd. Mae gennym bryderon hefyd ynghylch lefel y capasiti sydd ar 

gael gan Lywodraeth Cymru i ddarparu’r cymorth sydd ei angen. Byddem yn ddiolchgar, felly, pe 

baech yn ystyried cynnwys craffu ariannol ar fyrddau iechyd yn eich rhaglen waith, gan gynnwys a yw 

byrddau iechyd a Llywodraeth Cymru yn ymdrechu digon i adennill cynaliadwyedd a chydbwysedd 

ariannol byrddau iechyd, ac a oes capasiti digonol ar gael ar gyfer hyn. 

Yn gywir 

 

Russell George AS 

Cadeirydd y Pwyllgor Iechyd a Gofal Cymdeithasol 

Croesewir gohebiaeth yn Gymraeg neu Saesneg. We welcome correspondence in Welsh or English. 

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Correspondence.Rebecca.Evans@gov.wales 
Gohebiaeth.Rebecca.Evans@llyw.cymru 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

Ein cyf/Our ref MA-RE-1070-23 

Peredur Owen Griffiths AS  
Cadeirydd y Pwyllgor Cyllid 
Senedd Cymru 
Bae Caerdydd 
CF99 1NA  

26 Ebrill 2023 

Annwyl Peredur, 

Diolch am waith craffu’ch Pwyllgor ar Ail Gyllideb Atodol 2022-23 a’r adroddiad dilynol. 

Atodaf ymateb ysgrifenedig i’r argymhellion a wnaed. Gobeithiaf y bydd yr ymateb yn 
ddefnyddiol ichi. 

Yn gywir, 

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government 

Y Pwyllgor Cyllid / Finance Committee
FIN(6)-10-23 PTN 2

YMATEB LLYWODRAETH CYMRU I'R ARGYMHELLION YN ADRODDIAD Y 
PWYLLGOR CYLLID:  

CRAFFU AR AIL GYLLIDEB ATODOL LLYWODRAETH CYMRU 2022-23  

EBRILL 2023 

____________________________________________________________________________ 

 

Argymhelliad 1 

 
Mae’r Pwyllgor yn argymell y dylai Llywodraeth Cymru ddarparu gwybodaeth am y 

balans yn ystod y flwyddyn yng Nghronfa Wrth Gefn Cymru fel rhan o’r ddogfennaeth 

sy’n cyd-fynd â’r holl gynigion cyllidebol a gyflwynir gerbron y Senedd yn y dyfodol. 

 
Ymateb: Derbyn 

Mae holl gyllidebau Llywodraeth Cymru yn darparu gwybodaeth am y defnydd o Gronfa 

Wrth Gefn Cymru. 

 

 
Argymhelliad 2 

Mae’r Pwyllgor yn argymell bod y Gweinidog yn darparu manylion unrhyw 

ddyraniadau munud olaf sylweddol a wnaed rhwng nawr a diwedd y flwyddyn 

ariannol o ganlyniad i gytundeb ar ddyfarniadau cyflog y sector cyhoeddus – neu am 

unrhyw reswm arall – ac i wybodaeth o’r fath gael ei darparu cyn i Gyllideb Atodol 

Gyntaf 2023-24 gael ei gosod. 

 

Ymateb: Derbyn 

Ni wnaed unrhyw ddyraniadau sylweddol ar ôl yr ail gyllideb atodol. Mae cronfeydd wrth 
gefn wedi’u clustnodi i gefnogi’r costau sy’n gysylltiedig â’r cynnig cyflog uwch ar gyfer y 
GIG a gynigiwyd ar 20 Ebrill. Bydd rhagor o fanylion yn cael eu darparu pan fydd canlyniad 
pleidleisiau aelodau o undebau llafur yn hysbys.    
 

 
Argymhelliad 3 

Mae’r Pwyllgor yn argymell bod y Gweinidog yn parhau yn ei hymdrechion i 

berswadio Llywodraeth y DU i gynyddu maint Cronfa Wrth Gefn Cymru a’r terfynau 

benthyca – fel eu bod yn unol â chwyddiant, o leiaf – gyda’r nod o ddarparu digon o 

hyblygrwydd, yn debyg i’r hyn a ganiatawyd ar gyfer awdurdodau lleol, i ganiatáu 

rheolaeth ddarbodus o’r gyllideb o un flwyddyn ariannol i'r nesaf, er mwyn gwneud y 

mwyaf o'r cyllid sydd ar gael i Lywodraeth Cymru. 

 
 
Ymateb: Derbyn 

Fel y nodwyd yn ein hymateb i adroddiad y Pwyllgor Cyllid ar Graffu ar Gyllideb Ddrafft 

Llywodraeth Cymru 2023-24, mae’r ysgogiadau cyllidol sydd ar gael ar hyn o bryd i 

Lywodraeth Cymru yn cyfyngu ar ein gallu i ymateb yn gyflym i anghenion sy’n dod i’r amlwg, 

gan ein gadael yn ddibynnol ar benderfyniadau a wneir gan Lywodraeth y DU ac yn agored 

i effaith amseru’r penderfyniadau hynny. Mae’r Sefydliad Astudiaethau Cyllid o’r blaen wedi 

amlygu’r achos dros bwerau wrth gefn cryfach yng Nghymru ac i derfynau tynnu i lawr gael 

eu cynyddu, os nad eu diddymu. Barn y Sefydliad Astudiaethau Cyllid yw y dylai’r terfynau 

presennol ar y cyfanswm y gellir ei ddal wrth gefn o leiaf fod wedi’i fynegeio ryw ffordd i 

wneud cyfrif am dwf mewn gwariant datganoledig a refeniw trethi. 

 

Yn ei Adroddiad Interim, nododd y Comisiwn Annibynnol ar Ddyfodol Cyfansoddiadol Cymru 

fod y broblem ariannol ymarferol fwyaf uniongyrchol yn deillio o’r cyfyngiadau a roddir ar 

waith gan Drysorlys EF ar y ffordd y mae Llywodraeth Cymru yn rheoli ei chyllideb. Nododd 

fod gallu Llywodraeth Cymru i gael benthyg at ddibenion buddsoddiad cyfalaf, ac i 

drosglwyddo gwariant cyfalaf rhwng blynyddoedd ariannol, wedi’i gyfyngu gan derfynau a 

osodwyd yn 2016-17; rhaid i unrhyw geisiadau am hyblygrwydd gael eu cyflwyno i Drysorlys 

EF fesul achos, sy’n cymryd amser ac yn dreth ar adnoddau. Dywedodd hefyd ei bod yn 

anodd gweld pam mae angen y terfynau hyn, wrth ystyried bod Llywodraeth Cymru yn atebol 

i Bwyllgor Cyfrifon Cyhoeddus Senedd Cymru am ei stiwardiaeth o wariant cyhoeddus. 

 

Ers tro, mae Gweinidogion Llywodraeth Cymru wedi bod yn gwneud sylwadau i Lywodraeth 

y DU dros hyblygrwydd cyllidol ychwanegol yma yng Nghymru. Gwnaeth Prif Weinidog 

Cymru sôn yn benodol am uwchraddio’r terfynau yn y fframwaith cyllidol yng nghyfarfod 

Cyngor y Prif Weinidog a Phenaethiaid y Llywodraethau Datganoledig hydref y llynedd. 

Rydym yn parhau i bwyso ar Lywodraeth y DU am hyblygrwydd cyllidol ychwanegol, drwy’r 

sianeli priodol, gan gynnwys y Pwyllgor Sefydlog Rhyngweinidogol ar Gyllid (F:ISC), a thrwy 

gyfarfodydd dwyochrog â Phrif Ysgrifennydd y Trysorlys. 

Argymhelliad 4 

Mae’r Pwyllgor yn argymell bod Llywodraeth Cymru yn rhoi rheolaethau ar waith i 

sicrhau bod ei phartneriaid cyflawni yn cael cymaint o eglurder â phosibl ynghylch 

eu sefyllfa ariannol o’r naill flwyddyn i’r llall, o ystyried bod effaith unrhyw oblygiadau 

ariannol sy’n deillio o ddyfarniadau cyflog allweddol dal i fod yn anhysbys. 

 
 
Ymateb: Derbyn 

Mae Llywodraeth Cymru wedi ymrwymo i weithio mewn partneriaeth gyda’i phartneriaid 

cyflawni ac mae’n defnyddio dulliau helaeth ac amrywiol i sicrhau bod gan bartneriaid 

cyflawni eglurder ynghylch eu sefyllfaoedd ariannol. Pan fo’n briodol, mae rhagdybiaethau 

cynllunio’n cael eu darparu a’u diweddaru fel y bo angen. 

 

Ein dyhead bob tro yw darparu cyllidebau tymor hwy ar gyfer ein partneriaid a’n rhanddeiliaid 

pan fo’n bosibl, ond un ffactor arwyddocaol ar gyfer gosod cyllidebau amlflwyddyn yw ffrâm 

amser ein setliad cyllidebol ni. Yn 2021, darparodd Llywodraeth y DU setliad amlflwyddyn 

ar gyfer Cymru a gwnaethom ninnau ddarparu’r sicrwydd hwnnw i’n rhanddeiliaid, gan 

ddarparu dyraniadau cyllido hyd at 2025.  

 

Mae manylion unrhyw newidiadau i’n setliadau, positif neu negatif, yn cael eu darparu ar y 

cyfle cyntaf er mwyn rhoi cymaint o sicrwydd â phosibl i’n partneriaid a’n rhanddeiliaid. Yn 

yr ysbryd hwnnw, fel Llywodraeth, rydym wedi ymrwymo i gyhoeddi ein Cyllideb Ddrafft o 

fewn pedair wythnos i ddigwyddiad cyllidol Llywodraeth y DU er mwyn darparu’r sicrwydd 

hwnnw pan fo’n bosibl.  

 

Rydym hefyd yn cydnabod bod gan awdurdodau lleol ofyniad statudol i osod eu cyllidebau 

cyn 11 Mawrth bob blwyddyn ac felly o’r farn y dylid cytuno ar Gyllideb Flynyddol 

Llywodraeth Cymru cyn 11 Mawrth. Rydym yn parhau i ymgysylltu’n agos ag awdurdodau 

lleol i sicrhau ein bod yn cyflawni’r ymrwymiad hwn.  

 

Mae Llywodraeth Cymru o’r farn y dylai pob gweithiwr sector cyhoeddus gael tâl teg am eu 

gwaith pwysig. Yn wahanol i Lywodraeth y DU, rydym ni wedi cynnal trafodaethau dwys a 

gweithio mewn partneriaeth gymdeithasol i ddod o hyd i ddatrysiad. 

Yn anffodus, mae ein setliad ariannol yn syrthio’n brin o’r hyn sydd ei angen yn sgil yr heriau 

sylweddol iawn sy’n wynebu ein gwasanaethau cyhoeddus a’n gweithwyr ledled Cymru. 

 

Rydym yn galw ar Lywodraeth y DU i fuddsoddi mewn gwasanaethau cyhoeddus a staff 

sector cyhoeddus, a rhannu gwybodaeth ynghylch goblygiadau unrhyw gynnig cyflog yn 

dryloyw ac yn brydlon er mwyn llywio prosesau cyllidebol. 

 

Mae ein gallu i ddarparu sicrwydd i’n partneriaid wedi’i gyfyngu yn absenoldeb yr wybodaeth 

honno a’r cyllid hwnnw, ond rydym yn parhau i ymgysylltu’n adeiladol ag undebau llafur 

ynghylch y mater hollbwysig hwn. 

 

O ran dyfarniadau cyflogau’r GIG, gwnaeth llythyrau dyrannu Byrddau Iechyd ar gyfer 2023-

24, a ddyroddwyd fis Rhagfyr 2022, nodi y byddem yn cwrdd ag effaith dyfarniadau 

cyflogau’r GIG ar wahân, unwaith yr oedd dyfarniadau wedi’u penderfynu. 

 

 

 
Argymhelliad 5 

Mae'r Pwyllgor yn argymell fel a ganlyn:  

 

▪ Bod mesurau’n cael eu cymryd gan Lywodraeth Cymru i sicrhau nad yw pob bwrdd 

iechyd lleol yng Nghymru yn mynd y tu hwnt i’w gyllid dros y cyfnodau treigl o dair 

blynedd, fel sy’n ofynnol gan Ddeddf Cyllid y Gwasanaeth Iechyd Gwladol (Cymru) 

2014; a  

 

▪ lle mae Byrddau Iechyd Lleol yn gorwario mewn un flwyddyn, dylai'r rhain gael eu 

hariannu o gyllideb bresennol yr adran iechyd a gwasanaethau cymdeithaso. 

 
 
Ymateb: Derbyn mewn egwyddor   

Mae Deddf Cyllid y Gwasanaeth Iechyd Gwladol (Cymru) 2014 yn cynnwys y cyfrifoldeb i 

bob Bwrdd Iechyd Lleol adennill costau dros gyfnod cyfrifyddu o dair blynedd a pharatoi 

cynlluniau i wneud hynny. Mae’r Gweinidog Iechyd a Gwasanaethau Cymdeithasol a’i 

swyddogion yn monitro perfformiad yn rheolaidd o ran y ddyletswydd hon ac yn gweithredu 

mesurau uwchgyfeirio pan fo angen. Mae cyfrifon wedi’u harchwilio pob corff yn cynnwys 

adrodd am berfformiad o ran y cyfrifoldeb hwn. 

Mae Llywodraeth Cymru yn disgwyl bod pob Prif Grŵp Gwariant, pan fo’n bosibl, yn cwrdd 

ag unrhyw bwysau ariannol sy’n codi yn y flwyddyn, yn y lle cyntaf, o’u cyllidebau presennol. 

Pan nad yw hyn yn bosibl, neu pan wneir diwygiadau eraill i gyllidebau, byddwn yn cyhoeddi 

newidiadau yn unol â’n proses y cytunwyd arni ar gyfer cyllidebau atodol. 

 

 
Argymhelliad 6 

Mae’r Pwyllgor yn argymell bod Llywodraeth Cymru yn parhau i sicrhau bod gan 

awdurdodau lleol ddigon o adnoddau i’w galluogi i ddarparu cymorth i’r rheini sy’n 

ffoi rhag y rhyfel yn Wcráin, waeth beth fo’r newidiadau i gyllid gan Lywodraeth y DU, 

a hefyd bod cymorth cyson yn cael ei ddarparu ar draws awdurdodau lleol Cymru. 

 

Ymateb: Derbyn mewn egwyddor   

Gan gydnabod yr heriau sy’n wynebu awdurdodau lleol, ceisiodd penderfyniadau 

Llywodraeth Cymru yn y Gyllideb Derfynol dargedu cymaint o gymorth â phosibl i iechyd a 

llywodraeth leol i leddfu pwysau ar wasanaethau rheng flaen a pharhau i ddarparu 

gwasanaethau cyhoeddus yn effeithiol. Yn setliad 2023-24, ceir cynnydd o £227 miliwn i’r 

dyraniadau dangosol ar gyfer 2023-24 a gyhoeddwyd yng Nghyllideb Derfynol 2022-23 a’r 

adolygiad gwariant amlflwyddyn, gan ddarparu cyllid refeniw ychwanegol ar gyfer 

gwasanaethau lleol hanfodol a gwerthfawr megis blaenoriaethu ysgolion a gofal 

cymdeithasol. Dylai hyn sicrhau bod gan awdurdodau lleol adnoddau digonol i gyflawni eu 

rhwymedigaethau statudol. 

 

Mae Llywodraeth y DU wedi darparu tariff integreiddio mewn perthynas â phob unigolyn sy’n 

ffoi o Wcráin drwy’r cynllun dyngarwch ar gyfer eu blwyddyn gyntaf ar ôl cyrraedd. Cyn mis 

Ionawr 2023, roedd y tariff hwn yn £10,500 y pen, gan ostwng i £5,900 y pen o fis Ionawr 

2023 ymlaen. Mae tariffau addysg hefyd wedi bod yn daladwy yn y flwyddyn gyntaf ar ôl 

cyrraedd ar gyfer pobl ifanc 2-18 mlwydd oed. Nid yw Llywodraeth y DU wedi talu tariff 

integreiddio na thariff addysg ar gyfer y rhai sy’n cyrraedd drwy’r llwybr teulu. Nid oes tariff 

integreiddio na thariff addysg ar gael gan Lywodraeth y DU ar gyfer yr ail flwyddyn ar ôl 

cyrraedd. Mae hyn yn groes i gynlluniau adsefydlu eraill Llywodraeth y DU lle mae cyllid yn 

gyffredinol ar gael yn yr ail a’r drydedd flwyddyn. 

Caiff tariffau addysg eu pasbortio’n uniongyrchol i awdurdodau lleol lle mae pobl ifanc wedi’u 

cofrestru ar gyfer ysgol. Mae tariffau integreiddio ar gyfer y rhai sy’n cyrraedd drwy’r llwybr 

unigolyn hefyd yn cael eu talu’n uniongyrchol i awdurdodau lleol yn seiliedig ar ardal 

breswylio’r unigolion hynny. Pan fydd unigolion yn cyrraedd drwy’r cynllun uwch-noddwr, 

mae cyfran o’r tariff integreiddio’n cael ei chadw gan Lywodraeth Cymru i adlewyrchu’r 

gyfran o amser y mae’r unigolion hyn mewn canolfannau croeso neu lety cychwynnol arall. 

Defnyddir y cyllid hwn i wrthbwyso’n rhannol ein costau o ran bwyd a llety a darparu cyllid 

cymorth cofleidiol i awdurdodau lleol. Pan fydd unigolion yn symud ymlaen o lety 

cychwynnol, mae’r gyfran pro rata o’r tariff integreiddio ar gael i awdurdodau lleol yn seiliedig 

ar ardal breswylio’r sawl sydd wedi cyrraedd o Wcráin. 

 
O dan ein trefniadau presennol, gall pob awdurdod lleol ôl-hawlio eu cyfran o’r tariffau yn 

seiliedig ar nifer y gwesteion o Wcráin yn eu hardaloedd. Mae hyn yn cynnig sail gyson ar 

gyfer darparu cymorth, un sy’n deg ac yn adlewyrchu’r nifer gwahanol o westeion mewn 

lleoliadau gwahanol. Byddwn yn parhau i sicrhau dull gweithredu cyson ar gyfer pob 

awdurdod lleol a sicrhau bod pob un yn gallu cael at gymorth ar yr un sail.  

 

Yn absenoldeb tariffau integreiddio ac addysg ar gyfer yr ail flwyddyn, ni allwn gynnig yr un 

lefel o gyllid i awdurdodau lleol o’n hadnoddau ein hunain gan na fyddant yn estyn mor bell 

â hynny, yn anffodus. 

 

Er bod Llywodraeth y DU wedi lleihau’r cyllid sydd ar gael i awdurdodau lleol i lefelau llawer 

is na’r hyn y gellir ei liniaru, rydym yn benderfynol o gefnogi cynghorau fel y gallant helpu 

pawb sydd angen cartref yng Nghymru. Rydym wedi ymrwymo o hyd i gefnogi ein gwesteion 

o Wcráin a byddwn yn parhau i gwrdd â chostau llety cychwynnol y rhai sy’n cyrraedd drwy’r 

llwybr uwch-noddwr yn ogystal â chostau cysylltiedig â’u gofal cofleidiol. Bydd y cymorth 

hwn yn cael ei ariannu o’r gyllideb £40 miliwn sydd ar gael yn 2023-24. Mae gennym hefyd 

gyllid wedi’i neilltuo i gynnig cymorth i awdurdodau lleol, er y bydd ar lefel is na’r hyn sydd 

ar gael yn bresennol drwy dariffau Llywodraeth y DU. Yn gryno, mae ein pecyn cyllido 2023-

24 yn cynnwys: 

 

• llety cychwynnol a gwasanaethau cofleidiol i’r rhai sydd newydd gyrraedd a’r rhai 

sydd eisoes wedi cyrraedd o dan gynllun uwch-noddwr Llywodraeth Cymru. 

• cynyddu’r taliad diolch i bawb sy’n lletya rhywun o £350 i £500 y mis yn ystod eu 

blwyddyn gyntaf o letya rhywun. Mae Llywodraeth y DU wedi cyhoeddi’n ddiweddar 

y bydd yn cynyddu’r taliad diolch yn yr ail flwyddyn i £500 o fis Ebrill 2023 ymlaen. 

• cyllid ychwanegol i awdurdodau lleol i’w galluogi i helpu gwesteion o Wcráin i symud 

ymlaen i lety tymor hwy.  

• cronfa ddewisol i gefnogi awdurdodau lleol gyda heriau lleol, penodol. 

 

Ein nod yw bod y cyllid hwn yn sicrhau cysondeb o ran darparu gwasanaethau ym mhob 

awdurdod lleol, gan deilwra pan fo angen yn ôl amgylchiadau lleol (ee defnyddio’r gronfa 

ddewisol). Serch hynny, nid yw hyn yn atal awdurdodau lleol rhag darparu cymorth mwy 

hael i bobl o Wcráin o’u cyllidebau eu hunain os ydynt yn dewis gwneud hynny. 

 

 

Argymhelliad 7 

Mae’r Pwyllgor yn argymell bod y Gweinidog yn parhau yn ei hymdrechion i sicrhau 

bod lefelau digonol o gyllid yn cael eu darparu gan Lywodraeth y DU i gefnogi’r 

ymateb dyngarol o ganlyniad i’r rhyfel yn Wcráin. 

 
Ymateb: Derbyn 

O ran cyllid i gefnogi’r ymateb dyngarol o ganlyniad i’r rhyfel yn Wcráin, rydym wedi codi’r 

mater droeon gyda Llywodraeth y DU, mewn cyfarfodydd dwyochrog â’r naill Brif 

Ysgrifennydd y Trysorlys ar ôl y llall, drwy F:ISC, ac mewn gohebiaeth â Changhellor y 

Trysorlys. 

 

Yn ystod y flwyddyn ddiwethaf, rydym wedi pwyso ar y Canghellor a’r Prif Ysgrifennydd am 

gydraddoldeb â chynlluniau adsefydlu eraill, am fwy o sicrwydd ynghylch cyllid yn y dyfodol 

ac am daliadau tariff uwch a pharhaus, yn ogystal â phwyso ar Lywodraeth y DU i gymryd 

camau eraill i helpu gyda lletya ac ailgartrefu, gan gynnwys cynyddu’r Lwfans Tai Lleol. 

 

Gwnaethom hefyd bwyso am eglurder ynghylch Cronfa Atal Digartrefedd Llywodraeth y DU 

i ddeall y swm a’r cafeatau ar gyfer Cymru, ac ysgrifennu ar y cyd â’r Cynghorydd Andrew 

Morgan, arweinydd Cymdeithas Llywodraeth leol Cymru, at y Gwir Anrh. Michael Gove AS 

Yr Ysgrifennydd Gwladol dros Ffyniant Bro, Tai a Chymunedau a’r Gweinidog Cysylltiadau 

Rhynglywodraethol a Felicity Buchan AS Is-ysgrifennydd Gwladol Seneddol ynghylch y 

mater hwn. Rydym yn disgwyl ymateb yn fuan. 

Lesley Griffiths AS  

Y Gweinidog Materion Gwledig a Gogledd Cymru, a’r Trefnydd 

Llywodraeth Cymru   

4 Mai 2023 

Annwyl Lesley 

Y Bil Bwyd (Cymru): Gwybodaeth ariannol wedi'i diweddaru gan Lywodraeth yr Alban 

Ysgrifennaf atoch ynghylch eich llythyr at Gadeirydd y Pwyllgor Cyllid ar 20 Ebrill. Diolch am fy nghopïo 

i mewn i'r llythyr hwn. 

Rwy’n ddiolchgar ichi am barhau i ymgysylltu â swyddogion yn Llywodraeth yr Alban ar gostau 

amcangyfrifedig gweithredu Deddf Cenedl Bwyd Da (Yr Alban) 2022. Fel y nodwyd gennych yn gywir 

yn eich llythyr diweddar, roedd rhai o’r costau amcangyfrifedig ar gyfer y Bil Bwyd (Cymru) a nodir yn 

fy Memorandwm Esboniadol yn seiliedig ar ragdybiaethau gan ddefnyddio gwybodaeth a gafwyd drwy 

gysylltu â swyddogion Llywodraeth yr Alban ar eu hamcangyfrifon costau ar gyfer y Bil Cenedl Bwyd 

Da (Yr Alban). Byddwch hefyd yn ymwybodol imi roi ymrwymiad yn ystod y gwaith craffu ar y Bil Bwyd 

(Cymru) y byddwn yn ymgysylltu ymhellach â swyddogion yn Llywodraeth yr Alban wrth i’r Bil Bwyd 

fynd drwy’r broses ddeddfwriaethol yn y Senedd. 

Yn eich llythyr rydych yn nodi costau amcangyfrifedig uwch ar gyfer y Ddeddf Cenedl Bwyd Da (Yr 

Alban) a ddarparwyd ichi gan Lywodraeth yr Alban. Rydych yn mynd ymlaen i ddweud bod y costau 

uwch hyn yn yr Alban yn golygu bod yr amcangyfrifon a ddyfynnir yn y Memorandwm Esboniadol ar 

gyfer y costau i Lywodraeth Cymru a chyrff cyhoeddus yng Nghymru o weithredu'r Bil Bwyd (Cymru), 

yn sicr yn danamcangyfrifon sylweddol. Er nad wyf yn dadlau ynghylch newidiadau i gostau 

amcangyfrifedig yn yr Alban, nid yw’r datganiad yr ydych wedi’i wneud ynghylch y ffaith bod costau’r 

Bil Bwyd (Cymru) yn ‘danamcangyfrifon sylweddol’ yn gywir. Ni ellir mesur costau gweithredu meysydd 

polisi penodol yn y Bil Bwyd (Cymru) yn syml drwy gymharu’r ffigurau ar draws gwledydd, heb gymharu 

ffactorau eraill megis sut mae darpariaethau gwahanol y Bil / y Ddeddf yn gweithio’n ymarferol. 

Peter Fox OBE AS 
Aelod o’r Senedd dros  
Fynwy 
— 
Member of the Senedd for 
Monmouth 

Senedd Cymru 
Bae Caerdydd, Caerdydd CF99 1SN 

Peter.Fox@Senedd.Cymru 

— 
Welsh Parliament 

Cardiff Bay, Cardiff CF99 1SN 
Peter.Fox@Senedd.Cymru 

0300 200 7298 

@Peterfox_ms 

@PeterFox61 

Peter Fox AS 

Y Pwyllgor Cyllid / Finance 
Committee
FIN(6)-10-23 PTN 3

Costau Llywodraeth Cymru  

Fel y nodir yn y Memorandwm Esboniadol, ac fel yr eglurais yn ystod sesiynau craffu’r Pwyllgor, y cynllun 

yr wyf wedi’i ragweld ar gyfer y Bil Bwyd (Cymru) yw y byddai’r Comisiwn Bwyd, ar ôl ei sefydlu, yn 

cymryd rhan fwy blaenllaw o ran ffurfio’r Strategaeth Fwyd Genedlaethol, nag y mae yn yr Alban. Byddai 

hyn yn arwain at gostau is i Lywodraeth Cymru na’r gwaith cyfatebol yn Llywodraeth yr Alban.  

Ymddengys hefyd fod rhywfaint o ddryswch yn y tabl yn eich llythyr. Mae cost Llywodraeth Cymru o 

£20,960 a nodir yn y Memorandwm Esboniadol ar gyfer gwaith i greu’r Strategaeth Fwyd Genedlaethol 

yn unig. Yn eich llythyr ymddengys eich bod yn awgrymu bod y gost hon hefyd yn cynnwys gwaith 

Llywodraeth Cymru i sefydlu’r Comisiwn Bwyd. Nid yw hyn yn gywir.  

Yn y flwyddyn y caiff y Comisiwn Bwyd ei sefydlu, byddai'r costau'n sylweddol is iddynt fel corff tra 

byddant yn cael eu sefydlu a bod staff yn cael eu recriwtio. Fodd bynnag, at ddibenion yr Asesiad Effaith 

Rheoleiddiol ni ostyngwyd yr amcangyfrif o gostau’r Comisiwn Bwyd yn y flwyddyn gyntaf. Roedd hyn 

er mwyn galluogi adnoddau i gyflawni’r cyfan yr oedd ei angen ym mlwyddyn 1. Roeddem yn rhagweld, 

ar gyfer y costau blwyddyn 1 hynny, yn hytrach na bod cyllid yn cael ei ddarparu gan Lywodraeth Cymru 

i’r Comisiwn Bwyd, y byddai’r costau hynny (fel y rhai a nodir yn eich llythyr) yn cael eu hysgwyddo gan 

Lywodraeth Cymru, ond ni fydd y costau hyn yn ychwanegol at yr amcangyfrif yn yr Asesiad Effaith 

Rheoleiddiol.  

Fel enghraifft, mae'r cyfrifon blynyddol ar gyfer 2017-18 yn dangos bod gwariant Comisiynydd 

Cenedlaethau’r Dyfodol Cymru (y mis) am y cyfnod adrodd cyntaf, sef 14 mis, ychydig yn llai na dwy 

ran o dair o’r costau ar gyfer yr ail flwyddyn.  Mewn sefyllfa debyg i'r Comisiwn Bwyd, byddai cyfrifo 

dwy ran o dair o gostau'r flwyddyn ariannol gyntaf ar gyfer yr ystod o gostau a roddir yn y 

Memorandwm Esboniadol yn golygu y byddai costau'r Comisiwn Bwyd rhwng £250,000 a £500,000 yn 

is yn y flwyddyn gyntaf.  Fel y trafodwyd gyda'r Pwyllgor Cyllid, bydd costau sefydlu a gwaith cychwynnol 

y Comisiwn yn cael eu talu o fewn y ffigur ariannu hwn ar gyfer blwyddyn 1, ond gallent gael eu 

hysgwyddo gan staff y Comisiwn Bwyd neu Lywodraeth Cymru.   

   Cyfnod ariannol 

  01/02/2016 01/04/2017 

  hyd at 31/03/2017 hyd at 31/03/2018 

  £000 £000 

Cyfanswm y Gwariant Cynhwysfawr am y 

cyfnod 

                       

1,102  

                            

1,433  

Hyd y cyfnod: misoedd 14 12 

Cost fesul mis 78.7 119.4 

Cyfran o gostau 2017-18 fesul mis 66%   

Ffynhonnell:  Adroddiad Blynyddol Comisiynydd Cenedlaethau’r Dyfodol Cymru ar gyfer 2017-2018: 

Datganiadau Ariannol tudalen 1 

Costau’r Comisiwn Bwyd 

Mae costau Comisiwn Bwyd yr Alban a amlygwyd yn eich llythyr diweddar yn uwch nag amcangyfrif 

gwreiddiol Llywodraeth yr Alban a ddarparwyd imi (ar adeg y gwaith craffu ar y Bil Cenedl Bwyd Da (yr 

Alban)). Fodd bynnag, fel y codais hefyd wrth graffu ar fy Mil, mae maint y sector bwyd yn yr Alban, 

nifer y cyrff yn y sector cyhoeddus a’r ardal yn sylweddol fwy, sy’n golygu y gallai fod cost uwch yn 

naturiol i’r Comisiwn Bwyd yn yr Alban.  

Er gwaethaf yr uchod, mae amcangyfrifon cost yr Alban sydd wedi’u diweddaru, sef £1.1 miliwn y 

flwyddyn ar gyfer y Comisiwn Bwyd, ychydig yn is na phwynt canol yr ystod o gostau a roddir yn yr 

Asesiad Effaith Rheoleiddiol ar gyfer Comisiwn Bwyd Cymru, y gwnaethom amcangyfrif y gallai fod ag 

uchafswm amrediad cost o £1.5 miliwn y flwyddyn.  

Costau cynlluniau bwyd 

Mae’r Asesiad Effaith Rheoleiddiol ar gyfer y Bil Bwyd (Cymru) yn nodi’n glir bod y costau sydd wedi’u 

cynnwys yn ymwneud â llunio’r Cynlluniau Bwyd eu hunain a bydd angen cynnal asesiadau effaith 

pellach pan gyflwynir rheoliadau. Mae’r costau hyn yn seiliedig ar drafodaethau yr ydym wedi’u cael ag 

ymarferwyr yng Nghymru. Roedd trafodaethau a gawsom gydag arbenigwyr yn y maes o ran 

gweithredu cynlluniau bwyd yn awgrymu, er yn ddibynnol ar reoliadau a sut mae awdurdodau lleol yn 

cydweithredu, y byddai’n deg disgwyl y byddai angen tua un swyddog i bob awdurdod lleol i weithredu 

cynlluniau bwyd yn y dyfodol. Fodd bynnag, bydd hyn yn berthnasol i asesiadau effaith yr awgrymwyd 

gennym y byddai eu hangen pan wneir y rheoliadau hyn. 

Unwaith eto, mae maint y sector bwyd yn yr Alban, nifer y cyrff yn y sector cyhoeddus a’r ardal yn 

sylweddol fwy, sy’n golygu y gallai fod cost uwch yn naturiol yn yr Alban ar gyfer creu cynlluniau bwyd 

lleol. 

Wrth inni symud tuag at y ddadl Cyfnod 1 ar gyfer y Bil Bwyd, deallaf fod angen cymaint o eglurder â 

phosibl ar gostau posibl y Bil. Edrychaf ymlaen at gael adroddiad y Pwyllgor Cyllid ac ymateb i 

argymhellion y Pwyllgor cyn y ddadl er mwyn helpu i hysbysu Aelodau o’r Senedd. Fodd bynnag, nid 

wyf yn siŵr a yw’n ddefnyddiol rhoi ffigurau wedi’u diweddaru i Aelodau o’r Senedd, fel y nodir yn eich 

llythyr, heb hefyd ddarparu’r naratif sydd ei angen i allu deall sut mae hyn yn cyd-fynd â nodau’r Bil 

Bwyd a sut y bydd yn cael ei weithredu. 

Rwy'n anfon copi o'r llythyr hwn at Gadeirydd y Pwyllgor Cyllid a Chadeirydd Pwyllgor yr Economi, 

Masnach a Materion Gwledig.   

Cofion cynnes 

 

 

Peter Fox, AS Mynwy 

Yr Aelod sy’n gyfrifol am y Bil Bwyd (Cymru) 

Eluned Morgan AS/MS 
Y Gweinidog Iechyd a Gwasanaethau Cymdeithasol 
Minister for Health and Social Services 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni 
fydd gohebu yn Gymraeg yn arwain at oedi.  

We welcome receiving correspondence in Welsh. Byddwn yn ateb gohebiaeth a dderbynnir yn Gymraeg yn Gymraeg ac ni 
fydd gohebu yn Gymraeg yn arwain at oedi.   

Bae Caerdydd • Cardiff Bay 
Caerdydd • Cardiff 
CF99 1SN 

Canolfan Cyswllt Cyntaf / First Point of Contact Centre: 
0300 0604400 

Gohebiaeth.Eluned.Morgan@llyw.cymru 
Correspondence.Eluned.Morgan@gov.wales 

Ein cyf: MA-EM-1104-23 

Peredur Owen Griffiths AS 
Cadeirydd,  
Y Pwyllgor Cyllid 

  5 Mai 2023 

Annwyl Peredur 

Cyfeiriaf at adroddiad y Pwyllgor Cyllid a gyhoeddwyd ar 25 Ebrill a oedd yn 
cynnwys ei ganfyddiadau a'i argymhellion fel rhan o’r gwaith craffu Cyfnod 1 ar Fil 
Caffael y Gwasanaeth Iechyd (Cymru).  

Hoffwn ddiolch i'r Pwyllgor am ei waith craffu ar y Bil ac am y dogfennau ategol a 
luniwyd. 

Rwyf wedi ystyried yr adroddiad yn ofalus ac wedi nodi, yn Atodiad A, fy ymatebion i 
argymhellion y Pwyllgor cyn y Ddadl Cyfnod 1 ar yr Egwyddorion Cyffredinol a 
gynhelir ar 9 Mai. 

Yn gywir 

Eluned Morgan AS/MS 
Y Gweinidog Iechyd a Gwasanaethau Cymdeithasol  

Minister for Health and Social Services

Y Pwyllgor Cyllid / Finance Committee
FIN(6)-10-23 PTN 4

ATODIAD A 

 

BIL CAFFAEL Y GWASANAETH IECHYD (CYMRU)  

YMATEB LLYWODRAETH CYMRU I ADRODDIAD CRAFFU CYFNOD 1 Y 

PWYLLGOR CYLLID, 25 EBRILL 2023. 

 

Argymhelliad 1: Mae’r Pwyllgor yn argymell bod Llywodraeth Cymru yn 
darparu asesiad o’r risgiau a’r effaith ariannol o gael dwy gyfundrefn wahanol 
ar gyfer caffael y gwasanaeth iechyd dros dro yng Nghymru a Lloegr 

Ymateb: DERBYN MEWN EGWYDDOR   

Ar adeg llunio'r Memorandwm Esboniadol a’r Asesiad Effaith Rheoleiddiol i gefnogi 
cyflwyno’r Bil, nid ystyriwyd y byddai’n ymarferol i geisio cynnal asesiad ariannol 
manwl llawn o'r gyfundrefn newydd arfaethedig ar gyfer caffael y gwasanaeth iechyd. 
Mae hyn oherwydd, heb wybod faint yn union o newidiadau fydd yn ofynnol i’r 
gweithdrefnau, trefniadau llywodraethu a chyfundrefnau caffael presennol o 
ganlyniad i'r Bil, a pha wasanaethau iechyd sydd o fewn cwmpas a’r ffordd y maent 
yn cael eu caffael rhwng y GIG ac awdurdodau lleol yng Nghymru ar hyn o bryd, nid 
yw'n bosibl mesur effaith ariannol y gyfundrefn newydd mewn modd cywir ac 
ystyrlon. 

Felly, roedd yr wybodaeth yn y Memorandwm Esboniadol a’r Asesiad Effaith 
Rheoleiddiol yn cynnig yr 'amcangyfrif gorau' o effeithiau ariannol y Bil ac o gyflwyno 
cyfundrefn gaffael newydd ar gyfer gwasanaethau iechyd yng Nghymru, yn seiliedig 
ar y dystiolaeth a'r wybodaeth orau a oedd ar gael ar yr adeg benodol honno.  

Ystyrir felly fod hyn hefyd yn berthnasol wrth geisio asesu’r risgiau a’r effeithiau 
ariannol sy’n gysylltiedig â chael dwy gyfundrefn wahanol ar gyfer caffael y 
gwasanaeth iechyd dros dro yng Nghymru a Lloegr. 

Wrth nodi argymhelliad y Pwyllgor mewn perthynas â hyn, bydd fy swyddogion yn 
parhau i weithio gyda'r 'awdurdodau perthnasol' a’r rhanddeiliaid y bydd cyflwyno’r 
Bil yn effeithio arnynt, i ystyried a oes modd mesur mewn modd ystyrlon effaith cael 
dwy gyfundrefn wahanol ar gyfer caffael y gwasanaeth iechyd dros dro yng Nghymru 
a Lloegr. Sut bynnag, bydd fy swyddogion yn ceisio darparu'r dystiolaeth orau sydd 

ar gael a chymaint o wybodaeth ag sy'n ymarferol bosibl ar yr effeithiau ariannol a’u 
cyflwyno fel rhan o'n hymrwymiad i gynnal Asesiad Effaith Rheoleiddiol llawn ar gyfer 
rheoliadau’r dyfodol.  

Argymhelliad 2: Mae’r Pwyllgor yn argymell bod Llywodraeth Cymru yn 
darparu Asesiad Effaith Rheoleiddiol llawn a chadarn ar gyfer unrhyw 
reoliadau a wneir o ganlyniad i Fil Caffael y Gwasanaeth Iechyd (Cymru) a bod 
digon o amser yn cael ei ddarparu i ganiatáu i’r Senedd ystyried unrhyw 
oblygiadau ariannol cysylltiedig a fydd yn codi. 

Ymateb: DERBYN    

Yn dilyn yr ymateb uchod yn Argymhelliad 1 ac yn unol â'r gofynion o dan Reol 
Sefydlog 27 o 'Reolau Sefydlog Senedd Cymru' a'r polisi a nodir yng Nghod Asesiad 
Effaith Rheoleiddiol Gweinidogion Cymru ar gyfer Is-ddeddfwriaeth, rydym yn gwbl 
ymroddedig i gynnal Asesiad Effaith Rheoleiddiol, gan ddefnyddio'r dystiolaeth orau 
sydd ar gael i'w gynnwys mewn Memorandwm Esboniadol a fydd yn cyd-fynd â 
rheoliadau’r dyfodol.  

Bydd y rheoliadau arfaethedig yn y dyfodol yn dilyn proses y 'weithdrefn gadarnhaol', 
gan ganiatáu yr amserlen briodol i'r Senedd ar gyfer ystyried y rheoliadau drafft a'r 
dogfennau ategol, gan gynnwys yr Asesiad Effaith Rheoleiddiol. 

 

Argymhelliad 3: Mae’r Pwyllgor yn argymell bod Llywodraeth Cymru yn 
darparu gwybodaeth am sut y bydd yn archwilio’r canlynol gyda rhanddeiliaid: 

• amcangyfrif o’r costau ymgyfarwyddo a gweithredu i awdurdodau lleol a 
darparwyr gwasanaethau,  

• yr arbedion cost amcangyfrifedig i awdurdodau caffael, darparwyr a 
defnyddwyr gwasanaethau, a  

• chostau parhaus y gyfundrefn newydd. 

Ymateb: DERBYN MEWN EGWYDDOR   

Fel yr amlinellir yn Argymhelliad 1 uchod, mae'r Memorandwm Esboniadol a’r 
Asesiad Effaith Rheoleiddiol a luniwyd wrth gyflwyno'r Bil yn nodi’r 'amcangyfrif 
gorau' o effeithiau ariannol y Bil.  

Cydnabyddir ei bod yn debygol y bydd costau yn codi ar gyfer awdurdodau 
perthnasol (gan gynnwys awdurdodau lleol) a darparwyr gwasanaethau mewn 
perthynas ag ymgyfarwyddo â’r gyfundrefn gaffael newydd arfaethedig ar gyfer 
gwasanaethau iechyd, ac wrth barhau i’w gweithredu. 

Fodd bynnag, gan nad yw’n hysbys beth fydd y costau hynny, mae'n anodd mesur 
effaith ariannol lawn y gyfundrefn newydd er mwyn darparu asesiad cywir o'r 
effeithiau ariannol ar hyn o bryd. Bydd dadansoddiad pellach o'r costau yn cael ei 
gynnal yn ystod y misoedd nesaf fel rhan o’r gwaith i ddatblygu manylion rheoliadau’r 
dyfodol, gan gynnwys mesurau i ddeall unrhyw arbedion cost a’r costau parhaus 
wrth weithredu'r gyfundrefn gaffael newydd arfaethedig. O ganlyniad, bydd fy 
swyddogion yn ceisio darparu'r dystiolaeth orau sydd ar gael a chymaint o 
wybodaeth ag sy'n ymarferol bosibl fel rhan o'r ymrwymiad i gynnal Asesiad Effaith 
Rheoleiddiol llawn ar gyfer craffu ar reoliadau’r dyfodol.  

Argymhelliad 4: Mae'r Pwyllgor yn argymell bod Llywodraeth Cymru yn egluro 
ei dull o fonitro ac adolygu gweithrediad Bil Caffael y Gwasanaeth Iechyd 
(Cymru), gan gynnwys yr amserlenni arfaethedig. 

Ymateb: DERBYN   

Fel y nodwyd yn y Memorandwm Esboniadol, mae Llywodraeth Cymru wedi 

ymrwymo i fonitro ac adolygu'r broses o weithredu'r Bil hwn, ynghyd ag effeithiau ei 

ddarpariaethau, yn y cyfnod ôl-gweithredu.  

Nodaf argymhelliad y Pwyllgor a byddaf yn mynd ati gyda’r nod o sicrhau bod 

darpariaethau yn cael eu cynnwys mewn canllawiau statudol ar gyfer y gyfundrefn 

newydd a fydd yn monitro defnydd ac effeithiolrwydd mewn modd amserol.  

Wrth lunio rheoliadau a chanllawiau statudol yn y dyfodol, bydd fy swyddogion a 

minnau yn ystyried y dulliau mwyaf ystyrlon o fonitro gweithrediad allbynnau'r Bil. 

Byddwn yn mynd ati i wneud hyn gan ystyried adborth parhaus gan randdeiliaid ar 

effeithiolrwydd y gyfundrefn newydd arfaethedig, a chysoni ag unrhyw newidiadau yn 

y dyfodol a fydd yn cael eu hysgogi gan Adran Iechyd a Gofal Cymdeithasol 

Llywodraeth y DU o dan ei Chyfundrefn Dethol Darparwyr. 

Eluned Morgan AS/MS 
Y Gweinidog Iechyd a Gwasanaethau Cymdeithasol 

Minister for Health and Social Services 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni 
fydd gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

Bae Caerdydd • Cardiff Bay 
Caerdydd • Cardiff 
CF99 1SN 

Canolfan Cyswllt Cyntaf / First Point of Contact Centre: 
0300 0604400 

Gohebiaeth.Eluned.Morgan@llyw.cymru 
Correspondence.Eluned.Morgan@gov.wales 

Russell George AS  

Cadeirydd y Pwyllgor Iechyd a Gofal Cymdeithasol 

 5 Mai 2023 

Annwyl Russell, 

Diolch am y cyfle i gyflwyno tystiolaeth i’r Pwyllgor Iechyd a Gofal Cymdeithasol ar 
30 Mawrth mewn cysylltiad â Bil Caffael y Gwasanaeth Iechyd (Cymru).  

Rwyf wedi cymryd y cyfle i ystyried y trawsgrifiad o’r sesiwn, pan godwyd nifer o 
gwestiynau gan Aelodau’r Pwyllgor er mwyn archwilio’r darpariaethau yn y Bil ar 
gyfer tryloywder a thendro cystadleuol fel rhan o’r gyfundrefn newydd arfaethedig ar 
gyfer caffael gwasanaethau iechyd yng Nghymru. 

Mae paragraffau 145-146 a 176-177 o’r trawsgrifiad yn cynnwys manylion y 
drafodaeth ar y camau y bydd angen eu dilyn fel rhan o ymarfer tendro cystadleuol o 
dan y gyfundrefn gaffael yn y dyfodol ac, yn benodol, sut yr ymdrinnir â’r materion 
hyn ar wyneb y Bil.  

Hoffwn egluro sut y bydd y Bil yn ymdrin â’r mater hwn. 

Mae adran 10A(2) o Ddeddf GIG (Cymru) 2006 – a fyddai’n cael ei mewnosod gan 
adran 3(2) o’r Bil – yn cynnwys darpariaeth i sicrhau bod rhaid i’r rheoliadau yn y 
dyfodol bennu’r camau sydd i’w cymryd wrth ddilyn proses dendro gystadleuol. At 
hynny, mae adran 10A(3) yn nodi bod rhaid i reoliadau yn y dyfodol wneud 
darpariaeth at ddibenion sicrhau tryloywder a thegwch, sy’n egwyddorion caffael 
allweddol, yn ogystal â sicrhau y gellir gwirio cydymffurfedd a rheoli gwrthdrawiadau 
buddiannau.  

Gan hynny, nid yw wyneb y Bil ei hun yn nodi’r camau manwl y mae angen i 
‘awdurdodau perthnasol’ eu cymryd wrth ddilyn proses dendro gystadleuol a sicrhau 
tryloywder o dan y gyfundrefn gaffael newydd arfaethedig. Caiff y camau hyn eu 
cynnwys fel rhan o’r manylion yn y rheoliadau yn y dyfodol. Ar ôl adolygu’r 
trawsgrifiad o’r sesiwn a’r ymatebion i’r materion hyn, roeddwn yn awyddus i 
fanteisio ar y cyfle i egluro’r pwyntiau hyn, er cywirdeb. 
 
Os oes unrhyw gwestiynau pellach, neu ragor o feysydd y mae angen eu hegluro, 
byddai fy swyddogion a minnau’n falch o ddarparu gwybodaeth yn ôl yr angen er 
mwyn cefnogi’r Bil wrth iddo fynd drwy broses graffu’r Senedd.  
 
Byddaf yn anfon copi o’r llythyr hwn at Gadeirydd y Pwyllgor Deddfwriaeth, 
Cyfiawnder a’r Cyfansoddiad a Chadeirydd y Pwyllgor Cyllid, er gwybodaeth.  
 
Yn gywir  
 

 
Eluned Morgan AS/MS 
Y Gweinidog Iechyd a Gwasanaethau Cymdeithasol                                         

Minister for Health and Social Services 

Jonathan Athow 
Cyfarwyddwr Cyffredinol 

Strategaeth a Chynllunio Treth ar gyfer 
Cwsmeriaid 

100 Parliament Street 

Llundain 

SW1A 2BQ 

 

 Drwy e-bost yn unig  

  

  

 
 
 

 

 
09 May 2023 

 

 
 

    
    

 
Annwyl Peredur, 
 
Rwyf yn ysgrifennu atoch yn rhinwedd fy swydd fel Swyddog Cyfrifyddu Ychwanegol ar gyfer 
Cyfraddau Treth Incwm Cymru (CTIC) yn CThEF. 
 
Mae CThEF yn gweinyddu CTIC ar ran Llywodraeth Cymru, ac rydym yn gweithio’n agos â 
Llywodraeth Cymru er mwyn sicrhau ein bod yn bodloni ei gofynion ac yn gweinyddu CTIC 
yn effeithiol.  
 
Gwnaeth fy rhagflaenydd, Ruth Stanier, roi tystiolaeth gerbron y Pwyllgor Cyllid ynghylch 
gwaith CThEF o weinyddu CTIC ym mis Tachwedd 2019. Yn ddiweddar, cwrddais ag 
Andrew Jeffreys, cyfarwyddwr Trysorlys Cymru, a gwnaethom gytuno y gallai sesiwn arall o’r 
fath fod yn ddefnyddiol o ran sicrhau bod gan aelodau o’r Senedd y cyfle i graffu ar waith 
CThEF o weinyddu CTIC. Pe hoffai’r Pwyllgor Cyllid glywed tystiolaeth gan CThEF ynghylch 
CTIC, naill ai nawr neu yn y dyfodol, byddwn yn fodlon iawn mynychu. 
 
Pe bai’n well gan y pwyllgor gynnal sesiwn llai ffurfiol er mwyn ennill dealltwriaeth ddyfnach 
o waith CThEF o weinyddu CTIC, byddai swyddogion CThEF sydd ynghlwm wrth y gwaith 
hwnnw yn fodlon rhoi sesiwn anffurfiol i’r pwyllgor ac ateb unrhyw gwestiynau. 
 
A fyddech cystal â rhoi gwybod i mi os yw’r naill neu’r llall o’r sesiynau hyn o ddiddordeb i’r 
Pwyllgor Cyllid. 
 
Yn gywir, 
 

 
 
 
Jonathan Athow,  

Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 

Mick Antoniw AS/MS
Y 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Gohebiaeth.Lesley.Griffiths@llyw.cymru 
Correspondence.Lesley.Griffiths@gov.wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Paul Davies, AS  
Cadeirydd Pwyllgor yr Economi, Masnach a Materion Gwledig 

Huw Irranca-Davies AS  
Cadeirydd y Pwyllgor Deddfwriaeth, Cyfiawnder, a’r Cyfansoddiad 

Peredur Owen Griffiths AS  
Cadeirydd y Pwyllgor Cyllid 

Senedd Cymru 9 Mai 2023 
Annwyl Cadeiryddion 

Bil Amaethyddiaeth (Cymru) – Cyfnod 3 – Yr wybodaeth ddiweddaraf am y 
Memorandwm Esboniadol  

Cyn dadl Cyfnod 3 ar Fil Amaethyddiaeth (Cymru) ar 16 Mai, hoffwn eich hysbysu fy mod 
wedi cyflwyno fersiwn wedi’i ddiweddaru o’r Memorandwm Esboniadol ar gyfer y Bil heddiw. 
Mae diwygiadau wedi eu gwneud drwy’r Memorandwm Esboniadol gan adlewyrchu’r 
ymrwymiadau a roddais mewn ymateb i nifer o argymhellion y Pwyllgorau yng Nghyfnod 1 
ac i adlewyrchu’r Bil fel y’i diwygiwyd yng Nghyfnod 2.  

At hynny, mae diweddariad pellach i’r Memorandwm Esboniadol wedi’i gynnwys yn sgil 
dileu paragraff 7.892 (yn y Memorandwm fel y'i cyflwynwyd) gan ein bod yn deall nad yw'n 
adlewyrchu polisi cyfredol Rentokill. 

Bydd y Memorandwm Esboniadol yn cael ei ddiweddaru i adlewyrchu'r Bil fel y'i diwygiwyd 
yng Nghyfnod 3 a bydd hefyd yn cynnwys gwelliant mewn ymateb i ddeiseb WWF. 

Roeddwn yn credu y byddai’n ddefnyddiol darparu manylion mewn perthynas ag 
argymhellion y Pwyllgorau canlynol, er mwyn ichi gael sicrwydd ein bod wedi ymdrin â 
hwy’n briodol: 

Pwyllgor yr Economi, Masnach a Materion Gwledig 

Mewn ymateb i argymhellion 15 ac 16 Pwyllgor yr Economi, Masnach a Materion Gwledig, 
gwnaed diwygiadau i Ran 1 o’r Memorandwm Esboniadol. 

Y Pwyllgor Cyllid / Finance Committee
FIN(6)-10-23 PTN 7

Tudalen y pecyn 33

Eitem 2.7

mailto:Gohebiaeth.Lesley.Griffiths@llyw.cymru
mailto:Correspondence.Lesley.Griffiths@gov.wales


Argymhelliad 15: Gwnaed diwygiadau i’r testun naratif i ddangos y bydd disgwyl i 
Weinidogion adolygu adroddiadau blaenorol ar gyflwr adnoddau naturiol (SoNaRR) os 
ystyrir bod angen gwneud hynny (gweler Rhan 1, Pennod 3, paragraff 3.89). 
 
Argymhelliad 16: Darparwyd rhagor o eglurder, lle bo’n briodol, drwy enghreifftiau 
ychwanegol o gwmpas amrywiol ‘gweithgareddau ategol’ o fewn y Memorandwm 
Esboniadol sydd wedi ei ddiweddaru (gweler Rhan 1, Pennod 3, paragraffau 3.316 i 3.318). 
 
 
 
Y Pwyllgor Cyllid  
 
Mewn ymateb i argymhellion y Pwyllgor Cyllid, mae diwygiadau wedi eu gwneud i destun 
naratif Rhan 2 o’r Memorandwm Esboniadol – Asesiad Effaith Rheoleiddiol.  
 
Argymhelliad 2: Rydym wedi ychwanegu rhagor o wybodaeth mewn perthynas ag 
elfennau’r Rhaglen Datblygu Cymru Wledig na chynhwyswyd yn yr Asesiad Effaith 
Rheoleiddiol wrth gyflwyno’r Bil (gweler Rhan 2, Pennod 7, Paragraffau 7.353 i 7.360). 
 
Argymhelliad 4: Lle bo’n bosibl mae gwybodaeth ychwanegol wedi ei chynnwys ar gyfer y 
costau heb eu meintioli, a defnyddir profiad blaenorol i ddarparu dadansoddiad  
sensitifrwydd i ddangos yr ystod bosibl o gostau (gweler Rhan 2, Pennod 6, tabl Costau heb 
eu Meintioli ac Anfanteision). 
 
Fel y nodais yn fy ymateb i’r Pwyllgor, nid yw’n bosibl mesur costau ar gyfer rhai o’r pwerau 
sy’n cael eu cymryd yn y Bil. Er enghraifft, ni allwn wybod pryd y gallai argyfwng ddigwydd, 
nac ar ba raddfa, felly ni allwn gynllunio ar gyfer pob cost ddisgwyliedig. 
 
Argymhelliad 7: Fel rhan o’r adolygiad ôl-weithredu, mae testun ychwanegol wedi ei 
ychwanegu at yr adran ‘camau nesaf’ er mwyn rhoi eglurder pellach ynghylch meintioli’r  
manteision sy’n codi o’r Bil (gweler Rhan 2, Pennod 7, paragraffau 7.638 i 7.641). 
 
Argymhelliad 8: Mae rhagor o fanylion  am gostau gwelliannau TG wedi eu darparu 

(gweler Rhan 2, Pennod 7, paragraff 7.359 a thabl 44).  Amcangyfrifon yw’r costau hyn yn 

seiliedig ar ein hasesiad cychwynnol o opsiynau sy’n ymwneud â darparu cynigion dylunio’r 

cynllun cyfredol. 

 
Y Pwyllgor Deddfwriaeth, Cyfiawnder a’r Cyfansoddiad  
 
Mewn ymateb i argymhellion y Pwyllgor Deddfwriaeth, Cyfiawnder a’r Cyfansoddiad, mae 
diwygiadau wedi eu gwneud i Ran 1 o’r Memorandwm Esboniadol. 
 
Argymhelliad 6: Mae nifer o ddiweddariadau wedi eu gwneud i’r Memorandwm Esboniadol 
er mwyn egluro’n glir bwrpas Rhannau 1, 2 a 3 y Bil a’r hyn y mae pob Rhan yn ceisio ei 
gyflawni (mae’r rhain wedi eu gwneud drwy Ran 1, Pennod 3). 
 
Argymhelliad 8: Mae’r Memorandwm Esboniadol wedi ei adolygu a’i ddiweddaru, fel y bo’n 

briodol, i ddarparu eglurder pellach ar y berthynas rhwng Rhan 1 a Rhan 2 y Bil ar gyfer 

rhanddeiliaid (gweler Rhan 1, Pennod 3, paragraff 3.39). 

 

Gwelliannau Cyfnod 2  

Mae diwygiadau wedi eu gwneud i’r Memorandwm Esboniadol a’r Nodiadau Esboniadol er 
mwyn cynnwys yr holl welliannau a wnaed i’r Bil ar ddiwedd cyfarfod Cyfnod 2 Pwyllgor yr 
Economi, Masnach a Materion Gwledig a gynhaliwyd ar 23 Mawrth.  
 
Amcan cyntaf Rheoli Tir yn Gynaliadwy: Mae’r Memorandwm Esboniadol wedi ei 
ddiweddaru i adlewyrchu’r gwelliant a wnaed i’r amcan cyntaf. Mae hyn yn pwysleisio’r 
cysylltiad rhwng cynhyrchu bwyd a nwyddau eraill mewn modd cynaliadwy, a gwytnwch 
busnesau amaethyddol (gweler Rhan 1, Pennod 3, paragraff 3.44 a’r Nodiadau 
Esboniadol). 
 
Pŵer i ddarparu cymorth – dibenion ychwanegol: Mae’r Memorandwm Esboniadol a’r 
Asesiad Effaith Rheoleiddiol wedi eu diweddaru i adlewyrchu’r gwelliant a wnaed i’r rhestr o 
dan Adran 8, gan ychwanegu 3 diben newydd y gellir darparu cymorth ar eu cyfer (gweler 
Rhan 1, Pennod 3, paragraff 3.102 i 3.118 a hefyd Rhan 2, Pennod 7, paragraffau 7.592 i 
7.637 a’r Nodiadau Esboniadol). 
 
Gwelliant i’r darpariaethau Gorfodi yn Adrannau 11, 31, 32 a 33: Mae’r Memorandwm 
Esboniadol wedi ei ddiweddaru i adlewyrchu’r gwelliannau i’r adrannau hynny i sicrhau 
cysondeb yn y drafftio drwy’r holl Fil (gweler Rhan 1, Pennod 3 a’r Nodiadau Esboniadol). 
 
Newidiadau i’r Weithdrefn Gadarnhaol Adrannau 15-18 a 22: Mae’r Memorandwm 
Esboniadol wedi ei ddiweddaru i adlewyrchu’r gwelliannau i’r adrannau hyn i nodi eu bod yn 
cael eu gwneud drwy’r Weithdrefn Gadarnhaol. Mae’r tabl ym Mhennod 5 hefyd wedi ei 
ddiweddaru i adlewyrchu’r gwelliannau hyn (gweler Rhan 1, Pennod 3 a hefyd Pennod 5, 
tabl 5.1). 
 
Diffiniad o Fusnes Amaethyddol yn Adran 48: Mae’r Memorandwm Esboniadol wedi ei 
ddiweddaru i adlewyrchu’r gwelliant a wnaed i ‘ystyr Amaethyddiaeth’ i gynnwys busnesau 
amaethyddol (Gweler Rhan 1, Pennod 3, paragraff 3.315). 
 
Atodlen 3, cychwyn Rhan 4 o Atodlen 7 i Ddeddf Amaethyddiaeth 2020 ar 13 Rhagfyr 
2022: Mae’r Nodiadau Esboniadol wedi eu diweddaru i adlewyrchu’r cyfeiriadau at y 
paragraffau perthnasol sydd bellach yn anarferedig. 
 
 
 
Cofion  

 

 
 
 
Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Correspondence.Rebecca.Evans@gov.wales 
Gohebiaeth.Rebecca.Evans@llyw.cymru 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Peredur Owen Griffiths AS 
Cadeirydd y Pwyllgor Cyllid 
Senedd Cymru 
Bae Caerdydd 
Caerdydd 
CF99 1SN 

12 Mai 2023 

Annwyl Peredur 

Un o argymhellion adroddiad Cyfnod 1 y Pwyllgor Cyllid ar y Bil Partneriaeth Gymdeithasol 
a Chaffael Cyhoeddus (Cymru) oedd y dylai Llywodraeth Cymru gynnwys chwyddiant yn yr 
amcangyfrifon o gostau i gyd-fynd â Biliau yn y dyfodol. 

Mae swyddogion Trysorlys Cymru wedi ystyried yr argymhelliad a'r wybodaeth ariannol a 
gyflwynir ar hyn o bryd yn y Memorandwm Esboniadol ar gyfer pob Bil. Mae’r swyddogion 
wedi dod i'r casgliad bod y dull presennol o lunio’r Asesiad Effaith Rheoleiddiol yn parhau’n 
gywir. Mae canllawiau Llyfr Gwyrdd Trysorlys EF yn glir na ddylid ystyried chwyddiant prisiau 
cyffredinol mewn dadansoddiadau cost a budd cymdeithasol. Y sail resymegol dros beidio ag 
ystyried chwyddiant prisiau cyffredinol yw bod hyn yn darparu sail gyson ar gyfer cymharu 
cost a budd amrywiol opsiynau, ac mae’n sicrhau na fydd y dadansoddiad yn cael ei lurgunio 
gan effeithiau chwyddiant.   

Fodd bynnag, mae’r swyddogion wedi dod i’r casgliad hefyd y dylai cynnwys dadansoddiad 
ariannol atodol sy'n canolbwyntio ar fforddiadwyedd fodloni argymhelliad y Pwyllgor. Bydd y 
dull hwn hefyd yn helpu i ddangos bod gwerth am arian a fforddiadwyedd yn cael ystyriaeth 
briodol yn ystod y broses o ddatblygu deddfwriaeth.   

Yn ogystal ag ymgorffori chwyddiant prisiau cyffredinol, bydd yr asesiad o fforddiadwyedd yn 
gwneud nifer o addasiadau eraill i'r data yn yr Asesiad Effaith Rheoleiddiol, gan ganolbwyntio 
ar gostau cyfalaf a refeniw. Bydd yn asesu a fydd modd ariannu'r costau hynny o gyllidebau 
presennol a’r cyllidebau a ragwelir ar gyfer y dyfodol.  

Bydd yr wybodaeth ariannol atodol hon yn cael ei chynnwys yn y Memorandwm Esboniadol 
ar gyfer pob Bil a gyflwynir o Flwyddyn 3 y rhaglen ddeddfwriaethol bresennol. Ni fydd y dull 
presennol o lunio Asesiad Effaith Rheoleiddiol a'i gyflwyno yn y Memorandwm Esboniadol yn 
newid. 

Hoffwn fanteisio ar y cyfle hwn i ddiolch i'r Pwyllgor am ei waith craffu parhaus ar oblygiadau 
ariannol deddfwriaeth Llywodraeth Cymru ac rwy'n gobeithio y bydd y dull a nodir uchod o 
gymorth i’r Aelodau wrth iddynt ymgymryd â’r gwaith pwysig hwn.   
 
 
 
 
Yn gywir 
 
 

 
 
 
 
 
Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government 

12 Mai 2023 

Annwyl Peredur, 

Y DU/Iwerddon/CE: Cytundeb Ariannu ar Raglen PEACE PLUS 2021-2027 

Fel y byddwch yn gwybod, mae’r Pwyllgor Deddfwriaeth, Cyfiawnder a’r Cyfansoddiad yn gyfrifol am 
fonitro'r broses o weithredu cytundebau rhyngwladol nad ydynt yn ymwneud â masnach yn y 
Chweched Senedd. 

Yn ystod ein cyfarfod ar 24 Ebrill 2023, trafodwyd y DU/Iwerddon/CE: Cytundeb Ariannu ar Raglen 
PEACE PLUS 2021-2027. Mae’r cytundeb hwn yn darparu mecanwaith i’r DU, Iwerddon a'r UE ariannu 
PEACE PLUS ar y cyd, rhaglen ariannu heddwch trawsffiniol yr UE. Bydd y cytundeb rhyngwladol hwn 
yn llywodraethu’r broses o weithredu rhaglen PEACE PLUS a chyfraniadau'r partïon. 

Wrth drafod y cytundeb, gwnaethom gytuno i dynnu sylw eich Pwyllgor at y cytundeb gan ei fod 
wedi cynnal ymchwiliad i drefniadau ariannol ar ôl gadael yr UE. At hynny, gwnaethom gytuno i 
dynnu sylw’r Pwyllgor Diwylliant, Cyfathrebu, y Gymraeg, Chwaraeon a Chysylltiadau Rhyngwladol a 
Phwyllgor yr Economi, Masnach a Materion Gwledig at y cytundeb hwn gan fod y pwyllgorau hynny 
wrthi’n gwneud gwaith ar drefniadau ariannu’r UE ar ôl Brexit.  

Atodir ein hadroddiad diweddaraf er gwybodaeth i chi. 

Senedd Cymru 
Bae Caerdydd, Caerdydd CF99 1SN 

SeneddDCC@senedd.cymru 
senedd.cymru/SeneddDCC 

0300 200 6565  

— 
Welsh Parliament 

Cardiff Bay, Cardiff CF99 1SN 
SeneddLJC@senedd.wales  

senedd.wales/SeneddLJC 
0300 200 6565  

Y Pwyllgor Deddfwriaeth,  
Cyfiawnder a’r Cyfansoddiad 
— 
Legislation, Justice and  
Constitution Committee 

Peredur Owen Griffiths AS 
Cadeirydd y Pwyllgor Cyllid 

Yn gywir,  

 

 

Huw Irranca-Davies  
Cadeirydd 

Senedd Cymru      
Y Pwyllgor Deddfwriaeth, Cyfiawnder a’r Cyfansoddiad 

Cytundebau rhyngwladol 
Cytundebau a drafodwyd ar 24 
Ebrill 2023 
Mai 2023 

Cytundebau rhyngwladol: Cytundebau a drafodwyd ar 24 Ebrill 2023 

2 

1. Cefndir 

1. Y Pwyllgor Deddfwriaeth, Cyfiawnder a’r Cyfansoddiad sy’n gyfrifol am 
gynnal gwaith craffu yn y Chweched Senedd ar gytundebau rhyngwladol nad 
ydynt yn ymwneud â masnach. 

2. Gall cytundebau rhyngwladol a lofnodir gan Lywodraeth y DU ymdrin â 
materion sydd o fewn cymhwysedd datganoledig, neu faterion sydd â 
goblygiadau polisi sy’n bwysig i Gymru. 

3. Bydd y Pwyllgor yn ystyried effaith cytundebau rhyngwladol ar Gymru 
mewn cysylltiad â’r rhai a osodir yn Senedd y DU o dan y broses a sefydlwyd gan 
Ddeddf Diwygio Cyfansoddiadol a Llywodraethu 2010 (“Deddf 2010”). Mae’n 
darparu cyfnod craffu cychwynnol o 21 diwrnod. 

4. Mae ein trafodaethau ynghylch cytundeb rhyngwladol yn ystyried y 
canlynol: 

▪ A yw’n ymwneud â chymhwysedd y Senedd; a/neu 

▪ a oes goblygiadau polisi posibl i Gymru. 

5. Ar 24 Ebrill 20231 gwnaethom ystyried dau gytundeb rhyngwladol a 
osodwyd yn ddiweddar yn Senedd y DU: 

▪ Y DU/Iwerddon/CE: Cytundeb Ariannu ar Raglen PEACE PLUS 2021-
2027 

▪ DU-INTERPOL: Cytundeb ar Freintiau ac Imiwneddau INTERPOL ar 
Diriogaeth y DU 

6. Cytunwyd i gymryd camau pellach mewn perthynas ag un o’r cytundebau. 
Mae manylion pob un o’r cytundebau a’n camau gweithredu priodol wedi’u nodi 
isod.  

 

 

 

 
1 Y Pwyllgor Deddfwriaeth, Cyfiawnder a’r Cyfansoddiad, 24 Ebrill 2023 

2. Cytundeb y mae angen gweithredu pellach 
yn ei gylch 

Y DU/Iwerddon/CE: Cytundeb Ariannu ar Raglen PEACE PLUS 2021-2027 

7. Gosodwyd y cytundeb rhyngwladol hwn yn Senedd y DU ar 24 Mawrth 
2023. Ei ddyddiad cau ar gyfer gwaith craffu, fel sy’n ofynnol gan Ddeddf Diwygio 
Cyfansoddiadol a Llywodraethu 2010, yw 18 Mai 2023.  

8. Mae’r cytundeb hwn yn darparu mecanwaith i’r DU, Iwerddon a’r UE barhau 
i gyd-ariannu gweithgareddau trawsffiniol sy’n hyrwyddo heddwch a chymod, a 
chyfrannu at ddatblygiad economaidd a thiriogaethol trawsffiniol rhanbarth y 
ffin rhwng Gogledd Iwerddon ac Iwerddon ar ôl Brexit. 

9. Cyn gadael yr UE, ymrwymodd y DU i barhau i ariannu PEACE PLUS – sef 
rhaglen ariannu heddwch trawsffiniol yr UE – ynghyd â Gogledd Iwerddon, 
Iwerddon a’r UE. Bydd y cytundeb rhyngwladol hwn yn llywodraethu’r broses o 
roi rhaglen PEACE PLUS ar waith, ynghyd â chyfraniadau'r partïon.  

10. Mae’r cytundeb yn ymwneud â chysylltiadau rhyngwladol sy’n fater a 
gadwyd yn ôl at ddibenion Atodlen 7A i Deddf Llywodraeth Cymru 2006. Mae 
‘cysylltiadau rhyngwladol’ yn cynnwys cysylltiadau â thiriogaethau y tu allan i’r 
DU a chysylltiadau â’r UE a’i sefydliadau. 

11. Nid yw’r Memorandwm Esboniadol i’r cytundeb yn cyfeirio at ddatganoli; 
fodd bynnag, mae Llywodraeth y DU yn nodi bod Adran Gyllid Gogledd 
Iwerddon wedi'i chynnwys yn y broses o drafod y Cytuniad a bod testun drafft 
wedi'i rannu cyn ei lofnodi.2   

12. Gan fod y Pwyllgor Cyllid, y Pwyllgor Diwylliant, Cyfathrebu, y Gymraeg a 
Chysylltiadau Rhyngwladol, a Phwyllgor yr Economi, Masnach a Materion 
Gwledig i gyd wedi cynnal – neu wrthi’n cynnal – gwaith ar drefniadau ariannu’r 
UE ar ôl Brexit, cytunwyd i dynnu sylw’r pwyllgorau hyn, sy’n bwyllgorau’r 
Senedd, at y cytundeb hwn. 

 
2 Llywodraeth y DU, Memorandwm esboniadol: Y DU/Iwerddon/CE: Cytundeb Ariannu ar Raglen 
PEACE PLUS 2021-2027, Mawrth 2023, paragraff 10.1 (Saesneg yn unig) 

Cytundeb wedi’i nodi er gwybodaeth 

DU-INTERPOL: Cytundeb ar Freintiau ac Imiwneddau INTERPOL ar 
Diriogaeth y DU 

13. Gosodwyd y cytundeb rhyngwladol hwn yn Senedd y DU ar 24 Mawrth 
2023. Ei ddyddiad cau ar gyfer gwaith craffu, fel sy’n ofynnol gan Ddeddf Diwygio 
Cyfansoddiadol a Llywodraethu 2010, yw 18 Mai 2023. 

14. Mae'r cytundeb hwn yn caniatáu breintiau ac imiwneddau penodol i 
sefydliad rhyngwladol yr heddlu troseddol (sef INTERPOL), ei swyddogion a 
chynrychiolwyr o’r gwledydd, sy’n cwmpasu eu gweithgareddau yn y DU. Mae 
hyn yn ofyniad ar y DU i gynnal Cynulliad Cyffredinol INTERPOL 2024, fodd 
bynnag, bwriedir i’r cytundeb hwn hefyd ddarparu fframwaith hirdymor i 
lywodraethu breintiau ac imiwneddau INTERPOL yn y DU. 

15. Mae’r cytundeb yn ymwneud â chysylltiadau rhyngwladol sy’n fater a 
gadwyd yn ôl at ddibenion Atodlen 7A i Deddf Llywodraeth Cymru 2006. Mae 
‘cysylltiadau rhyngwladol’ yn cynnwys cysylltiadau â sefydliadau rhyngwladol 
megis INTERPOL.  

16. Nodir fel a ganlyn yn y Memorandwm Esboniadol:  

“In light of the operational impacts of such privileges and 
immunities on matters that may be devolved such as justice or 
policing, the UK Government consulted the Devolved 
Administrations.”3 

17. Gan nad yw cyfiawnder a phlismona wedi’u datganoli yng Nghymru, mae 
hyn yn awgrymu mai dim ond Llywodraeth yr Alban yr ymgynghorwyd â hi, gan 
fod y Memorandwm Esboniadol hefyd yn nodi y bydd Llywodraeth yr Alban yn 
paratoi ail Orchymyn – a Gorchymyn cyfochrog – yn y Cyfrin Gyngor i Lywodraeth 
y DU.4 

18. Gan na fydd effeithiau gweithredol breintiau ac imiwneddau o’r fath yn 
effeithio ar feysydd datganoledig yn yr un modd yng Nghymru ag y byddant yn 
yr Alban, cytunwyd i nodi’r cytundeb er gwybodaeth yn unig. 

 
3 Llywodraeth y DU, Memorandwm Esboniadol: Cytundeb ar Freintiau ac Imiwneddau INTERPOL 
ar Diriogaeth y DU, Mawrth 2023, paragraff 10.2 (Saesneg yn unig) 
4 Llywodraeth y DU, Memorandwm Esboniadol: Cytundeb ar Freintiau ac Imiwneddau INTERPOL 
ar Diriogaeth y DU, Mawrth 2023, paragraff 10.3 (Saesneg yn unig) 

Mick Antoniw AS/MS 
Y Cwnsler Cyffredinol a Gweinidog y Cyfansoddiad 
Counsel General and Minister for the Constitution  

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Gohebiaeth.Mick.Antoniw@llyw.cymru     
Correspondence.Mick.Antoniw@gov.Wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Ein cyf/Our ref: CG/PO/146/2023 

Huw Irranca-Davies AS 
Cadeirydd 
Y Pwyllgor Deddfwriaeth, Cyfiawnder a’r Cyfansoddiad 
Senedd Cymru 

17 Mai 2023 

Cytundeb Cysylltiadau Rhyngsefydliadol: Y Pwyllgor Sefydlog Rhyngweinidogol 

Rwy’n ysgrifennu, yn unol â’r cytundeb cysylltiadau rhyngsefydliadol i roi gwybod ichi am 
bedwerydd cyfarfod y Pwyllgor Sefydlog Rhyngweinidogol. Bydd y cyfarfod hwn yn digwydd 
heddiw. 

Yr ysgrifennydd Gwladol dros Ffyniant Bro, Tai a Chymunedau (a’r Gweinidog Cysylltiadau 
Rhynglywodraethol) a fydd yn cadeirio’r Pwyllgor Sefydlog. Byddaf yn cynrychioli 
Llywodraeth Cymru yn y cyfarfod. 

Yn y cyfarfod rhithwir hwn, rwy’n rhagweld y bydd y drafodaeth yn canolbwyntio ar 
ddeddfwriaeth y DU, Ardaloedd Buddsoddi a Fframweithiau Cyffredin. 

Byddaf yn rhannu’r wybodaeth ddiweddaraf â chi ar ôl y cyfarfod. 

Rwyf hefyd wedi anfon copi o’r llythyr hwn at y Pwyllgor Cyllid a Phwyllgor yr Economi, 
Masnach a Materion Gwledig. 

Mick Antoniw AS/MS 
Y Cwnsler Cyffredinol a Gweinidog y Cyfansoddiad 
Counsel General and Minister for the Constitution 

Y Pwyllgor Cyllid / Finance Committee

Peredur Owen Griffiths AS  

Cadeirydd y Pwyllgor Cyllid 

19 Mai 2023 

Annwyl Peredur, 

Bil Bwyd (Cymru): ymateb i adroddiad Cyfnod 1 y Pwyllgor Cyllid 

Hoffwn ddiolch i'r Pwyllgor Cyllid am graffu ar y Bil Bwyd (Cymru) ("y Bil") yn ystod Cyfnod 1 ac 

am yr adroddiad a gyhoeddwyd ar 12 Mai 2023. 

Rwyf wedi nodi fy ymateb i gasgliadau ac argymhellion y Pwyllgor yn Atodiad A. Lle mae 

casgliadau wedi eu gwneud, neu lle mae argymhellion wedi eu hanelu at Lywodraeth Cymru yn 

hytrach nag ataf i fel yr Aelod sy'n gyfrifol am y Bil, rwyf wedi nodi'r rhain, ond rwyf wedi cynnwys 

fy meddyliau fy hun mewn ymateb lle bo hynny'n briodol. 

Er na fu’n bosibl i mi dderbyn holl argymhellion y Pwyllgor, rwy’n gobeithio y bydd yr ymateb hwn 

yn ddefnyddiol i chi. Byddaf hefyd yn ysgrifennu at Gadeiryddion Pwyllgor yr Economi, Masnach 

a Materion Gwledig a'r Pwyllgor Deddfwriaeth, Cyfiawnder a'r Cyfansoddiad mewn perthynas â'u 

Hadroddiadau Cyfnod 1, a byddaf yn anfon copïau o’r llythyrau at Gadeiryddion y tri Phwyllgor.  

Cofion cynnes, 

Peter Fox, AS Mynwy 

Yr Aelod sy’n gyfrifol am y Bil Bwyd (Cymru) 

Peter Fox OBE AS 
Aelod o’r Senedd dros  
Fynwy 
— 
Member of the Senedd for 
Monmouth 

Senedd Cymru 
Bae Caerdydd, Caerdydd, CF99 1SN 

Peter.Fox@Senedd.Cymru 

— 
Senedd Cymru 

Cardiff Bay, Cardiff, CF99 1SN 
Peter.Fox@Senedd.Cymru 

0300 200 7298 

@Peterfox_ms 

@PeterFox61 

Peter Fox AS 

Y Pwyllgor Cyllid / Finance Committee

Atodiad A 

 

Ymateb gan Peter Fox, AS i Adroddiad y Pwyllgor Cyllid ar y Bil Bwyd (Cymru) 

 

Casgliad 1. Mae'r Pwyllgor yn siomedig â’r diffyg gwybodaeth am nifer o elfennau’n 

ymwneud â’r Bil ac felly ni all ddod i gasgliad ynghylch a yw’r adnoddau’n ddigonol ac yn 

rhesymol er mwyn cyflwyno’r ddeddfwriaeth. Rydym wedi gwneud nifer o argymhellion ac, os 

bydd y Bil hwn yn mynd rhagddo, byddem yn disgwyl i’r wybodaeth y gofynnwyd amdani gael 

ei chynnwys mewn Asesiad Effaith Rheoleiddiol wedi’i ddiweddaru yn dilyn trafodion Cyfnod 

2.  

 

Casgliad 2. Rydym yn ailadrodd galwadau blaenorol bod yn rhaid i Asesiadau Effaith 

Rheoleiddiol gynnwys yr amcangyfrif gorau posibl ar gyfer costau a buddion i'n galluogi i 

gynnal gwaith craffu llawn ar oblygiadau ariannol cyffredinol Bil. Mae’r rhain yn cynnwys yr 

holl filiau a gyflwynwyd yn y Senedd gan Lywodraeth Cymru, Aelodau unigol a Phwyllgorau. 

 

Ymateb: Nodwyd 

Rwy'n deall siom y Pwyllgor y gallai fod diffyg gwybodaeth wedi bod ar gostau rhai elfennau 

o'r Bil. Fodd bynnag, fel Aelod unigol, byddai bron yn amhosibl darparu costau cywir ar gyfer 

elfennau o Fil sy'n destun strategaeth genedlaethol a rheoliadau dilynol yn y dyfodol, heb 

ymgysylltu’n sylweddol â swyddogion Llywodraeth Cymru gyda chaniatâd y Gweinidog.  

 

Cafodd y Bil ei ddrafftio'n fwriadol fel Bil fframwaith, gan roi hyblygrwydd i Lywodraeth Cymru 

ynghylch gweithredu darpariaethau allweddol. Byddai hyn yn cynnwys (er enghraifft) y 

manylion a gynhwysir mewn Rheoliadau yn y dyfodol. Roedd caniatáu i Lywodraeth Cymru 

gael rheolaeth dros y cyfnod 'eilaidd' hwn yn hanfodol. Er ei bod yn bosibl ymgysylltu â 

rhanddeiliaid i amcangyfrif costau gweinyddol y Bil, ni fyddai wedi bod yn bosibl i mi ddarparu 

costau cywir ar gyfer sawl elfen o'r Bil.  

 

Rwy'n cytuno â barn y Pwyllgor bod yn rhaid i Asesiadau Effaith Rheoleiddiol gynnwys yr 

amcangyfrif gorau posibl ar gyfer costau a buddion. Fodd bynnag, wrth gytuno ar hyn, rhaid 

cofio bod yr amcangyfrif gorau sy'n 'bosibl' i Aelodau unigol ei gynnwys ar gyfer eu Biliau yn 

debygol o fod yn llai cynhwysfawr na'r amcangyfrifon y gallai Llywodraeth Cymru ei hunan eu 

cyflwyno. O ran y Bil Bwyd (Cymru), credaf mai'r amcangyfrifon a ddarparwyd gennyf oedd yr 

amcangyfrifon gorau a oedd yn bosibl o ystyried yr adnoddau a oedd ar gael i mi fel Aelod 

unigol o'r Senedd.  

Argymhelliad 1. Mae'r Pwyllgor yn argymell bod Llywodraeth Cymru, yn y dyfodol, yn 

ymrwymo i gynorthwyo Aelodau unigol a/neu Bwyllgorau sy'n cynnig deddfwriaeth drwy 

ddarparu gwybodaeth ariannol berthnasol cyn cyflwyno Bil i sicrhau bod costau mewn 

Asesiadau Effaith Rheoleiddiol mor gynhwysfawr a manwl â phosibl. 

 

Ymateb: Nodwyd 

Fel yr amlinellwyd yn fy ymateb i Gasgliadau 1 a 2, byddai bron yn amhosibl i Aelodau unigol 

ddarparu costau cywir, neu weithiau unrhyw gostau o gwbl, ar gyfer rhai elfennau o Fil, sy'n 

amodol ar bwerau i wneud rheoliadau yn y dyfodol yn seiliedig ar strategaeth genedlaethol 

heb ei llunio eto, heb gael cymorth gan Lywodraeth Cymru. Fodd bynnag, gallaf hefyd weld yr 

anhawster o safbwynt y Llywodraeth o ran darparu'r costau hynny cyn eu cyflwyno. Byddai 

gan yr argymhelliad hwn oblygiadau o ran adnoddau i Lywodraeth Cymru wrth ddarparu’r 

cymorth hwnnw.  

 

Fel y dywedais yn ystod y gwaith craffu, roedd wastad angen rhoi hyblygrwydd i Weinidogion 

Cymru a'r Comisiwn Bwyd roi cyfarwyddyd ar elfennau pwysig o'r Bil - byddai llawer ohonynt 

yn gofyn am wneud Rheoliadau yn ddiweddarach.  

 

O ran y costau a gynhwysir ar gyfer yr elfennau hynny o'r Bil nad ydynt yn ddarostyngedig i 

Reoliadau yn y dyfodol, credaf fod y rhain wedi eu costio hyd eithaf fy ngallu. Hoffwn ddiolch 

i'r holl bobl a helpodd o ran costau, mewn sefydliadau ledled Cymru a swyddogion yn yr 

Alban. Roedd yr ymgysylltiad a gawsom gyda'r sefydliadau hynny yn ddefnyddiol iawn.  

 

Argymhelliad 2. Mae'r Pwyllgor yn argymell bod yr Aelod sy'n gyfrifol yn ailasesu ac yn 

diweddaru’r costau yn yr Asesiad Effaith Rheoleiddiol yn seiliedig ar y costau diweddaraf a 

ddarparwyd gan Lywodraeth yr Alban ar gyfer Deddf Cenedl Bwyd Da (yr Alban) 2022.  

 

Ymateb: Derbyn 

Fel y bydd y Pwyllgor yn ymwybodol yn barod, rhoddais ymrwymiad yn ystod y gwaith craffu 

ar y Bil Bwyd (Cymru) yng Nghyfnod 1 y byddwn yn ymgysylltu ymhellach â swyddogion yn 

Llywodraeth yr Alban wrth i’r Bil fynd drwy’r broses ddeddfwriaethol yn y Senedd. Rwyf hefyd 

yn cyfeirio'r Pwyllgor at fy llythyr at y Gweinidog Materion Gwledig a Gogledd Cymru a'r 

Trefnydd, dyddiedig 4 Mai – lle rwyf yn ailadrodd yr ymrwymiad hwn. Rwy'n gwerthfawrogi 

bod y Pwyllgor wedi cyfeirio at y llythyr hwnnw a anfonwyd ar 4 Mai yn yr adroddiad Cyfnod 1 

hwn er iddo gael ei anfon yn hwyr yn amserlen Cyfnod 1.    

Argymhelliad 3. Mae'r Pwyllgor yn argymell bod yr Aelod sy'n gyfrifol yn cysylltu â 

Llywodraeth Cymru mewn perthynas â maint a chwmpas y Comisiwn Bwyd, gan gynnwys nifer 

y staff sy’n ofynnol i’w gefnogi, ac yn diweddaru'r Asesiad Effaith Rheoleiddiol. 

 

Ymateb: Derbyn 

Byddwn yn croesawu'n fawr y cyfle i drafod maint a chwmpas y Comisiwn Bwyd wrth i'r Bil 

fynd rhagddo drwy'r broses ddeddfwriaethol. Os bydd angen diweddaru'r Asesiad Effaith 

Rheoleiddiol o ganlyniad, byddaf yn gweithio gyda Llywodraeth Cymru i ddarparu 

gwybodaeth wedi ei diweddaru a'i chynnwys mewn Asesiad Effaith Rheoleiddiol diwygiedig. 

 

Casgliad 3. Ni all y Pwyllgor ddod i farn ynghylch a fyddai'r Bil yn arwain at ddyblygu gyda 

Deddf Llesiant a Chenedlaethau'r Dyfodol (Cymru) 2015 ac a oes gan Gomisiynydd 

Cenedlaethau'r Dyfodol Cymru yr arbenigedd neu'r capasiti i ymgymryd â'r gwaith 

angenrheidiol sy'n ymwneud â'r Bil, o ystyried y diffyg gwybodaeth sydd ar gael ar y mater 

hwn. 

 

Ymateb: Nodwyd 

Mae'n siomedig na allai'r Pwyllgor ddod i farn ar hyn. Credaf yn gryf, fel y gwnaeth nifer o 

randdeiliaid allweddol yn ystod gwaith craffu Cyfnod 1, y byddai'r Bil Bwyd (Cymru) a Deddf 

Llesiant Cenedlaethau'r Dyfodol (Cymru) yn cyd-fynd â'i gilydd, ac yn gweithredu mewn ffordd 

a fyddai’n ategu ei gilydd. Byddai gan Gomisiynau Cenedlaethau'r Dyfodol rôl i'w chwarae 

hefyd wrth helpu i siapio’r Strategaeth Fwyd Genedlaethol yn y dyfodol, er enghraifft. 

 

O ran a oes gan Gomisiynydd Cenedlaethau'r Dyfodol Cymru yr arbenigedd neu'r gallu i 

ymgymryd â'r gwaith angenrheidiol yn ymwneud â'r Bil, roedd yn amlwg iawn i mi o 

drafodaethau a gefais gyda'r Comisiynydd nad oedd hi o’r farn bod hynny’n bosibl. Mae hyn 

yn rhywbeth a godais yn benodol yn ystod Cyfnod 1. Nid wyf wedi cael cyfle i drafod y Bil 

gyda’r Comisiynydd Cenedlaethau'r Dyfodol newydd, ond byddwn yn barod i wneud hynny 

wrth i'r Bil fynd rhagddo drwy'r broses. 

 

Argymhelliad 4. Mae'r Pwyllgor yn argymell cael asesiad effaith llawn gyda’r Strategaeth 

Fwyd Genedlaethol ac y bydd Llywodraeth Cymru yn sicrhau y bydd y Senedd yn cael cyfle i 

gynnal gwaith craffu ar unrhyw gostau sy’n gysylltiedig â hyn. 

 

Ymateb: Nodwyd 

Er nad yw hyn yn ofyniad a nodir ar wyneb y Bil, dylai fod yn ddisgwyliedig y byddai 

Llywodraeth Cymru yn cynnal asesiad effaith o unrhyw 'bolisi' newydd y mae'n ei weithredu. 

Byddai hyn yn cynnwys datblygu a gweithredu'r Strategaeth Fwyd Genedlaethol. 

Argymhelliad 5. Mae'r Pwyllgor yn argymell y dylai’r Aelod sy’n gyfrifol gynnal rhagor o waith 

yn dadansoddi buddion costau’r Bil ac y dylid diweddaru'r Asesiad Effaith Rheoleiddiol i 

gynnwys rhagor o wybodaeth am y buddion hyn, gan gynnwys sut y cânt eu dadansoddi a 

phryd y rhagwelir y cânt eu cyflawni. 

 

Ymateb: Gwrthod 

Fel yr amlinellais yn fy ymateb i gasgliadau 1 a 2, mae'n anodd iawn i Aelodau unigol 

ddarparu costau cywir ar gyfer pob elfen o'r Bil heb gymorth gan Lywodraeth Cymru. Mae'r un 

egwyddor yn berthnasol i'r manteision posibl, gan y byddai llawer yn dibynnu ar weithredu'r 

Ddeddf. Credaf fod yr wybodaeth a roddais am y manteision cost mor llawn ag y gallai fod 

bryd hynny.  

 

Mae hyn hefyd yn cysylltu ag Argymhelliad 4, lle mae'r Pwyllgor wedi galw am asesiad effaith 

llawn o'r Strategaeth Fwyd Genedlaethol. Bydd y costau a'r buddion llawn yn cael eu hasesu 

orau ochr yn ochr â'r Strategaeth Fwyd Genedlaethol a'r asesiad effaith a gaffaelwyd. 

 

Mae hefyd yn debygol y bydd y Bil yn cael ei ddiwygio yng Nghyfnodau 2 a 3, a fyddai'n cael 

effaith ar y costau a'r manteision posibl. Gan hynny, unwaith eto, y peth gorau fyddai 

ailasesu’r rhan orau unwaith y bydd y camau diwygio wedi eu cwblhau. 

   

Argymhelliad 6. Mae'r Pwyllgor yn argymell y dylai'r Aelod sy'n gyfrifol roi manylion y cyrff 

cyhoeddus sydd eisoes yn ymgymryd â gwaith i weithredu cynlluniau bwyd lleol, a defnyddio'r 

wybodaeth hon i gyfrifo ystod bosibl o gostau sy'n codi o'r Bil. Dylid cynnwys y wybodaeth 

hon mewn Asesiad Effaith Rheoleiddiol diwygiedig.  

  

Ymateb: Derbyn yn rhannol 

Mae'r Memorandwm Esboniadol a oedd yn cyd-fynd â'r Bil wrth ei gyflwyno yn cynnwys 

enghreifftiau o gyrff cyhoeddus sydd eisoes yn ymgymryd â gwaith ar gynlluniau bwyd lleol / 

strategaethau bwyd cymunedol, ac ati. Fodd bynnag, gallaf weld budd ehangu'r wybodaeth 

hon felly byddaf yn diweddaru'r Asesiad Effaith Rheoleiddiol gyda manylion pellach ac yn eu 

cyhoeddi fel rhan o'r Asesiad Effaith Rheoleiddiol diwygiedig ar ôl Cam 2 y broses.   

 

Fodd bynnag, fel y nodir yn yr Asesiad Effaith Rheoleiddiol (paragraff 326) nid oedd yn bosibl 

mesur cost gweithredu cynlluniau bwyd lleol heb wybod manylion llawn yr hyn sy'n ofynnol 

yn y cynlluniau hynny. O ran manylion cynlluniau bwyd lleol: 

(a) rhaid nodi sut byddai'r 'targedau bwyd' yn cael eu cyflawni, ond byddai'r targedau hynny'n 

cael eu gosod drwy Reoliadau yn ddiweddarach yn y broses, a  

(b) rhaid hefyd rhoi sylw i'r Strategaeth Fwyd Genedlaethol.  

 

Gan hynny, ni fyddai darparu costau cywir – neu hyd yn oed amrywiaeth gywir o gostau - ar 

gyfer gweithredu cynlluniau bwyd lleol yn bosibl gan nad yw'r manylion angenrheidiol hynny 

yn hysbys eto. Gan hynny, gwrthodir y rhan hon o'r argymhellion. Mae hyn yn cysylltu'n ôl â'r 

materion a godwyd yn Argymhelliad 4 lle mae'r costau'n cysylltu'n ôl â'r Strategaeth. 

Argymhelliad 7. Mae'r Pwyllgor yn argymell bod yr Aelod sy'n gyfrifol yn diweddaru’r costau 

o ran yr Asesiad Effaith Rheoleiddiol dros gyfnod arfarnu o ddeng mlynedd i ganiatáu ar gyfer 

cynnwys costau mwy cyflawn yn ymwneud â chynlluniau bwyd lleol. 

  

Ymateb: Gwrthod 

Fel y nodwyd yn yr adroddiad, mae'r Pwyllgor yn pryderu y bydd y costau mewn perthynas â'r 

adolygiad pum mlynedd o gynlluniau bwyd yn disgyn y tu allan i’r amserlen ar gyfer pennu 

costau'r asesiad effaith hwn.  

 

O ran yr adolygiad pum mlynedd o gynlluniau bwyd lleol, byddai angen y rhain cyn diwedd 

cyfnod o 5 mlynedd, gan ddechrau ar y diwrnod y cyhoeddir y cynllun cyntaf. Mae'n rhaid i'r 

cynlluniau eu hunain gael eu gwneud o fewn dwy flynedd i'r Ddeddf ddod i rym. Gan hynny, o 

fewn cyfnod arfarnu deng mlynedd, dim ond un adolygiad o gynlluniau bwyd lleol fyddai ar 

gael. 

 

Fel y gŵyr y Pwyllgor, roedd darparu costau dros gyfnod o 5 mlynedd yn gyson â Biliau 

Aelodau blaenorol. Er fy mod i’n gwybod y byddai'r cyfnod adolygu pum mlynedd y tu allan i 

hyn, nododd yr Asesiad Effaith Rheoleiddiol amcangyfrif ar gyfer adolygu cynlluniau bwyd 

lleol. Nodir ym mharagraff 381 y Memorandwm Esboniadol: 

 

“Rhaid adolygu’r strategaeth bob 5 mlynedd. Byddai hyn y tu allan i’r amserlen 5 mlynedd ar 

gyfer amcangyfrif costau. Fodd bynnag, ni fyddai’r costau’n sylweddol. Er enghraifft, 

amcangyfrifodd y Bil Cenedl Bwyd Da y byddai’r diweddariad 5 mlynedd ac ymgynghoriad ar y 

strategaeth yn costio rhwng £12,549 a £17,549." 

 

Ni fyddai cynnwys yr wybodaeth hon o fewn cyfnod gwerthuso o ddeng mlynedd yn rhoi 

manylion ychwanegol ar yr amcangyfrif posibl ar gyfer adolygu cynlluniau bwyd lleol.  

31 Mai 2023 

Bil Bwyd (Cymru) 

Annwyl Lesley, 

Rwy’n ysgrifennu atoch yn sgil methiant y Bil Bwyd (Cymru) ar 24 Mai. Yn ystod y ddadl dan sylw, 
roeddwn yn falch o glywed eich bod yn cefnogi nodau eang y Bil a’ch bod am fanteisio ar y 
momentwm y mae Peter Fox wedi’i greu ynghylch polisi bwyd drwy’r Bil hwn. Yn unol â’r hyn sydd 
wedi’i amlinellu yn ein hadroddiad, roedd y Pwyllgor hefyd yn llwyr gefnogi nodau polisi’r Bil. 

Fel y gwyddoch, gwnaethom ddrafftio adroddiad y Pwyllgor ar yr egwyddorion cyffredinol mewn 
modd a oedd yn caniatáu inni gynnwys argymhellion polisi y gellid eu dilyn pe bai’r Bil yn syrthio. A 
fyddai modd i chi amlinellu eich cynllun i fanteisio ar y momentwm a grëwyd gan Peter ac ymateb i’r 
argymhellion a ganlyn yn ein hadroddiad: 2, 4, 6, 8, 9, 10, 12, 16, a 17? 

Rwyf wedi anfon copi o’r llythyr hwn at Peter Fox yn rhinwedd ei rôl fel yr Aelod sy’n gyfrifol am y Bil; 
at Huw Irranca-Davies yn rhinwedd ei rôl fel Cadeirydd y Pwyllgor Deddfwriaeth, Cyfiawnder a’r 
Cyfansoddiad; ac at Peredur Owen Griffiths yn rhinwedd ei rôl fel Cadeirydd y Pwyllgor Cyllid. 

Cofion cynnes, 

Paul Davies AS 
Cadeirydd: Pwyllgor yr Economi, Masnach a Materion Gwledig 

Pwyllgor yr Economi, 
Masnach a Materion Gwledig
— 
Economy, Trade  and  
Rural Affairs Committee 

Senedd Cymru
Bae Caerdydd, Caerdydd, CF99 1SN

SeneddEconomi @senedd.cymru
senedd.cymru/ SeneddEconomi

0300 200 6565

— 
Welsh Parliament

Cardiff Bay, Cardiff, CF99 1SN
SeneddEconomy@senedd.wales

senedd.wales/ SeneddEconomy 
0300 200 6565

Lesley Griffiths AS 
Y Gweinidog Materion Gwledig a 
Gogledd Cymru, a’r Trefnydd 

Y Pwyllgor Cyllid / Finance Committee
FIN(6)-10-23 PTN 12

Eluned Morgan AS/MS 
Y Gweinidog Iechyd a Gwasanaethau Cymdeithasol 
Minister for Health and Social Services

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Bae Caerdydd • Cardiff Bay 
Caerdydd • Cardiff 
CF99 1SN 

Canolfan Cyswllt Cyntaf / First Point of Contact Centre: 
0300 0604400 

Gohebiaeth.Eluned.Morgan@llyw.cymru 
Correspondence.Eluned.Morgan@gov.wales 

Russell George AS 
Cadeirydd, Y Pwyllgor Iechyd a Gofal Cymdeithasol 

Huw Irranca-Davies AS 
Cadeirydd, Y Pwyllgor Deddfwriaeth, Cyfiawnder a’r Cyfansoddiad 

Peredur Owen Griffiths AS 
Cadeirydd, Y Pwyllgor Cyllid 

24 Mai 2023 

Annwyl Gadeirydd,  

Bil Caffael y Gwasanaeth Iechyd (Cymru) – Gwelliant y Llywodraeth Cyfnod 2 

Heddiw rwyf wedi cyflwyno Gwelliant y Llywodraeth ar gyfer Cyfnod 2 Bil Caffael y 
Gwasanaeth Iechyd (Cymru). Mae’r tabl Diben ac Effaith (copi wedi’i amgáu yn Atodiad A) 
yn rhoi esboniad o’r gwelliant hwn. 

Gwneir y gwelliant mewn ymateb i argymhellion y Pwyllgor Craffu; yn benodol mewn 

ymateb i argymhelliad 5 y Pwyllgor Iechyd a Gofal Cymdeithasol ac argymhelliad 4 y 

Pwyllgor Deddfwriaeth, Cyfiawnder a’r Cyfansoddiad. Ystyriwyd y ddau argymhelliad gyda’i 

gilydd, gan fod y ddau yn ceisio gosod dyletswydd i ymgynghori mewn perthynas â 

rheoliadau a wneir o dan adran 10A(1) o Ddeddf y Gwasanaeth Iechyd Gwladol (Cymru) 

2006 (i’w gyflwyno gan adran 3 o’r Bil) ar wyneb y Bil.  

Yn y ddadl Egwyddorion Cyffredinol ar 9 Mai ac yn yr ohebiaeth ddilynol at Gadeiryddion y 

Pwyllgor Iechyd a Gofal Cymdeithasol a’r Pwyllgor Deddfwriaeth, Cyfiawnder a’r 

Cyfansoddiad, nodais er nad oeddem yn gallu derbyn yr union eiriad a awgrymwyd yn y 

ddau argymhelliad, fy mod yn hapus i dderbyn argymhellion y ddau bwyllgor mewn 

egwyddor. Felly, rwyf wedi cyflwyno gwelliant yng Nghyfnod 2 sy’n rhoi gofyniad ar wyneb y 

Bil i Weinidogion Cymru ymgynghori cyn gwneud rheoliadau o dan adran 10A(1). Diben 

gwelliant arfaethedig y Llywodraeth yw darparu tir canol rhwng y ddau argymhelliad a 

gynigiwyd gan y ddau Bwyllgor. 

Y Pwyllgor Cyllid / Finance Committee
FIN(6)-10-23 PTN 13

Fe hoffwn i fanteisio ar y cyfle hwn i ddiolch unwaith eto i’r tri Phwyllgor am graffu ar y Bil a’r 

dogfennau cefnogi. 

 

Yn gywir, 

 

 
 
Eluned Morgan AS/MS 
Y Gweinidog Iechyd a Gwasanaethau Cymdeithasol                                                     
Minister for Health and Social Services 

 1 

THE HEALTH SERVICE PROCUREMENT (WALES) BILL –  
STAGE 2 GOVERNMENT AMENDMENT 
 
This table provides information about the amendment tabled in the name of Eluned Morgan MS on 24 May 2023.  
 
 
No. GOVERNMENT AMENDMENT GWELLIANT Y LLYWODRAETH PURPOSE AND EFFECT 
1. Section 3, page 2, after line 19, insert— 

 ‘() Before making regulations under 
subsection (1), the Welsh Ministers must carry out 
such consultation as they consider appropriate.’. 
 

Adran 3, tudalen 2, ar ôl llinell 19, mewnosoder— 
 ‘() Before making regulations under subsection 

(1), the Welsh Ministers must carry out such 
consultation as they consider appropriate.’. 

 

The purpose of this amendment is to amend the 
section of the Bill which inserts a new section (10A) 
into the National Health Service (Wales) Act 2006, 
which enables Ministers to make regulations in 
relation to the procurement of health services in 
Wales. 
The effect of this amendment is to add a requirement 
that the Welsh Ministers carry out such consultation 
as they consider appropriate before making 
regulations under s.10A(1). . 

 

T
udalen y pecyn 54



24 Mai 2023   

Annwyl Peredur 

Pan ysgrifennais atoch yn flaenorol ynghylch ymateb y Comisiwn i argymhellion y Pwyllgor Cyllid a 

wnaed yn yr adroddiad Craffu ar Gyllideb Ddrafft Comisiwn y Senedd 2023-2024, ymrwymais y 

byddai’r Comisiwn yn rhoi rhagor o wybodaeth am Argymhelliad 7 pan fyddai ar gael. Nodir hyn yn 

Atodiad 1. 

Hoffwn ddiolch i'r Pwyllgor am ei waith craffu a bydd diweddariadau pellach yn ymwneud ag 

argymhellion eich Pwyllgor yn cael eu darparu maes o law.  

Yn gywir 

Ken Skates AS 

copi at Gomisiynwyr y Senedd, Manon Antoniazzi, Ed Williams  

Croesewir gohebiaeth yn Gymraeg neu Saesneg / We welcome correspondence in Welsh or English 

Peredur Owen Griffiths AS 

Cadeirydd y Pwyllgor Cyllid 

Senedd Cymru 

Tŷ Hywel 

Bae Caerdydd 

CF99 1SN 

Y Pwyllgor Cyllid / Finance Committee
FIN(6)-10-23 PTN 14

Atodiad 1 - Argymhellion y Pwyllgor Cyllid 

 

Argymhelliad 7  

Mae’r Pwyllgor yn argymell y dylai Comisiwn y Senedd roi camau ar waith i werthuso 

effeithiolrwydd y mentrau y mae wedi’u cyflwyno i liniaru effaith pwysau costau byw ar staff 

a rhannu ei ganfyddiadau o adolygiadau o’r fath. 

 

Yn gynnar yn 2023, cyflwynodd y Comisiwn daliad 'costau byw' un tro ar gyfer pobl sy'n ennill 

£32,000 neu lai mewn rolau Cymorth Tîm ac EO, i ddarparu cymorth o ganlyniad i'r argyfwng 

costau byw. Cyfanswm o £500 oedd y swm, oedd yn daladwy mewn tair rhan ym mis Ionawr, 

Chwefror a Mawrth.  

Gan gydnabod y pwysau ariannol presennol, gosododd y Bwrdd Gweithredol y trothwy i fod yn 

gymwys i dderbyn y taliad gyda'r nod o gynnwys cymaint o staff â phosibl, gan gydnabod hefyd 

mai'r rhai ar yr incwm isaf sy'n teimlo effaith fwyaf pwysau costau byw. Mae ymchwil gan y Swyddfa 

Ystadegau Gwladol yn dangos bod costau byw yn anoddach ar y rhai ar gyflog cyfwerth ag amser 

llawn cyfartalog y DU (£32,000), neu is. Felly, gosododd y Bwrdd Gweithredol y lefel cymhwystra ar 

y lefel cyflog cyfwerth ag amser llawn hwn. 

Mae'r Bwrdd Gweithredol yn cynnal 'arolwg pwls' llesiant rheolaidd sy'n ei helpu i werthuso ei 

fentrau yn y maes hwn. Cynhaliwyd yr arolwg diweddaraf ym mis Mawrth-Ebrill 2023 ac fel rhan o 

hyn gofynnwyd i'r ymatebwyr nodi a oedden nhw wedi cael y taliad costau byw. Dywedodd 95 o'r 

ymatebwyr eu bod wedi cael y taliad, ac mae’r ymatebion i'r cwestiwn 'A oedd y taliad costau byw 

yn fuddiol i chi?' i'w gweld isod:* 

 

 

 

*Ddim yn gyfanswm o 100% gan fod rhai ymatebion 'gwell gennyf beidio â dweud' 

Yn anecdotaidd, roedd llawer o ymatebion cadarnhaol gan staff ynghylch cyflwyno'r fenter hon, 

gydag Undebau Llafur yn darparu cydnabyddiaeth ffurfiol yn Fforwm Partneriaeth ochr TUS a’r 

Rheolwyr ym mis Ionawr 2023 lle nodwyd diolchiadau ffurfiol am y fenter hon. 

O'r 11 o bobl wnaeth ateb y cwestiwn ynghylch a oedd unrhyw effaith yn sgil cael y taliad 

costau byw ar unrhyw fudd-daliadau roeddent yn eu cael, dywedodd 6 ohonynt nad oedd 

unrhyw effaith, dywedodd 2 o ymatebwyr fod effaith negyddol, a dywedodd 3 ohonynt fod effaith 

gadarnhaol. 

Gofynnwyd cwestiwn arall: 'A oes unrhyw adborth rydych chi am ei roi ynglŷn â chostau byw?' 

a cheir crynodeb o'r ymatebion mwyaf cyffredin isod: 

 

Mae'r Arolygon Pwls Llesiant hefyd yn mesur ymatebion i'r cwestiwn: ‘I ba raddau ydych chi’n 

cytuno bod y Senedd yn darparu digon o gefnogaeth a gwybodaeth i staff ynglŷn â chymorth 

ariannol a'r opsiynau sydd ar gael, gan gynnwys taliadau cyflog cynnar, cynilo, pensiynau a 

chymorth arall.’ 

Ers dechrau tymor yr Hydref 2022, mae'r Comisiwn wedi sefydlu nifer o fentrau i wella 

ymwybyddiaeth o gynlluniau sy'n bodoli eisoes a chyflwyno rhai eraill. Mae’r pethau hyn yn 

cynnwys: 

- Cyflwyno gweithdai llesiant ariannol ar gyfer rhai gwasanaethau, er mwyn hyrwyddo'r 

opsiynau ar gyfer cymorth ariannol y mae'r Comisiwn yn ei ddarparu, a chodi 

ymwybyddiaeth hefyd o gymorth a gwybodaeth allanol sydd ar gael 

- Cydweithio â HSBC i gynnig sesiynau ymwybyddiaeth ariannol a bwrw golwg ar y sefyllfaoedd 

sydd ohonynt o ran cyllid 

- Hyrwyddo prisiau aelodaeth campfeydd corfforaethol ac opsiynau ar gyfer mynediad am 

ddim i weithgareddau ymarfer corff 

- Rydym hefyd wedi cyflwyno cynllun Cerbydau Trydan newydd yn ddiweddar, sy'n cynnig 

cyfle i staff gael gafael ar gerbyd trydan drwy aberth cyflog, gan gynnig arbedion yn erbyn 

yswiriant gwladol a threth 

- Hyrwyddo'r 'gronfa caledi' i staff, sef cynllun ar lefel llog 0% sy'n galluogi staff i fenthyg hyd 

at £999 am gyfnod penodol i helpu mewn amgylchiadau o galedi ariannol 

- Adnewyddu cynllun i ad-dalu brechiadau ffliw staff yn y cyfnod yn arwain at dymor y ffliw 

- Dyblu’r terfyn ar gyfer y cynllun beicio i’r gwaith, sy’n caniatáu i staff gael mynediad at 

feiciau gwerth hyd at £7,000, ac felly’n gwella mynediad i dechnoleg newydd fel beiciau 

cargo trydan; sydd bellach yn ddewis amgen yn lle prynu ceir mewn ardaloedd trefol. 

O'i gymharu â'r Arolwg Pwls Llesiant diwethaf (Medi 2022), mae ymwybyddiaeth yr ymatebwyr o 

gymorth ariannol a gwybodaeth yn fewnol wedi cynyddu ychydig (o 73% i 76% o'r ymatebwyr sy'n 

cytuno bod digon o wybodaeth a chefnogaeth yn cael eu darparu). Rydym wedi gweld gwelliant yn 

benodol mewn gwasanaethau a gymerodd ran yn y gweithdai llesiant ariannol, felly byddwn yn 

ceisio hyrwyddo'r rhain ymhellach). 

Yn flynyddol, mae'r Comisiwn yn cynnal arolygon staff, ac fel rhan o hyn mae cwestiwn craidd bob 

amser yn cael ei gynnwys sy'n gofyn i'r ymatebwyr nodi i ba raddau y byddent yn cytuno eu bod yn 

cael eu talu'n deg. O'i gymharu â'r blynyddoedd blaenorol, nodir gostyngiad (8%) yn yr arolwg 

diweddaraf. Mae hyn yn golygu bod 70% o staff yn cytuno eu bod yn cael eu talu'n deg ac mae 

hyn yn cymharu'n ffafriol â ffigur cymharol y diwydiant, sef 66%:  

Julie James AS/MS 
Y Gweinidog Newid Hinsawdd 
Minister for Climate Change 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Gohebiaeth.Julie.James@llyw.cymru 
Correspondence.Julie.James@gov.Wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh. Any correspondence received in Welsh will be answered in Welsh and corresponding in 
Welsh will not lead to a delay in responding.  

Ein cyf/Our ref MA/JJ/1304/23 

Peredur Owen Griffiths, AS 
Cadeirydd  
Y Pwyllgor Cyllid  
Senedd Cymru 
Bae Caerdydd 
CF99 1SN 

31 Mai 2023 

Annwyl Peredur, 

Ym mis Hydref 2022, cyhoeddodd y Pwyllgor Cyllid ei adroddiad ar oblygiadau ariannol Bil 
Diogelu'r Amgylchedd (Cynhyrchion Plastig Untro) (Cymru). Yn fy ymateb, cytunais mewn 
egwyddor i argymhellion 1, 2 a 3 a oedd yn gofyn am ddiwygiadau i'r Asesiad Effaith 
Rheoleiddiol (RIA) ar ôl Cyfnod 2 ym mhroses y Bil. Nodais y byddai angen o leiaf chwe mis 
i gwblhau newidiadau o'r fath ac y byddwn yn ysgrifennu eto unwaith y bydd y gwaith hwn 
wedi'i gwblhau. Rwyf nawr yn ysgrifennu i roi'r wybodaeth ddiweddaraf am y sefyllfa 
bresennol.  

Argymhelliad 1 

Nid yw'n glir, ar hyn o bryd, pa fudd a fyddai'n cael ei gyflawni o ailasesu costau i fusnesau 
manwerthu, arlwyo neu letygarwch yn newid i ddewisiadau plastig amgen nad ydynt yn rhai 
untro o ganlyniad i'r Bil. Mae'r Asesiad Effaith Rheoleiddiol yn nodi costau amcangyfrifedig 
ar gyfer y sector hwn o ran y cynhyrchion yng ngham 1 y gwaharddiadau. Rwyf eisoes wedi 
nodi fy ymrwymiad i sicrhau bod gwaith dadansoddi manwl yn cael ei wneud cyn cyflwyno 
gwaharddiadau pellach, neu cyn unrhyw fwriad i ychwanegu at y cynhyrchion yn Atodlen y 
Bil neu eu diwygio. 

Bydd costau wedi codi ers 2019 pan wnaed y gwaith ymchwil sy'n sail i'r Asesiad Effaith 
Rheoleiddiol. Mae hyn yn berthnasol i’r holl gynhyrchion untro pa bynnag ddeunydd y 
maent yn cael eu gwneud ohono. Er enghraifft, roedd costau fesul uned ar gyfer platiau, 
cwpanau a chytleri ar gyfer busnesau arlwyo a lletygarwch yn fach o'i gymharu â chostau’r 
cynhyrchion bwyd neu ddiod oedd yn cael eu gwerthu gyda hwy. Bydd hynny dal yn wir 
heddiw. Roedd yr Asesiad Effaith Rheoleiddiol yn tybio y byddai cynnydd mewn costau na 
ellid eu hamsugno gan fusnes yn cael eu trosglwyddo i gwsmeriaid. Mae hyn yn dal i fod yn 
wir hefyd. Yn dilyn cyflwyno gwaharddiadau yng Nghymru neu’r tu hwnt, roedd yr adroddiad 
hefyd yn rhag-weld y byddai amodau marchnad newydd yn arwain at gynnydd o ran y 
cyflenwad o ddewisiadau amgen, gan leihau eu costau fesul uned. 

Y Pwyllgor Cyllid / Finance Committee
FIN(6)-10-23 PTN 15

Tudalen y pecyn 59

Eitem 2.15

mailto:Gohebiaeth.Julie.James@llyw.cymru
mailto:Correspondence.Julie.James@gov.Wales


Argymhelliad 2 
 
Roedd argymhelliad 2 yn gofyn am wneud gwaith pellach i asesu'r costau a'r anfanteision i 
weithgynhyrchwyr a busnesau eraill o wyro cynhyrchiant oddi wrth eitemau plastig.  
 
Canfu'r gwaith ymchwil gwreiddiol fod y rhan fwyaf o'r gwaith o weithgynhyrchu cynhyrchion 
yn Atodlen y Bil yn digwydd dramor. Nid yw'r gwaith ymgysylltu parhaus y mae swyddogion 
wedi ei wneud gyda’r sectorau hyn wedi datgelu unrhyw beth a fyddai'n cwestiynu hyn.  
 
Yn ystod y gwaith ymgysylltu â'r sector gweithgynhyrchu yn 2019, dim ond un cwmni a 
gyflwynodd amcangyfrifon costau ar gyfer pontio i weithgynhyrchu dewisiadau amgen nad 
ydynt yn blastig. Roedd y rhain yn benodol i'r busnes hwnnw. Roedd trafodaethau dilynol 
gyda'r contractwyr a wnaeth y gwaith hwn yn nodi bod gwybodaeth i helpu i wella 
amcangyfrif 2019 yn dal yn annhebygol o fod ar gael nac yn hygyrch.  
 
Gan ystyried y ddau ffactor hyn, mae swyddogion o'r farn ei bod yn annhebygol y byddai 
ailedrych ar y costau a'r anfanteision i weithgynhyrchwyr yn darparu'r canlyniadau y mae'r 
Pwyllgor yn eu disgwyl mewn perthynas â'r sector hwn.  
 
Argymhelliad 3  
 
Yn fy ymateb cychwynnol i argymhelliad 3 ym mis Hydref, eglurais fod yr £8.6 miliwn mewn 
perthynas â buddion i fusnesau ledled y DU. Mae hyn yn unol â gofynion y Rheolau 
Sefydlog ar gyfer Asesiadau Effaith Rheoleiddiol. Canfu'r adroddiad y gallai busnesau 
gweithgynhyrchu yng Nghymru gadw cyfran o'r budd hwn pe bai busnesau'n ymateb drwy 
gynhyrchu'r cynhyrchion amgen.  
 
Y camau nesaf 
 
Byddwn yn comisiynu tystiolaeth bellach i hysbysu Asesiadau Effaith Rheoleiddiol ar gyfer 
detholiad cyfyngedig o'r cynhyrchion yn Atodlen y Bil yn hytrach nag ailedrych ar yr holl 
gynhyrchion. Mae hyn yn cynnwys bagiau siopa untro, caeadau polystyren untro ar gyfer 
cwpanau a chaeadau polystyren untro ar gyfer cynwysyddion cludfwyd, na chafodd eu 
costau a’u manteision eu hamcangyfrif yn llawn wrth gyflwyno'r Bil. Rwyf o’r farn y byddai 
hyn yn ddefnydd gwell o arian cyhoeddus. 
 
Bydd y dystiolaeth newydd yn ategu'r gwaith cychwynnol a wnaed yn ystod haf 2022 cyn 
cyflwyno'r Bil. Rwyf hefyd wedi gofyn i'm swyddogion ailedrych ar ddata effaith ar gyfer 
cynhyrchion plastig ocso-ddiraddadwy ac ocso-fioddiraddadwy, gan na chanfuwyd bod 
llawer o gynhyrchion ar y farchnad yn ystod y gwaith ymchwil gwreiddiol yn 2019. Ers 
hynny, mae Llywodraeth y DU a Llywodraeth yr Alban wedi gwneud gwaith ar y cynhyrchion 
hyn, felly rwy'n credu bod cyfiawnhad bellach dros ailedrych ar yr Asesiad Effaith 
Rheoleiddiol ar gyfer y cynhyrchion hyn mewn perthynas â chyflwyno gwaharddiad posibl 
yng Nghymru. 
 
Yn gywir,  

 
Julie James AS/MS 
Y Gweinidog Newid Hinsawdd 
Minister for Climate Change  

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Correspondence.Rebecca.Evans@gov.wales 
Gohebiaeth.Rebecca.Evans@llyw.cymru 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Our Ref:  RE/178/2023 

Peredur Owen Griffiths AS 
Cadeirydd, y Pwyllgor Cyllid 
Senedd Cymru 
Bae Caerdydd 
CF99 1NA 

13 Mehefin 2023 

Annwyl Peredur, 

Rwy’n ysgrifennu atoch i roi gwybod y byddaf yn cynnal cyfarfod nesaf y Pwyllgor Sefydlog 
Rhyngweinidogol ar Gyllid ar 22 Mehefin yng Nghaerdydd.  

Dyma’r tro cyntaf y bydd Shona Robison MSP, y Dirprwy Brif Weinidog ac Ysgrifennydd y 
Cabinet dros Gyllid newydd, yn ymuno â ni yng nghyfarfod y Pwyllgor, ac rwy’n edrych ymlaen 
at ei chroesawu. 

Bydd y cyfarfod yn canolbwyntio ar ddiogelwch ynni, gan ystyried y mater hwn drwy lens 
economaidd a chyllidol. Byddwn yn trafod ynni adnewyddadwy, gan gynnwys seilwaith y grid 
a sut y gellid sicrhau bod y gost o drosglwyddo i ynni gwyrddach yn cael ei chymdeithasoli a’i 
dyrannu mewn modd teg, fel nad yw’r dinasyddion tlotaf yn ein cymunedau yn wynebu’r 
cynnydd cymharol mwyaf yn y costau y maent yn eu talu. Byddaf yn tynnu sylw at brosiectau 
arloesol yng Nghymru, ac yn amlinellu’r meysydd lle mae angen buddsoddiad gan 
Lywodraeth y DU, gan drafod y cyfleoedd o ran swyddi a gwaith ymchwil, datblygu ac arloesi. 

Hefyd, byddwn yn trafod eitem ar y pwysau ar wariant cyhoeddus a’r rhagolygon economaidd, 
a fydd yn cynnwys targed Prif Weinidog y DU i haneru chwyddiant, a sut y gallwn weithio 
gyda’n gilydd i ddarparu cymorth costau byw. Bydd ffocws ar ariannu’r GIG, a byddaf hefyd 
yn ceisio eglurder o ran sut y mae dyfarniadau cyflog yn y sector cyhoeddus yn cael eu 
hariannu yn Lloegr, ac a fydd hynny’n arwain at gyllid canlyniadol ar gyfer Cymru. Hefyd bydd 
trafodaeth ar bwysau sy’n ymwneud â chyllid cyfalaf a hyblygrwydd cyllidebol. 

Rhoddir diweddariad ar y cyllid sydd yn lle cyllid yr UE; gwybodaeth am hynt y camau 
gweithredu o’r cyfarfod diwethaf; ac oherwydd bod y Pwyllgor Sefydlog Rhyngweinidogol ar 
Gyllid wedi bod yn weithredol ers dros flwyddyn, byddwn yn trafod y cynlluniau i gynnal 
adolygiad o’i gylch gorchwyl a’i drefniadau gweithredu.  

Yn olaf, rwyf wedi gwneud cais am gynnal cyfarfod dwyochrog gyda Phrif Ysgrifennydd y 
Trysorlys ochr yn ochr â’r Pwyllgor i drafod y pwysau ar wariant a’r rhagolygon economaidd 

sy’n benodol i Gymru, yn ogystal a chadernid yn wyneb newid hinsawdd, gyda ffocws ar 
gefnogi cymunedau diwydiannol.  

 
Byddaf yn adrodd i’r Pwyllgor ar ganlyniadau’r cyfarfod hwnnw. 
 
 
Yn gywir, 
 

 
 
 
Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government  

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government 

 
Bae Caerdydd • Cardiff Bay 

Caerdydd • Cardiff 
CF99 1SN 

Canolfan Cyswllt Cyntaf / First Point of Contact Centre:  
0300 0604400 

                Correspondence.Rebecca.Evans@gov.wales 
Gohebiaeth.Rebecca.Evans@llyw.cymru 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
Ein cyf/Our ref: MA/RE/0660/23 
 
 
Peredur Owen Griffiths AS 
Cadeirydd y Pwyllgor Cyllid 
Senedd Cymru 
Bae Caerdydd 
Caerdydd 
CF99 1SN 
SeneddCyllid@senedd.cymru 
Swyddfa.breifat@senedd.cymru 
 

02 Mehefin 2023 
 
 
Annwyl Peredur, 
 
Memorandwm Cydsyniad Deddfwriaethol Llywodraeth Cymru ar gyfer y Bil Ardrethu 
Annomestig 
 
Rwy'n ysgrifennu mewn ymateb i'ch llythyr dyddiedig 26 Mai ynghylch ystyriaeth y Pwyllgor 
Cyllid o'r Memorandwm ar y Bil Ardrethu Annomestig (y Bil). Nodaf fod eich sylwadau'n 
adlewyrchu'r cwestiynau a ofynnwyd gan y Pwyllgor Deddfwriaeth, Cyfiawnder a'r 
Cyfansoddiad yn ei lythyr dyddiedig 18 Mai. Ers hynny, rwyf wedi ysgrifennu i’r Pwyllgor 
Deddfwriaeth, Cyfiawnder a'r Cyfansoddiad i ateb y cwestiynau hynny. Cafodd y Pwyllgor 
Cyllid (ymhlith eraill) gopi o’m hymateb. 
 
Byddaf yn anfon copi o’r llythyr hwn at y Cwnsler Cyffredinol a Gweinidog y Cyfansoddiad, ac 
at y Pwyllgor Llywodraeth Leol a Thai, Pwyllgor yr Economi, Masnach a Materion Gwledig, 
a’r a’r Pwyllgor Deddfwriaeth, Cyfiawnder a’r Cyfansoddiad. 
 
 
Yn gywir, 
 

 
 
Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government 

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Correspondence.Rebecca.Evans@gov.wales 
Gohebiaeth.Rebecca.Evans@llyw.cymru 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Ein cyf/Our ref: MA/RE/0660/23 

Huw Irranca-Davies AS 
Cadeirydd y Pwyllgor Deddfwriaeth, Cyfiawnder a’r Cyfansoddiad 
Senedd Cymru 

SeneddDCC@senedd.cymru 
Swyddfa.breifat@senedd.cymru 

01 Mehefin 2023 

Annwyl Huw, 

Memorandwm Cydsyniad Deddfwriaethol Llywodraeth Cymru ar gyfer y Bil Ardrethu 
Annomestig 

Rwy'n ysgrifennu mewn ymateb i'ch llythyr dyddiedig 18 Mai i roi gwybodaeth lawn i’r Pwyllgor 
Deddfwriaeth, Cyfiawnder a'r Cyfansoddiad er mwyn iddo ystyried y Memorandwm ar y Bil 
Ardrethu Annomestig (y Bil), cyn adrodd i'r Senedd. 

Cwestiwn 1: Mewn mannau amrywiol yn y Memorandwm (gan gynnwys paragraffau 4, 
6, 7 a 63) rydych yn datgan bod Llywodraeth Cymru wedi ceisio a gofyn am 
ddarpariaethau ar gyfer Cymru yn y Bil. A allwch gadarnhau pryd y dechreuodd 
trafodaethau cydweithredol gyda Llywodraeth y DU a phryd y ceisiwyd yn ffurfiol am 
ddarpariaethau ar gyfer Cymru yn y Bil. 

Dechreuodd trafodaethau gyda Llywodraeth y DU mewn perthynas â'r Bil ym mis Mawrth 
2022 a cheisiwyd darpariaethau ar gyfer Cymru (ac eithrio'r rhai sy'n ymwneud â Digidoleiddio 
Ardrethi Busnes – gweler yr ymateb i gwestiwn 2a) ar 20 Mehefin 2022. Bryd hynny, roedd 
trafodaethau'n cael eu cynnal yn gyfrinachol ac nid oedd yn glir a fyddai'r Bil yn cael ei 
gwblhau a'i gyflwyno. 

Cwestiwn 2: Ym mharagraffau 45 i 47 o'r Memorandwm rydych yn nodi’r pwerau sydd 
wedi’u dirprwyo mewn perthynas â chymal 13 a Rhan 4 o'r Atodlen. Rydych yn dweud 
“Nid oedd digon o amser cyn i’r Bil gael ei gyflwyno i ddod i gytundeb pendant 
ynghylch yr hyn a fyddai’n briodol o ran dirprwyo pwerau i Weinidogion Cymru”. 
Rydych yn nodi hefyd bod Llywodraeth Cymru yn parhau i ymgysylltu â Llywodraeth 
y DU a’i bod yn “disgwyl trafodaethau pellach am y pwerau penodol hyn wrth i’r Bil 
fynd rhagddo”. 

a) O ystyried y sylwebaeth yr ydym wedi tynnu sylw ato yng nghwestiwn 1 - ei bod
yn ymddangos y bu cydweithio ar y Bil – a fyddech cystal â rhoi eglurder pellach
ynghylch sut a pham nad oedd "digon o amser cyn i’r Bil gael ei gyflwyno i ddod
i gytundeb pendant ynghylch yr hyn a fyddai’n briodol o ran dirprwyo pwerau i
Weinidogion Cymru”.

Y Pwyllgor Cyllid / Finance Committee
FIN(6)-10-23 P3

Tudalen y pecyn 87

mailto:Correspondence.Rebecca.Evans@gov.wales
mailto:Gohebiaeth.Rebecca.Evans@llyw.cymru
mailto:SeneddDCC@senedd.cymru
mailto:Swyddfa.breifat@senedd.cymru


Pan ddigwyddodd yr ymgysylltu a ddisgrifiwyd wrth ymateb i Gwestiwn 1, nid oedd 
darpariaethau'n ymwneud â'r Rhaglen Digidoleiddio Ardrethi Busnes (DBR) yn rhan o 
gynnwys y Bil sy'n cael ei ddatblygu. Datblygwyd y darpariaethau hyn yn ystod mis Chwefror 
a mis Mawrth 2023, ychydig cyn i’r Bil gael ei gyflwyno. Ar 14 Chwefror, ysgrifennais at y 
Gweinidogion Bil perthnasol i ofyn am fanylion y darpariaethau a oedd yn cael eu datblygu 
ac yn gofyn a fyddai modd ystyried eu hestyn i Gymru. Yn dilyn ymateb cadarnhaol ac 
ystyriaeth o'r cynigion manwl, ceisiais ddarpariaethau yn ffurfiol ar 17 Mawrth a gofynnais am 
drafodaeth bellach mewn perthynas â'r pwerau dirprwyedig perthnasol. Roeddwn yn 
cydnabod na fyddai modd, o bosibl, i’r trafodaethau hynny gael eu cwblhau cyn i'r Bil gael ei 
gyflwyno, a bu rhagor o ohebiaeth rhyngof a Gweinidogion y Bil. 
 

b) Rydym yn nodi bod y Bil yn debygol o gwblhau ei daith drwy Dŷ'r Cyffredin erbyn 
diwedd mis Mai, ac ar ôl hynny bydd yn cael ei ystyried gan Dŷ'r Arglwyddi. Os 
bydd eich trafodaethau gyda Llywodraeth y DU yn arwain at welliannau yn cael 
eu gwneud i'r Bil yn ystod ystyriaeth yr Arglwyddi sy'n rhoi pwerau dirprwyedig 
newydd i Weinidogion Cymru, a wnewch chi gadarnhau y byddwch yn gosod y 
memorandwm cydsyniad deddfwriaethol atodol gofynnol (sy'n cynnwys 
manylion llawn yr holl newidiadau perthnasol a wneir i'r Bil) mewn modd amserol 
i ganiatáu digon o amser i bwyllgorau'r Senedd ymgymryd â'u gwaith craffu. 

 
Gallaf gadarnhau bod ein trafodaethau gyda Llywodraeth y DU ar y mater hwn wedi dod i ben 
yn ystod taith y Bil drwy Dŷ'r Cyffredin. Nid oes angen unrhyw welliannau i'r Bil o ganlyniad i'r 
trafodaethau hynny. Bwriad Llywodraeth Cymru yw cefnogi'r darpariaethau yn y Bil a 
estynnwyd i Gymru yn eu cyfanrwydd. 
 
Mae'r pwerau a ddirprwywyd i Gomisiynwyr Cyllid a Thollau EF yn gyfyngedig. Nid oes angen 
iddynt gael eu harfer i alluogi'r fframwaith deddfwriaethol a nodir yn y Bil i weithredu, a dim 
ond pan ystyrir bod angen newid gweinyddol perthnasol i sicrhau bod y rhaglen DBR yn 
gweithredu'n effeithiol y byddant yn cael eu defnyddio. Er y byddai unrhyw ddeddfwriaeth 
eilaidd a wneir o dan y pwerau dirprwyedig yn newid y gofynion a roddir ar dalwyr ardrethi 
annomestig yng Nghymru, byddai hefyd yn effeithio'n uniongyrchol ar y swyddogaethau a 
roddir gan y Bil i CThEF. 
 
Mae'r Bil yn ei gwneud yn ofynnol i Gomisiynwyr CThEF ymgynghori â Gweinidogion Cymru 
cyn gwneud is-ddeddfwriaeth o dan y pwerau dirprwyedig ac i'r graddau y mae'n gwneud 
darpariaeth mewn perthynas â Chymru. Bydd y dull hwn yn galluogi i amcanion y rhaglen 
DBR gael eu cyflawni ac i’r manteision bwriadedig gael eu sicrhau yng Nghymru. Dim ond 
CThEF sy'n gallu darparu DBR i Gymru, gan fod y rhaglen yn dibynnu ar rannu a chysylltu â 
gwybodaeth a gedwir ganddo mewn perthynas â threthi heb eu datganoli, yn ogystal ag 
ardrethi annomestig. 
 
Byddaf yn gosod Memorandwm Cydsyniad Deddfwriaethol atodol i egluro safbwynt 
Llywodraeth Cymru ar y mater hwn ac i ymdrin ag unrhyw welliannau a wneir i'r Bil, mewn 
modd amserol. 
 
Cwestiwn 3: Ym mharagraff 39 o’r Memorandwm rydych yn nodi bod nifer o 
ddarpariaethau yng nghymal 15 o’r Bil yn berthnasol i Gymru. Yn benodol, rydych yn 
dweud bod is-adran 3(d) yn "newid y weithdrefn ar gyfer gwneud rheoliadau o’r 

weithdrefn gadarnhaol ‘gwnaed’ i’r weithdrefn gadarnhaol ddrafft”. Cafodd y pŵer hwn 
i wneud rheoliadau, a'r weithdrefn graffu gadarnhaol ‘gwnaed’ sydd ynghlwm wrtho, ei 
ddirprwyo i Weinidogion Cymru drwy Ddeddf Llywodraeth Leol ac Etholiadau (Cymru) 
2021. Ni roddir esboniad manwl o ran pam yr ydych yn defnyddio Bil y DU i newid (drwy 
israddio) gweithdrefn graffu ar gyfer pŵer dirprwyedig a gymeradwywyd gan y Senedd 
ei hun ddwy flynedd yn ôl yn unig. A allech roi esboniad trylwyr ynghylch pam fod y 
newidiadau a gyflwynwyd gan gymalau 15(3)(d) a 15(4) yn cael eu gwneud. 
 
Mae'r pŵer perthnasol i wneud rheoliadau yn caniatáu i Weinidogion Cymru amnewid effaith 
y Mynegai Prisiau Defnyddwyr ar osod y lluosydd ardrethi annomestig. Mae'r pŵer hwn wedi'i 
arfer yn flynyddol yn ystod y blynyddoedd diwethaf, i rewi'r lluosydd, fel rhan o'r pecyn cymorth 
a ddarparwyd i drethdalwyr yn ystod y pandemig ac yn sgil y pwysau economaidd dilynol. 
Gan fod y penderfyniadau polisi ac ariannu cysylltiedig yn rhan o Gyllideb Ddrafft Llywodraeth 
Cymru, a gyhoeddir ym mis Rhagfyr bob blwyddyn, mae'r cyfyngiadau amseru y mae’r 
gweithdrefnau presennol yn eu gosod ar arfer y pŵer hwn, gan gynnwys y rhyngweithio ag 
ystyriaeth y Senedd o'r adroddiad cyllid llywodraeth leol, wedi bod yn her ymarferol. Mewn 
rhai blynyddoedd mae hyn wedi cael effaith negyddol ar yr amser sydd ar gael ar gyfer gwaith 
craffu'r Senedd ar y ddeddfwriaeth, wrth i’r adroddiadau cyllid llywodraeth leol gael eu 
hystyried yn gymharol fuan ar ôl cyhoeddi'r Gyllideb Ddrafft. 
 
Mae Cymal 15(3)(d) yn dileu'r dyddiad terfynol presennol (cyn 1 Mawrth neu cyn i’r Senedd 
gymeradwyo’r adroddiad cyllid llywodraeth leol, pa un bynnag yw’r cynharaf) ar gyfer 
cymeradwyo'r rheoliadau gan y Senedd ac yn sicrhau bod drafft o'r rheoliadau yn destun 
craffu gan y Senedd cyn iddynt gael eu gwneud. Felly, nid wyf yn ystyried bod newid y 
weithdrefn o’r weithdrefn gadarnhaol ‘gwnaed’ i’r weithdrefn gadarnhaol ddrafft yn israddio’r 
gwaith craffu. Os rhywbeth, yn ogystal â chael gwared ar gyfyngiadau amseru diangen, bydd 
yn helpu i sicrhau bod gan y Senedd amser priodol i graffu ar y rheoliadau. 
 
Mae cymal 15(4) yn dileu'r cyfyngiad presennol ar pryd y gellir cyfrifo a chadarnhau'r lluosydd 
ar gyfer awdurdodau bilio. Bydd hyn yn sicrhau y gellir rhoi eglurder i awdurdodau bilio a 
thalwyr ardrethi yng Nghymru cyn gynted â phosibl ac na fyddant o dan anfantais o'u cymharu 
â'r rhai yn Lloegr oherwydd cyfyngiadau gweithdrefnol nad ydynt yn cryfhau’r craffu (ac a allai 
gyfyngu arno mewn rhai amgylchiadau). 
 
Gyda'i gilydd, bydd y newidiadau hyn yn sicrhau bod gan y Senedd gyfle cyson i graffu cyn 
gwneud rheoliadau, ac yn lleihau'r risg o oedi  cyn anfon biliau ardrethi annomestig. Bydd hyn 
o fudd i awdurdodau lleol ac i dalwyr ardrethi yng Nghymru. 
 
Byddaf yn anfon copi o’r llythyr hwn at y Cwnsler Cyffredinol a Gweinidog y Cyfansoddiad, ac 
at y Pwyllgor Llywodraeth Leol a Thai, Pwyllgor yr Economi, Masnach a Materion Gwledig, 
a’r Pwyllgor Cyllid. 
 
Yn gywir, 

 
Rebecca Evans AS/MS 
Y Gweinidog Cyllid a Llywodraeth Leol  

12 Ebrill 2023 

Annwyl Peredur, 

Craffu ar Gyllideb Ddrafft 2023-24: Tystiolaeth a ddarparwyd gan Lywodraeth Cymru 

Diolch am eich llythyr, dyddiedig 8 Mawrth, yn gofyn am farn y Pwyllgor Newid Hinsawdd, yr 

Amgylchedd a Seilwaith ar welliannau posibl i'r ddogfennaeth a ddarparwyd gan Lywodraeth Cymru i 

gefnogi’r gwaith o graffu ar gyllidebau drafft yn y dyfodol. Trafododd y Pwyllgor y mater hwn yn ei 

gyfarfod ar 29 Mawrth. Rwyf wedi nodi isod y pwyntiau allweddol yr hoffem dynnu eich sylw atynt.  

Nid oedd y dystiolaeth ysgrifenedig a gawsom gan y Gweinidog i lywio ein gwaith craffu ar gyllideb 

ddrafft 2023-24 mor gynhwysfawr ag y bu mewn blynyddoedd blaenorol. Er enghraifft, nid oedd yn 

cynnwys tabl Llinellau Gwariant yn y Gyllideb na naratif o'r Llinellau Gwariant hyn fel y gwnaethom 

ofyn amdanynt. Er y darparwyd y wybodaeth hon yn ddiweddarach, byddem wedi disgwyl iddi gael ei 

chynnwys o'r cychwyn cyntaf, o ystyried ei bod yn hanfodol i'n dealltwriaeth o benderfyniadau 

gwariant Llywodraeth Cymru.  

Mae’r Pwyllgor yn awyddus i Lywodraeth Cymru gynnwys asesiad o effaith carbon y gyllideb ddrafft 

mewn dogfennaeth yn y dyfodol. Er i ni gael ein hysbysu gan y Gweinidog fod Llywodraeth Cymru yn 

gwneud cynnydd o ran asesu effeithiau carbon ei phenderfyniadau gwariant, ni chafodd hyn ei 

adlewyrchu yn nogfennaeth cyllideb ddrafft 2023-24. Nid oedd unrhyw esboniad o sut yr aseswyd 

effeithiau carbon ac, yn bwysicach, nid oedd gwybodaeth am ganfyddiadau'r asesiadau hyn.  

Yn ei thystiolaeth i’r Pwyllgor Cyllid, mae cyn-Gomisiynydd Cenedlaethau’r Dyfodol yn cynnwys 

dadansoddiad o effaith carbon cyllideb ddrafft 2023-24. Rydym yn awgrymu y gallai Llywodraeth 

Cymru ddymuno ystyried a ellid mabwysiadu dull tebyg ar gyfer cyllidebau drafft yn y dyfodol at 

ddiben darparu gwybodaeth lefel uchel i’r Senedd i gefnogi gwaith craffu.  

Yn fwy cyffredinol, un o wendidau allweddol proses y gyllideb ddrafft yw’r amser sydd ar gael ar gyfer 

gwaith craffu. Roedd cyllideb ddrafft 2023-24 yn destun amserlen graffu fyrrach, a ddisgynnodd dros 

Pwyllgor Newid Hinsawdd,  
yr Amgylchedd a Seilwaith 
— 
Climate Change, Environment, 
and Infrastructure Committee 

Senedd Cymru 
Bae Caerdydd, Caerdydd, CF99 1SN 

SeneddHinsawdd@senedd.cymru 
senedd.cymru/SeneddHinsawdd 

0300 200 6565  

— 
Welsh Parliament 

Cardiff Bay, Cardiff, CF99 1SN 
SeneddClimate@senedd.wales 

senedd.wales/SeneddClimate 
0300 200 6565  

Peredur Owen-Griffiths AS 

Cadeirydd y Pwyllgor Cyllid 

Y Pwyllgor Cyllid / Finance Committee

gyfnod y Nadolig. Roedd hyn yn golygu mai cyfyngedig oedd yr amser oedd ar gael ar gyfer 

dadansoddi cyn sesiwn graffu’r Gweinidog, a gynhaliwyd ym mis Ionawr 2023, ac adrodd ar ein 

canfyddiadau cyn y dyddiad cau y cytunwyd arno. Wrth gwrs, rydym yn ymwybodol bod ein profiad o 

weithio’n unol ag amserlen graffu fyrrach yn rhywbeth sydd gennym yn gyffredin â phwyllgorau eraill. 

Yn olaf, daeth ymateb Llywodraeth Cymru i adroddiad y Pwyllgor ar gyllideb ddrafft 2023-24 i law ar 

ôl i fusnes ddod i ben y diwrnod cyn y ddadl ar y gyllideb derfynol. Mae hyn yn destun gofid mawr 

gan ei fod yn golygu mai prin oedd yr amser i’r Aelodau ystyried yr ymateb cyn y ddadl. Rydym yn 

pryderu bod hyn yn tanseilio'r broses graffu. Serch hynny, rydym yn falch o ddweud fod ymateb y 

Gweinidog yn un cynhwysfawr ar y cyfan.  

Gobeithio y bydd yr uchod yn ddefnyddiol i chi. 

 

Yn gywir, 

 

Llyr Gruffydd AS, 

Cadeirydd, Pwyllgor Newid Hinsawdd, yr Amgylchedd a Seilwaith 

 

Croesewir gohebiaeth yn Gymraeg neu Saesneg. We welcome correspondence in Welsh or English. 

18 Mai 2023 

Craffu ar Gyllideb Ddrafft 2023-24: Tystiolaeth gan Lywodraeth Cymru 

Annwyl Peredur 

Diolch am eich llythyr dyddiedig 8 Mawrth 2023, ac am y cyfle i roi sylwadau ar ddogfennau’r 

gyllideb a ddarparwyd gan Lywodraeth Cymru i lywio’r gwaith o graffu ar Gyllideb Ddrafft 2023-

24. Trafodwyd eich llythyr yn ein cyfarfod ar 23 Mai a hoffem gynnig y sylwadau a ganlyn:

Anfon dogfennau mewn digon o bryd 

Fel y gwyddoch, prin iawn yw’r amser sydd ar gael i bwyllgorau graffu ar y Gyllideb Ddrafft.  

Rydym yn teimlo bod yr amserlenni tyn yn ei gwneud yn anodd cynnal asesiad ystyrlon o effaith 

y Gyllideb Ddrafft ar y meysydd polisi o fewn eich cylch gwaith, a pharatoi ar gyfer y sesiynau 

tystiolaeth lafar gyda’r Gweinidogion.  

Ansawdd y dogfennau a pha mor ddefnyddiol ydynt 

Er mwyn medru craffu’n effeithiol, mae'n hanfodol ein bod yn gallu deall, dadansoddi a dibynnu 

ar y wybodaeth a gyflwynir inni. Rydym yn credu bod lle i’r dogfennau’n ymwneud â Chyllideb 

Ddrafft Llywodraeth Cymru a thystiolaeth ysgrifenedig y Gweinidog fod yn fwy eglur a thryloyw.  

1. Rydym yn credu y dylai Llywodraeth Cymru fod yn fwy tryloyw yn y ffordd y mae'n

cyflwyno gwybodaeth yn y Gyllideb Ddrafft drwy gynnwys rhagolygon a dadansoddiad gwell o 

effaith refeniw treth incwm Cymru a chwyddiant.   Er enghraifft, nid oedd yn glir yn nogfennau’r 

Gyllideb Ddrafft bod rhai cyllidebau wedi gostwng mewn termau real oherwydd effaith 

chwyddiant.   

Senedd Cymru 
Bae Caerdydd, Caerdydd, CF99 1SN 

SeneddDiwylliant@senedd.cymru 
senedd.cymru/SeneddDiwylliant 

0300 200 6565  

— 
Welsh Parliament 

Cardiff Bay, Cardiff, CF99 1SN 
SeneddCulture@senedd.wales  

senedd.wales/SeneddCulture 
0300 200 6565  

Pwyllgor Diwylliant, Cyfathrebu, y Gymraeg, 
Chwaraeon a Chysylltiadau Rhyngwladol  
— 
Culture, Communications, Welsh Language, 
Sport, and International Relations Committee 

Peredur Owen Griffiths AS 

Cadeirydd  

Y Pwyllgor Cyllid 

Y Pwyllgor Cyllid / Finance Committee

2. Rydym hefyd yn credu y dylai Llywodraeth Cymru sicrhau bod dogfennau’r Gyllideb 

Ddrafft a’r dystiolaeth ysgrifenedig berthnasol yn eglur ac yn gyson wrth gyfeirio at 

ddyraniadau’r gyllideb. Rydym weithiau’n gweld anghysondeb yn y ffigurau a ddefnyddir mewn 

papurau gwahanol yn ymwneud â’r Gyllideb Ddrafft. 

3. O ran y papurau penodol hynny yn y Gyllideb Ddrafft sy’n ymwneud â maes polisi’r 

Gymraeg, er ein bod yn cydnabod bod y dystiolaeth gan y Gweinidog yn gynhwysfawr fel arfer, 

nodwn fod nifer o feysydd gwariant bach a diffyg eglurder ynghylch o ba linell wariant yn y 

gyllideb roedd y cyllid wedi dod. Byddai’n ddefnyddiol pe gallai Llywodraeth Cymru ddarparu 

tabl gwariant hawdd ei ddilyn yn rhestru’r gwahanol gynlluniau a phrosiectau yn ôl y llinell 

wariant berthnasol yn y gyllideb, ochr yn ochr â’r alldro terfynol blaenorol ac unrhyw wariant 

dangosol. 

4. Mae angen i Lywodraeth Cymru fod yn gliriach yn naratif ei chyllideb a’i dogfennau o ran 

sut mae gwariant ar draws portffolios eraill y Llywodraeth yn cyfrannu at feysydd polisi sy’n rhan 

o gylch gwaith y Pwyllgor. Dylai hyn fod yn glir o ran ei negeseuon, ac o ran yr arian, y 

canlyniadau a’r mesurau y mae’n cyfeirio atynt.  Yn yr un modd, gofynnwn i Lywodraeth Cymru 

fod yn fwy tryloyw pan fo angen ail-flaenoriaethu cyllid drwy ddangos sut mae cyllid yn cael ei 

ailddyrannu i faes arall, y sail resymegol dros wneud hynny, a chanlyniadau’r penderfyniad 

hwnnw o safbwynt y gwasanaethau y mae’n effeithio arnynt. 

Gobeithio y bydd y sylwadau hyn ar ein profiad o graffu ar gyllideb ddrafft Llywodraeth Cymru 

2023-24 yn fuddiol o ran sbarduno newidiadau er gwell yn y dyfodol.  

Yn gywir  

 

Delyth Jewell AS 

Cadeirydd y Pwyllgor: 

Croesewir gohebiaeth yn Gymraeg neu Saesneg. 

We welcome correspondence in Welsh or English. 

25 Mai 2023 

Ynghylch: Craffu ar Gyllideb Ddrafft 2023–24: Tystiolaeth a ddarparwyd gan Lywodraeth 

Cymru 

Annwyl Peredur, 

Diolch am eich llythyr dyddiedig 8 Mawrth yn gofyn am ein barn ar ba welliannau yr hoffem eu gweld 

yn nogfen Cyllideb Ddrafft Llywodraeth Cymru a thystiolaeth ysgrifenedig weinidogol ddilynol. 

Gwnaethom ystyried y llythyr yn ystod ein cyfarfod ar 3 Mai. Ymddiheuraf am yr oedi cyn ymateb. 

Diolch i chi am eich ymdrechion parhaus i arwain gwaith craffu’r Senedd ar Gyllidebau Drafft 

Llywodraeth Cymru. 

Rydym yn craffu'n fanwl ar ddogfennau’r Gyllideb Ddrafft a thystiolaeth ysgrifenedig ar draws dwy 

adran wahanol o Lywodraeth Cymru: sef rhai Gweinidog y Gymraeg ac Addysg a'r Gweinidog Iechyd 

a Gwasanaethau Cymdeithasol. Oherwydd hyn, rydym mewn sefyllfa dda i gynnig barn ar gysondeb y 

dystiolaeth ysgrifenedig ar draws yr adrannau hyn o Lywodraeth Cymru. 

Hoffwn ragflaenu safbwyntiau’r Pwyllgor a nodir isod drwy ddiolch unwaith eto i’r Gweinidogion ac i’w 

swyddogion am eu cefnogaeth barhaus mewn perthynas â chraffu ar y Gyllideb Ddrafft. Rydym yn 

gofyn am swm sylweddol iawn o wybodaeth fanwl cyn craffu ar y Gyllideb Ddrafft, a hynny yn ystod 

cyfnod o’r flwyddyn sydd â phwysau uchel o ran amser. Rwy'n ddiolchgar am ymdrechion pawb sy'n 

ymwneud â’r gwaith o baratoi a chymeradwyo'r wybodaeth honno. 

Fel y byddwch yn gwybod, mae Llywodraeth Cymru wedi deddfu i wreiddio hawliau plant yn ei 

phroses o wneud penderfyniadau, a ddylai gynnwys defnyddio’r adnoddau sydd ar gael i’r eithaf i 

weithredu hawliau plant yng Nghymru. Felly, mae ansawdd a thryloywder dogfennau cyllidebol yn 

hanfodol bwysig i waith craffu ein Pwyllgor ar ddyraniadau Llywodraeth Cymru wrth archwilio a yw 

plant a phobl ifanc yn cael eu cyfran deg. 

Y Pwyllgor Plant, Pobl Ifanc 
ac Addysg 

— 

Children, Young People  
and Education Committee 

Senedd Cymru 

Bae Caerdydd, Caerdydd, CF99 1SN 
SeneddPlant@senedd.cymru 

senedd.cymru/SeneddPlant 

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddChildren@senedd.wales 

senedd.wales/SeneddChildren 

0300 200 6565 
Peredur Owen Griffiths AS 

Cadeirydd y Pwyllgor Cyllid 

Y Pwyllgor Cyllid / Finance Committee

Yn ein hadroddiad ar Gyllideb Ddrafft 2023-24, rydym yn dod i'r casgliad a ganlyn: 

"... nid oedd yr wybodaeth ysgrifenedig a gawsom gan y Gweinidog Iechyd a 

Gwasanaethau Cymdeithasol a’i dirprwyon mor glir, tryloyw a manwl ag yr 

oeddem wedi’i obeithio. Roedd y diffyg manylder cymharol yn y dystiolaeth 

ysgrifenedig yn arbennig o nodedig o ystyried bod y Gweinidog Iechyd a 

Gwasanaethau Cymdeithasol, ei dirprwyon a’i swyddogion wedi gallu ymateb i ni 

yn llawer manylach yn ystod sesiynau craffu llafar. Rydym yn credu ei bod yn 

drueni na chawsom yr wybodaeth ychwanegol hon yn y dystiolaeth ysgrifenedig. 

Pe byddem wedi’i chael, gellid fod wedi canolbwyntio mwy o amser yn ystod ein 

trafodaethau ar faterion polisi o sylwedd, yn hytrach nag ar egluro manylion 

cyllidebol.  

 Gwnaethom yr argymhelliad a ganlyn: 

“Argymhelliad 2. Dylai Llywodraeth Cymru sefydlu gweithgor trawsadrannol i 

wella ansawdd a chysondeb y dystiolaeth ysgrifenedig y mae’n ei rhoi i 

Bwyllgorau’r Senedd i gefnogi’r broses o graffu ar y Gyllideb Ddrafft, gan fanteisio 

ar yr arfer da a geir eisoes ar draws adrannau’r llywodraeth. 

Derbyniodd Llywodraeth Cymru yr argymhelliad hwn mewn egwyddor. 

Gan adlewyrchu ar ein profiad o graffu ar y Gyllideb Ddrafft ar 3 Mai, cytunwyd bod y dystiolaeth 

ysgrifenedig a ddarparwyd i ni gan y Gweinidog Addysg a’r Gymraeg yn ymateb llawn a 

chynhwysfawr i’n cais ysgrifenedig. Fe wnaeth hyn ein galluogi i ganolbwyntio ein hamser yn ystod y 

gwaith craffu llafar ar faterion polisi pwysig. Fel y nodir yn ein hadroddiad, nid ydym yn credu bod 

hyn yn wir o ran y dystiolaeth a gawsom gan y Gweinidog Iechyd a Gwasanaethau Cymdeithasol. Nid 

oedd y dystiolaeth bob amser yn ymateb yn glir i'n cwestiynau, ac nid oedd yn darparu'r lefel o 

fanylion yr oedd eu hangen arnom bob amser i ddeall ble yr oedd Llywodraeth Cymru yn gwneud 

newidiadau sylweddol i gyllid gwasanaethau cyhoeddus allweddol o un flwyddyn i'r llall, a pham. 

Felly, y gwelliant allweddol yr hoffem ei weld yw bod holl adrannau Llywodraeth Cymru yn ymateb i'n 

ceisiadau ysgrifenedig mewn modd llawn a chynhwysfawr, gan ddefnyddio lefel y manylion yn y 

dystiolaeth ysgrifenedig a gyflwynwyd i ni gan Weinidog y Gymraeg ac Addysg fel model o arfer da. 

Rydym yn cydnabod bod gennym rôl i'w chwarae wrth gefnogi Llywodraeth Cymru i baratoi'r 

wybodaeth ysgrifenedig honno trwy ofyn am wybodaeth mewn modd clir ac amserol. Os byddwch yn 

nodi unrhyw welliannau y gallem eu gwneud i’n dull o ofyn am dystiolaeth ysgrifenedig a fyddai’n 

cefnogi swyddogion a Gweinidogion Llywodraeth Cymru i baratoi a chymeradwyo’r dystiolaeth 

ysgrifenedig fanwl a chadarn yr ydym yn ei disgwyl, byddem yn barod iawn i’w hystyried. 

Yn gywir, 

Jayne Bryant AS 

Cadeirydd 

 

Croesewir gohebiaeth yn Gymraeg neu’n Saesneg. 

20 Ebrill 2023 

Annwyl Peredur, 

Craffu ar Gyllideb Ddrafft 2023-24: Tystiolaeth a ddarparwyd gan Lywodraeth Cymru 

Diolch am ein gwahodd i rannu barn ynghylch dogfennaeth Cyllideb Ddrafft Llywodraeth Cymru a thystiolaeth 

ysgrifenedig y Gweinidogion. 

O ran ein dull o graffu ar Gyllideb Ddrafft 2023-24, gwnaethom ysgrifennu at y Gweinidog Cyfiawnder 

Cymdeithasol ynghylch ein meysydd blaenoriaeth a chawsom ymateb ar 16 Rhagfyr 2022.  Gwnaethom gynnal 

sesiwn dystiolaeth gyda'r Gweinidog Cyfiawnder Cymdeithasol a'r Dirprwy Weinidog Partneriaeth Gymdeithasol 

ar 16 Ionawr 2023. 

Ar lefel ymarferol, roeddem yn ddiolchgar i Lywodraeth Cymru am ddarparu ei thystiolaeth ysgrifenedig mewn 

modd amserol, a hynny cyn 16 Ionawr 2023. Fodd bynnag mae ein hadroddiad, a gyhoeddwyd ar 6 Chwefror 

2023, yn nodi ein prif bryderon ynghylch y ddogfennaeth a ddarparwyd gan Lywodraeth Cymru i gynorthwyo 

ein gwaith craffu. Mae’r rhain yn ymwneud yn bennaf â faint o fanylion sydd ar gael i gyfiawnhau 

penderfyniadau cyllidebol a’u heffaith ar wahanol sectorau o gymdeithas. Ceir crynodeb o’r rhain isod:  

Tryloywder 

Fel y gwyddoch, mae cylch gwaith ein Pwyllgor yn cwmpasu meysydd sy'n cynnwys Cynllun Gweithredu Cymru 

Wrth-hiliol a’r Cynllun Gweithredu LHDTC+, sydd ill dau’n gynlluniau trawslywodraethol. Roeddem yn siomedig 

na chawsom arwydd clir o'r dyraniadau cyllidebol ar draws adrannau cyn ein sesiwn graffu. Gall natur 

drawsadrannol cynlluniau fel y rhain gymylu tryloywder ac atebolrwydd. Er mwyn galluogi gwaith craffu mwy 

effeithiol, dylid darparu dadansoddiad manylach o'r ffigurau. 

Asesiadau Effaith Integredig Strategol 

Ein barn ni yw y dylid nodi’n glir effaith penderfyniadau cyllidebol o ran cydraddoldeb a llesiant cenedlaethau’r 

dyfodol. Nid oedd yr Asesiad Effaith Integredig Strategol fel y cafodd ei gynnwys gyda Chyllideb Ddrafft 2023-

24 yn cynnig y manylion y credwn sy’n angenrheidiol er mwyn cyfiawnhau penderfyniadau gwariant 

Llywodraeth Cymru. Ailadroddodd ein hadroddiad argymhelliad o’n hadroddiad ar Gyllideb Ddrafft 2022-23, 

sef y dylai Llywodraeth Cymru adolygu'r Asesiad Effaith Integredig Strategol gyda'r bwriad o gyhoeddi cofnod 

manylach o sut mae penderfyniadau’r Gyllideb Ddrafft yn effeithio ar wahanol grwpiau cyn y Gyllideb Derfynol. 

Gwrthodwyd hyn gan Lywodraeth Cymru yn ei hymateb i’n hadroddiad ar 1 Mawrth 2023.  

Y Pwyllgor Cydraddoldeb  
a Chyfiawnder Cymdeithasol 
— 
Equality and Social Justice  
Committee 

Senedd Cymru 
Bae Caerdydd, Caerdydd, CF99 1SN 

SeneddCydraddoldeb@senedd.cymru 
senedd.cymru/SeneddCydraddoldeb  

0300 200 6565  

— 
Welsh Parliament 

Cardiff Bay, Cardiff, CF99 1SN 
SeneddEquality@senedd.wales 

senedd.wales/SeneddEquality  
0300 200 6565  

Peredur Owen-Griffiths AS 

Cadeirydd y Pwyllgor Cyllid 

Y Pwyllgor Cyllid / Finance Committee

Dadansoddiad dosbarthiadol o gyllidebau 

Roedd ein hadroddiad yn nodi esboniad Llywodraeth Cymru na chyhoeddwyd dadansoddiad dosbarthu wedi’i 

ddiweddaru fel rhan o broses 2023-23 oherwydd bod y dyraniadau’n parhau’n weddol debyg. Fodd bynnag, 

credwn fod yr argyfwng economaidd ynghylch costau byw yn cyfiawnhau diweddaru’r dadansoddiad hwn 

gymaint â phosibl, gan y bydd yn hollbwysig o ran llywio’r Cynllun Gwella’r Gyllideb. Gwrthodwyd ein 

hargymhelliad i Lywodraeth Cymru gyhoeddi dadansoddiad dosbarthiadol wedi’i ddiweddaru ochr yn ochr â’r 

Gyllideb Derfynol. 

Rydym yn gobeithio y bydd ein myfyrdodau yn ddefnyddiol i'ch Pwyllgor wrth iddo wneud ei waith yn y maes 

pwysig hwn.  

Yn gywir, 

 

Jenny Rathbone AS 

Cadeirydd y Pwyllgor Cydraddoldeb a Chyfiawnder Cymdeithasol 

26 Mai 2023 

Cyllideb Ddrafft Llywodraeth Cymru 2024-25: Ymgysylltu 

Annwyl Peredur 

Diolch am wahodd Pwyllgor yr Economi, Masnach a Materion Gwledig i ymgysylltu â’ch gwaith ar 

ddogfennaeth Cyllideb Llywodraeth Cymru a thystiolaeth ysgrifenedig gan Weinidogion. Nid oes 

gennym unrhyw beth i’w ychwanegu ar hyn o bryd, ond edrychaf ymlaen at gynrychioli’r Pwyllgor yn 

y ddadl ar flaenoriaethau gwariant ar 12 Gorffennaf a byddwn yn dilyn eich gwaith â diddordeb. 

Cofion cynnes, 

Paul Davies AS 

Cadeirydd: Pwyllgor yr Economi, Masnach a Materion Gwledig 

Croesewir gohebiaeth yn Gymraeg neu Saesneg 

Pwyllgor yr Economi,  
Masnach a Materion Gwledig 
— 
Economy, Trade and  
Rural Affairs Committee  

Senedd Cymru 
Bae Caerdydd, Caerdydd, CF99 1SN 

SeneddEconomi@senedd.cymru 
senedd.cymru/SeneddEconomi 

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddEconomy@senedd.wales 

senedd.wales/SeneddEconomy  
0300 200 6565 

Peredur Owen Griffiths AS 

Cadeirydd, Y Pwyllgor Cyllid 

Y Pwyllgor Cyllid / Finance Committee
FIN(6)-10-23 P10

28 Ebrill 2023 

Annwyl Peredur, 

Craffu ar y Gyllideb Ddrafft ar gyfer 2023-24: Tystiolaeth a ddarparwyd gan Lywodraeth Cymru 

Diolch am eich llythyr dyddiedig 8 Mawrth 2023, a’r cyfle i roi sylwadau ar y dogfennau cyllidebol a 

ddarparwyd gan Lywodraeth Cymru i lywio gwaith craffu’r Senedd ar y Gyllideb Ddrafft ar gyfer 2023-

24. 

Buom yn trafod eich llythyr yn ein cyfarfod ar 30 Mawrth 2023, a gobeithiwn y bydd y myfyrdodau ar 

ein profiad o graffu ar gyllideb ddrafft Llywodraeth Cymru ar gyfer 2023-34 a nodir yn yr atodiad i’r 

llythyr hwn o gymorth wrth fwrw ymlaen â gwelliannau ar gyfer y dyfodol. 

Rhowch wybod i ni os bydd angen rhagor o wybodaeth arnoch. 

Yn gywir 

Russell George AS 

 Cadeirydd y Pwyllgor Iechyd a Gofal Cymdeithasol 

Croesewir gohebiaeth yn Gymraeg neu Saesneg. We welcome correspondence in Welsh or English. 

Y Pwyllgor Iechyd a  
Gofal Cymdeithasol  
— 
Health and Social Care 
Committee 

Senedd Cymru 
Bae Caerdydd, Caerdydd, CF99 1SN 

SeneddIechyd@senedd.cymru 
senedd.cymru/SeneddIechyd  

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddHealth@senedd.wales 

senedd.wales/SeneddHealth 
0300 200 6565 

Peredur Owen Griffiths AS 

Cadeirydd 

Y Pwyllgor Cyllid 

Y Pwyllgor Cyllid / Finance Committee

Atodiad: barn y Pwyllgor Iechyd a Gofal Cymdeithasol ar ddogfennau 

Cyllideb Ddrafft Llywodraeth Cymru ar gyfer 2023-24 a thystiolaeth 

ysgrifenedig ddilynol gan y Gweinidog 

Y cefndir 

1. Cynhaliwyd gwaith craffu’r Pwyllgor ar gyllideb ddrafft Llywodraeth Cymru 2023-24 ar 11 Ionawr 

2023. Yn unol â’n harfer arferol, fe wnaethom ysgrifennu at y Gweinidogion sy’n gyfrifol am iechyd a 

gofal cymdeithasol ar 28 Hydref 2022, yn gofyn am wybodaeth ysgrifenedig i lywio ein gwaith craffu. 

Y dyddiad cau ar gyfer derbyn cyflwyniadau oedd 14 Rhagfyr 2022. Cawsom y dogfennau terfynol yn 

Saesneg ar 21 Rhagfyr 2022. Ni chafwyd y dogfennau Cymraeg tan 9 Ionawr 2023 (roedd ein papurau 

cyfarfod wedi’u cyhoeddi ar 6 Ionawr 2023). Hefyd, ar 9 Ionawr 2023, cawsom gais i ddisodli rhan o’r 

cyflwyniad Saesneg gwreiddiol (a oedd eisoes wedi’i gyhoeddi) gyda fersiwn ddiwygiedig. 

Amseroldeb tystiolaeth 

2. Mae angen derbyn papurau'n ddwyieithog pan ofynnir amdanynt, gyda'r holl atodiadau 

perthnasol. Dylent hefyd fod yn gywir ac ni ddylid bod angen eu disodli gan fersiynau wedi'u 

diweddaru neu eu diwygio. Roedd cael tystiolaeth wythnos yn hwyr, a dim ond ychydig cyn gwyliau’r 

Nadolig, wedi lleihau’r amser a oedd ar gael i’r Aelodau a’n swyddogion ystyried y dystiolaeth a 

pharatoi ar gyfer y sesiwn dystiolaeth lafar gyda’r Gweinidogion. 

Ffocws y dystiolaeth 

3. Hoffai’r Pwyllgor pe bai Llywodraeth Cymru yn rhoi y refeniw, a’r negeseuon allweddol i ni; a sut 

mae'r dyraniadau yn adlewyrchu'r negeseuon hynny; y canlyniadau y maent yn eu disgwyl a sut y 

byddant yn mesur y canlyniadau hynny. Er ein bod wedi ysgrifennu at Lywodraeth Cymru ymlaen llaw 

i nodi rhai materion, roedd y dystiolaeth ysgrifenedig yn hir iawn ac nid oedd yn cynnwys manylion 

penodol. 

4. Yn y dyfodol, hoffem gael crynodeb o'r prif negeseuon allweddol, o’r newidiadau allweddol ac 

arwyddocaol (e.e. cynnydd chwyddiant o ran byrddau iechyd, cynnydd o ran cyllid gofal 

cymdeithasol), pwysau allweddol, amcanion neu flaenoriaethau newydd allweddol, a newidiadau o’u 

cymharu â'r flwyddyn flaenorol. Dylai’r prif gorff fod wedi'i olygu'n dda a chanolbwyntio’n benodol. 

Dylai ddangos yn union beth sy'n cael ei wario, ym mha feysydd, yr amserlen ar gyfer y gwariant, a 

pha effaith/canlyniadau a sicrheir o ran y gwariant hwnnw. Ar gyfer cynlluniau cyfalaf, dylai fod yn 

benodol ynghylch pa gynlluniau sy’n cael eu hariannu, a beth fydd yn cael ei brynu ac erbyn pryd. 

Mae diffyg manylion gronynnog yn y dystiolaeth eleni, ac mewn blynyddoedd blaenorol. 

5. Rhoddir cyfran sylweddol o’r cyllid iechyd yn uniongyrchol i’r byrddau iechyd. Mae angen i'r 

Pwyllgor gael gwybodaeth am flaenoriaethau'r Gweinidogion ac unrhyw gyfarwyddiadau sy'n 

ymwneud â'r cyllid hwn, a hynny yn llawer cynharach. Ni allwn weld fod unrhyw reswm pam na 

ddylem gael y wybodaeth hon yr un amser â’r byrddau iechyd, ac o leiaf ymhell cyn unrhyw sesiynau 

tystiolaeth lafar. 

Anghydraddoldebau iechyd a gwariant ataliol 

6. Mae angen i Lywodraeth Cymru fod yn gliriach yn naratif ei chyllideb a’i dogfennau o ran sut 

mae gwariant mewn DELau eraill yn cyfrannu at fynd i’r afael ag anghydraddoldebau iechyd. Dylai 

hyn fod yn glir o ran negeseuon, ac o ran arian, canlyniadau a chamau a nodir. 

7. Mae hyn hefyd yn wir o ran gwariant ataliol. 

Ymateb Llywodraeth Cymru i adroddiad y Pwyllgor: 

8. Mae angen i ymateb Llywodraeth Cymru i adroddiad y Pwyllgor ddod i law ymhellach ymlaen 

llaw i’r ddadl yn y Cyfarfod Llawn er mwyn galluogi Aelodau a rhanddeiliaid i’w ystyried cyn cymryd 

rhan yn y ddadl a phleidleisio ar y gyllideb. Eleni, cawsom y fersiwn Saesneg y noson cyn y ddadl, a’r 

fersiwn Gymraeg a’r llythyr eglurhaol ychydig oriau cyn i’r ddadl gael ei chynnal. 

Gwybodaeth am y gyllideb derfynol 

9. Pan fydd y gyllideb derfynol yn cael ei gosod, dylai gwybodaeth glir am yr hyn sydd wedi newid 

ers y gyllideb ddrafft gydfynd â hi. Dylai Gweinidogion ysgrifennu at Bwyllgorau sydd wedi gwneud 

gwaith craffu ar y gyllideb, naill ai i gadarnhau bod dyraniadau’r gyllideb ddrafft wedi’u hadlewyrchu 

yn y gyllideb derfynol, neu i nodi ble y bu newidiadau. 

26 Ebrill 2023 

Annwyl Peredur, 

Craffu ar Gyllideb Ddrafft Llywodraeth Cymru 2023-24: Tystiolaeth gan Lywodraeth 

Cymru   

Diolch am eich llythyr ynghylch dogfennau Cyllideb Ddrafft Llywodraeth Cymru. Trafodwyd y llythyr 

yn ein cyfarfod ar 23 Mawrth.  

Trafodwyd sut y gellid gwella’r dogfennau dan sylw a thystiolaeth ysgrifenedig ddilynol y Gweinidog, 

gan gynnwys: 

Anfon dogfennau mewn digon o bryd 

Fel y gwyddoch, prin iawn yw’r amser sydd ar gael i graffu ar y Gyllideb Ddrafft.  Rydym yn teimlo 

bod yr amserlenni tyn yn ei gwneud yn anodd cynnal asesiad ystyrlon o effaith y Gyllideb Ddrafft ar y 

meysydd polisi o fewn ein cylch gwaith, sef llywodraeth leol a thai. Mae toriad y Nadolig yn cyfyngu 

ymhellach ar ein gallu i graffu’n effeithiol ac yn drylwyr ar y Gyllideb Ddrafft. Eleni, roedd yn anoddach 

fyth oherwydd y ffaith na chawsom dystiolaeth ysgrifenedig y Gweinidog Newid Hinsawdd ar y 

Gyllideb Ddrafft tan yn hwyr ar 22 Rhagfyr, dros wythnos ar ôl y gofynnwyd amdani’n wreiddiol, gan 

adael dim ond un diwrnod gwaith i swyddogion ystyried y papur cyn i’r Senedd gau dros y Nadolig.  

Gan fod amserlen y gwaith craffu eisoes yn gyfyngedig, mae’n rhwystredig nad yw tystiolaeth 

ysgrifenedig y Gweinidog ar gael yr un pryd ag y caiff y Gyllideb Ddrafft ei chyhoeddi. 

Credwn fod yr amser a oedd ar gael i graffu ar y Gyllideb Ddrafft yn ystod y ddwy flynedd diwethaf 

wedi bod yn annigonol a bod y broses wedi bod yn rhy frysiog. Mae dau faes polisi sylweddol o fewn 

ein cylch gwaith, ac er mwyn craffu’n effeithiol ar y Gyllideb Ddrafft a’r Setliad Llywodraeth Leol, 

mae’n hanfodol cynnal sesiwn dystiolaeth gyda Chymdeithas Llywodraeth Leol Cymru. Mae hyn yn 

ychwanegol at y ddwy sesiwn graffu gyda’r Gweinidogion perthnasol. O fewn yr amserlen fer hon, 

Y Pwyllgor Llywodraeth Leol 
a Thai 
— 
Local Government  
and Housing Committee 

Senedd Cymru 
Bae Caerdydd, Caerdydd, CF99 1SN 

SeneddTai@senedd.cymru 
senedd.cymru/SeneddTai  

0300 200 6565  

— 
Welsh Parliament 

Cardiff Bay, Cardiff, CF99 1SN 
SeneddHousing@senedd.wales  

senedd.wales/SeneddHousing 
0300 200 6565  

Peredur Owen Griffiths AS 

Cadeirydd y Pwyllgor Cyllid 

Y Pwyllgor Cyllid / Finance Committee

mae angen inni hefyd drefnu amser i ystyried y dystiolaeth a ddaeth i law a drafftio a thrafod 

adroddiad. Eleni, nid oeddem yn gallu cyhoeddi’r fersiwn Saesneg o’n hadroddiad ar y Gyllideb 

Ddrafft tan yn hwyr yn y prynhawn ar ddiwrnod y dyddiad cau; ni chyhoeddwyd y fersiwn Gymraeg 

tan fore'r ddadl yn y Cyfarfod Llawn. Mae hyn yn tanlinellu pa mor anodd y gall fod i gwblhau’r 

gwaith craffu erbyn y dyddiad cau. Mae hyn hefyd yn codi amheuon ynghylch i ba raddau y gall 

Aelodau o’r Senedd, Llywodraeth Cymru a rhanddeiliaid ystyried adroddiadau’r pwyllgorau’n ystyrlon 

cyn y ddadl.  

Ansawdd a defnyddioldeb y dogfennau 

Rydym yn credu bod lle i’r dogfennau’n ymwneud â Chyllideb Ddrafft Llywodraeth Cymru a 

thystiolaeth ysgrifenedig y Gweinidog fod yn fwy eglur a thryloyw. Rydym wedi cael trafferth canfod 

rhai o effeithiau’r Gyllideb Ddrafft ac wedi dibynnu ar ein hymchwilwyr i ddod o hyd i’r meysydd 

hynny lle’r oedd toriadau i gyllidebau.  Er enghraifft, nid oedd yn glir yn nogfennau’r Gyllideb Ddrafft 

y bu gostyngiad mewn termau real mewn rhai cyllidebau nad oeddent wedi newid. Er bod dyraniad y 

Grant Cymorth Tai yn dal yn £166.8 miliwn yn nhermau arian parod, mewn gwirionedd, mae hynny’n 

ostyngiad mewn termau real o ystyried effeithiau chwyddiant. Rydym yn credu y dylai Llywodraeth 

Cymru fod yn fwy tryloyw yn y ffordd y mae'n cyflwyno gwybodaeth yn y Gyllideb Ddrafft, yn enwedig 

o gofio na fydd cyllidebau’n mynd mor bell o ystyried effeithiau chwyddiant. 

Yn yr un modd, gofynnwn i Lywodraeth Cymru fod yn fwy tryloyw pan fydd yn rhaid ail-flaenoriaethu 

cyllid. Byddai’n ddefnyddiol pe gallai Llywodraeth Cymru fod yn fwy tryloyw mewn perthynas â 

goblygiadau ei phenderfyniadau, drwy egluro lle mae cyllid wedi’i ddyrannu i gamau gweithredu 

mewn meysydd eraill, y rhesymau dros wneud hynny, a chanlyniadau ail-flaenoriaethu. 

Rydym yn credu y dylai Llywodraeth Cymru hefyd sicrhau bod dogfennau’r Gyllideb Ddrafft a’r 

dystiolaeth ysgrifenedig berthnasol yn eglur ac yn gyson wrth gyfeirio at ddyraniadau’r gyllideb. Mae 

ein hymchwilwyr yn aml yn gweld anghysondeb yn y ffigurau a ddefnyddir mewn papurau gwahanol 

yn ymwneud â’r Gyllideb Ddrafft, yn enwedig pa fo’r pwyslais ar gyllid llywodraeth leol. Yn ogystal â’r 

dogfennau safonol yn ymwneud â’r Gyllideb a’r papur gan y Gweinidog, caiff dogfen yn egluro setliad 

cyllid llywodraeth leol ei chyhoeddi ddiwrnod ar ôl y Gyllideb Ddrafft. Mae'n hanfodol ein bod yn 

gallu deall a dadansoddi’r wybodaeth a gyflwynir inni er mwyn medru craffu’n effeithiol arni.   

Gobeithio y bydd y sylwadau hyn yn ddefnyddiol i’ch Pwyllgor a’r Gweinidog Cyllid a Llywodraeth 

Leol. 

Yn gywir, 

John Griffiths AS 

Cadeirydd  

 

Croesewir gohebiaeth yn Gymraeg neu Saesneg. 

We welcome correspondence in Welsh or English. 

